
ᑐᑭᓯᒋᐊᕐᕕᔅᓴᑦ

ᑐᓴᕆᐊᕈᓐᓇᖅᑐᑎᑦ ᐊᐅᔪᐃᑦᑐᖅ ᑲᓇᑕᐅᑉ ᒥᕐᖑᐃᕐᓯᕐᕕᖓᑕ 
ᓴᓇᔨᖏᓐᓄᑦ ᐃᑭᐊᖅᑭᕕᒃᑯᑦ ᐅᕗᖓ:  
parks.canada.ca/auyuittuq

ᐸᓐᓂᖅᑑᑉ ᐊᓪᓚᕕᖓ
ᐅᖄᓚᐅᑎᖓ: 867-473-2500
ᓱᒃᑲᔪᒃᑰᕈᑎᖓ: (867) 473-8612
ᖃᕋᓴᐅᔭᒃᑯᑦ ᑐᕌᕈᑎᖓ:  
nunavut.info@pc.gc.ca

ᐃᑲᕐᕋᖏᑦ
ᓰᑏᑉᐱᕆᒥ ᔫᓂᒧᑦ
ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒧᑦ 
8:30−ᒥ ᐅᓪᓛᒃᑯᑦ – 12−ᒥ ᐅᓐᓄᓴᒃᑯᑦ
1−ᒥ ᐅᓐᓄᓴᒃᑯᑦ – 5−ᒥ ᐅᓐᓄᓴᒃᑯᑦ
ᐱᓇᓱᐊᕈᓯᐅᑉ ᓄᓐᖑᐊᓂ ᒪᑐᓯᒪᓲᖅ

ᐊᐃᐳᓗ, ᔪᓚᐃ ᐋᒡᒌᔅᓯᓗ
ᒪᑐᐃᖓᐃᓐᓇᖅᑐᖅ ᐱᓇᓱᐊᕈᓯᓕᒫᖅ 
8:30−ᒥ ᐅᓪᓛᒃᑯᑦ – 12−ᒥ ᐅᓐᓄᓴᒃᑯᑦ
1−ᒥ ᐅᓐᓄᓴᒃᑯᑦ – 5−ᒥ ᐅᓐᓄᓴᒃᑯᑦ

ᕿᑭᖅᑕᕐᔪᐊᑉ ᐊᓪᓚᕕᖓ
ᐅᖄᓚᐅᑎᖓ: (867) 927-8834
ᖃᕋᓴᐅᔭᒃᑯᑦ ᑐᕌᕈᑎᖓ: 
nunavut.info@pc.gc.ca

ᐃᑲᕐᕋᖏᑦ
ᒫᔾᔨᐅᑉ ᓄᓐᖑᐊᓂ ᓰᑏᑉᐱᕆ 
ᓄᓐᖑᐊᓄᑦ
ᐃᑲᕐᕋᖏᑦ ᐊᔾᔨᒌᖃᑦᑕᖏᑦᑐᑦ. 
ᓯᕗᓂᖓᓂ ᐅᖄᓚᓯᒪᔭᕐᓗᑎᑦ 
ᕿᒥᕐᕈᑎᑕᐅᒍᓐᓇᕐᓂᐊᕋᕕᑦ.

ᓰᑏᑉᐱᕆᐅᑉ ᓄᓐᖑᐊᓂ 
ᐱᒋᐊᕐᖓᕐᓂᖓᓄᑦ ᒫᔾᔨ
ᒪᑐᓯᒪᔪᖅ

ᑲᓇᑕᒥ ᒥᕐᖑᐃᖅᓯᕐᕖᑦ ᓄᓇᕗᒻᒥ

ᑎᓴᒪᐅᒻᒪᑕ ᐊᓯᖏᑦ ᑲᓇᑕᒥ ᒥᕐᖑᐃᖅᓯᕐᕖᑦ ᓄᓇᕗᒻᒥ ᐊᔾᔨᒌᓐᖏᑦᑐᓂᑦ 
ᐱᓕᕆᖃᑦᑕᖅᑐᑎᑦ ᑲᓇᑕᒥ 39−ᖑᒻᒪᑕ ᓄᓇᐃᑦ − ᖁᑦᑎᓂᖅᐹᖅ ᑲᓇᑕᒥ 
ᒥᕐᖑᐃᖅᓯᕐᕕᒃ (ᑲᓇᓐᓇᒥ ᐅᑭᐅᖅᑕᖅᑐᒥ ᖁᑦᑎᑦᑐᒥ), ᓯᕐᒥᓕᒃ ᑲᓇᑕᒥ 
ᒥᕐᖑᐃᖅᓯᕐᕕᒃ (ᑲᓇᓐᓇᖓᓂ ᐅᑭᐅᖅᑕᖅᑐᒥ ᐊᑦᑐᓂᖅᓴᒥ), ᐅᒃᑯᓯᒃᓴᓕᒃ ᑲᓇᑕᐅᑉ 
ᒥᕐᖑᐃᖅᓯᕐᕕᖓ (ᕿᑎᖓᓐᓂ) ᐊᒻᒪᓗ ᖃᐅᓱᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᖓ 
(ᐅᐊᓐᓇᒥ ᖁᑦᑎᑦᑐᒥ ᐅᑭᐅᖅᑕᖅᑐᒥ).

ᑦᑎᓂᖅᐹᖅ ᑲᓇᑕᒥ ᒥᕐᖑᐃᖅᓯᕐᕕᒃ
parks.canada.ca/quttinirpaaq 

ᓯᕐᒥᓕᒃ ᑲᓇᑕᒥ ᒥᕐᖑᐃᖅᓯᕐᕕᒃ
parks.canada.ca/sirmilik

ᐅᒃᑯᓯᒃᓴᓕᒃ ᑲᓇᑕᒥ ᒥᕐᖑᐃᖅᓯᕐᕕᒃ
parks.canada.ca/ukkusiksalik

ᖃᐅᓱᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒃ
parks.canada.ca/qausuittuq

ᐊᔾᔨᓕᐅᕆᓯᒪᔪᖅ: ᒪᐃᑯ ᑕᐃᕕᔅ

ᖃᕆᑕᐅᔭᑯᑦ ᖃᐅᔨᒋᐊᕐᕕᒃᓴᐃᑦ:
@ParksCanadaNunavut
@ParksCanNunavut



2ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᐊᐃᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒃ, ᐃᓄᑦᑎᑐᑦ “ᓄᓇ 
ᐊᐅᒍᓐᓇᖏᑦᑐᖅ”, ᓄᓇᕐᔪᐊᕐᕌᓗᒃ ᖃᖅᑳᓘᓪᓗᑎᑦ ᓄᓇᖏᑦ, 
ᐃᓐᓈᕈᐊᓗᐃᓪᓗ ᐳᖅᑐᔪᐊᓗᐃᑦ, ᓯᕐᒥᓕᖅᐸᐅᑎᐊᓗᐃᓪᓗ 
ᐊᓄᕆᔪᐊᓘᕙᑦᑐᑎᓪᓗ ᓇᖅᑕᖏᑦ ᑰᓖᑦ. ᐊᐅᔭᒃᑯᑦ, ᐊᐅᒐᐃᒻᒪᑦ ᐊᐳᑎ 
ᑰᑦᑐᐊᓘᓕᖅᑐᑎᑦ ᑰᖏᑦ ᑲᖏᖅᑐᒃᑯᑦ ᐳᓚᕋᖅᑏᑦ ᑕᒪᐅᓈᕋᔭᖅᑐᑎᑦ.

ᐳᓚᕋᖅᑏᑦ ᐊᑐᕈᓇᖅᑐᑦ ᓂᓪᓕᐊᖏᑦᑎᐊᖅᑐᒥ ᐃᓄᑐᐊᑦᑎᐊᖑᓪᓗᑎᑦ 
ᐅᑭᐅᒃᑯᑦ ᐱᓱᑦᑐᑦ, ᑭᓯᐊᓂᓕ ᓄᓇᖓᓐᓂ ᓄᑦᑖᔪᒥᑦ 
ᑐᓵᑐᐃᓐᓇᕈᓐᓇᖅᑐᖅ. ᖃᖅᑳᓗᐃᑦ ᓯᕐᒥᓕᓪᓗ ᐊᖅᑯᑖᓃᑦᑐᑎᑦ 
ᐊᓄᕌᖅᐸᑦᑐᑎᓪᓗ. ᐃᒫᓗᓪᓗ ᑰᑦᑐᐊᓗᓪᓗᓂ ᐅᔭᕋᕐᓄᑦ, 
ᕿᒡᒍᐊᓘᓪᓗᑎᓪᓗ, ᐅᔭᕋᐃᓪᓗ ᐃᒫᓃᑦᑐᑦ ᐅᔭᕋᕐᕙᓗᑦᑐᑎᑦ 
ᑰᕕᐅᓂᖏᓐᓄᑦ ᑐᓗᒐᖅᑕᖃᓚᐅᖅᐸᑦᑐᓂᓗ ᓂᓪᓕᐊᔪᕈᓗᓐᓂᓪᓘᓐᓃᑦ 
ᑎᕆᒐᓂᐊᕐᓂᑦ ᓂᔾᔮᕌᕐᔪᒐᓛᑦᑐᑎᓪᓗ ᐊᓯᖏᑦ ᑐᓵᒐᔭᖅᑐᑎᑦ.

ᐃᓄᓐᓂ ᓄᓇᓕᓐᓂ ᐅᖃᖃᑎᖃᕋᓱᖃᑦᑕᕐᓂᐊᖅᑯᑎᑦ; 
ᓴᓇᓐᖑᐊᖅᑎᓂᓪᓗ ᑕᑯᖃᑦᑕᕋᔭᕐᒥᔪᑎᑦ, ᑎᑎᖅᑐᒐᖅᑎᓂᒃ 

ᓄᕕᖅᓴᖅᑐᓂᓪᓗ ᑕᑯᕋᓐᓈᕐᓗᑎᑦ. ᓂᕆᓗᑎᓪᓗ ᐃᖃᓗᒥᓂᕐᒥᑦ 
ᑲᖏᖅᑐᒦᓐᖔᖅᓯᒪᔪᒥᑦ, ᓄᓇᓕᓐᓂᓪᓗ ᖃᓄᐃᓘᖅᑐᓂ ᑕᑯᕋᓐᓈᕐᓗᑎᑦ 
ᐃᓚᒋᔭᐅᓗᑎᓪᓗ ᐱᓐᖑᐊᖅᑐᓂᑦ ᐅᕝᕙᓘᓐᓃᑦ ᑐᒥᒋᔭᐅᓚᐅᖅᓯᒪᔪᑦ 
ᐃᓚᒌᓐᓄᑦ ᐊᑐᐊᕐᓗᒋᑦ ᐃᓅᓇᓱᕝᕕᐅᖃᑦᑕᖅᓯᒪᔪᑦ 
ᐃᖅᑲᓇᐃᔭᕐᕕᐅᖃᑦᑕᖅᓯᒪᔪᓪᓗ ᐅᐊᑦᑎᐊᕈᐊᓗᒃ.

ᐅᑭᐅᖅᑕᖅᑐᖅ ᓇᓗᓇᑦᑎᐊᕐᖓᑦ ᖃᓄᐃᑦᑑᒐᔭᕐᒪᖔᖅ, 
ᑲᒪᓇᖅᑐᓂ ᑕᑯᔪᓐᓇᖅᑐᑎᑦ ᐊᔅᓱᕈᓐᓇᖅᑐᓂᓪᓗ. ᑕᒪᐅᓐᖓᕐᓗᓂ 
ᐸᕐᓇᓯᒪᑦᑎᐊᕆᐊᓕᒃ ᕿᓄᐃᓵᑦᑎᐊᕈᓐᓇᕐᓗᑎᓪᓗ, ᐃᓄᐃᓪᓗ 
ᖃᓄᐃᑦᑑᓂᖏᑦ ᑕᒫᓂᒥᐅᑕᐅᓯᒪᓕᖅᑐᑦ ᐅᑭᐅᒐᓴᕐᔪᐊᕌᓗᓐᓄᑦ 
ᐃᓅᓇᓱᐊᑦᑎᐊᖅᓯᒪᓪᓗᑎᓪᓗ ᐊᕙᑎᖓᓂ. ᐅᑉᐱᕆᑦᑎᐊᕐᓗᒋᑦ 
ᕿᓄᐃᓵᑦᑎᐊᕐᓗᑎᓪᓗ ᐊᐅᓪᓚᖅᓯᒪᓂᕆᔭᓐᓂ, ᐅᑭᐅᖅᑕᖅᑐᒦᓐᓃᑦ 
ᓴᐃᓕᓕᕈᕕᑦ ᐃᓱᒪᒋᐅᔮᕐᔪᓪᓗᒍ ᖁᖓᖃᑦᑕᕋᔭᖅᑐᑎᑦ ᐊᕐᕌᒍᒐᓴᕐᓄᑦ 
ᐃᖅᑲᐃᒐᐃᒍᕕᑦ.

ᑐᓐᖓᓱᑦᑎᑦᑎᓂᖅ

ᐃᓄᐃᑦ ᐱᖅᑯᓯᖏᓐᓂ ᖃᓄᐃᓕᐅᖅᑎᑦᑎᓂᖅ
ᐊᓐᓇᓚᖏᓐᓃᑦᑐᓂᑦ ᐊᕐᕌᒍᒐᓵᓗᓐᓂᑦ, ᐃᓄᐃᑦ ᐃᓅᓇᓱᐃᓐᓇᖅᓯᒪᒻᒪᑕ, ᐊᐅᓪᓛᖅᐸᑦᑐᑎᑦ 
ᐊᓯᐊᓄᑦ ᓂᕐᔪᑎᓂᒃ ᒪᓕᑦᑐᑎᑦ ᐃᖏᕐᕋᔪᓂᓪᓗ. ᓈᒻᒪᓈᕆᑐᐃᓐᓇᕆᐊᖃᖅᑐᑎᑦ 
ᐃᓄᓐᓂᑦ ᐊᐅᔪᐃᑦᑐᒨᖅᑐᒥᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓄᑦ. ᖃᓄᐃᒋᑦᑕᐃᓕᑦᑎᐊᒃᑭᑦ 
ᐃᓄᐃᑦ ᐊᓯᕙᖅᑎᓪᓗᒋᑦ, ᐃᖃᓗᒐᓱᐊᖅᑎᓪᓗᒋᑦ ᒥᑭᒋᔾᔨᖅᓯᒪᑎᓪᓗᒋᓪᓗ ᐃᓄᐃᑦ 
ᑲᒪᒋᔭᐅᒋᐊᖃᓐᖏᑦᑐᑦ ᐊᒻᒪᓗ ᐅᐸᒋᐊᖃᓐᖏᑦᑐᑦ ᖃᐃᖁᔨᓐᖏᑐᐊᖅᑲᑕᓕ. 

ᐊᑎᖃᖃᑕᐅᔪᑦ ᓄᓇᕗᑦ ᐊᖏᕈᑎᖓᓐᓂ ᒥᕐᖑᐃᖅᓯᕐᕕᒃᑰᕈᓐᓇᕐᖓᑕ ᐃᖏᕐᕋᔪᑎᒃᑯᑦ 
ᐊᓯᕙᖅᑎᓪᓗᒋᑦ, ᑭᓯᐊᓂᓕ ᐅᓯᔪᖃᕐᓂᐊᓂᖅᑲᑦ ᐳᓚᕋᖅᑎᒥᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᒍᑦ 
ᓂᐅᕐᕈᑎᖃᕐᓂᕐᒧᑦ ᑭᓯᐊᓂ ᓚᐃᓴᔅᓯᖃᕆᐊᓕᒃ.

ᐊᔾᔨᓕᐅᕆᓯᒪᔪᖅ: ᒪᐃᑯ ᑕᐃᕕᔅ

ᐊᔾᔨᓕᐅᕆᓯᒪᔪᖅ: ᐃᐅᕆᒃ ᐳᕋᐅᓐ



3ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᐊᒃᓵᔪᖅ ᐊᖅᑯᑎᖓ ᐊᑐᖅᑕᐅᒐᔪᓐᓂᖅᐹᖅ ᓯᑮᖅᑐᓄᑦ (ski) ᐱᓱᑦᑐᓄᓪᓗ ᑲᓇᑕᐅᑉ 
ᒥᕐᖑᐃᖅᓯᕐᕕᖓᓐᓂ. 97 ᑭᓚᒦᑕᐅᓪᓗᓂ ᑲᖏᖅᑐᑯᑖᖅ ᓇᖅᓴᐃᓪᓗ ᓂᓚᓪᓗ 
ᐊᑐᕋᔭᖅᑕᑎᑦ ᓄᓇᒦᑎᓪᓗᑎᑦ. 9-ᓂᒃ ᑐᐊᕕᕐᓇᖅᑐᓄᑦ ᐃᓪᓗᕋᓛᑦᑕᓕᒃ ᐅᓪᓗᒧᑦ 
ᐊᑕᐅᓯᕐᒧᑦ ᐅᖓᓯᑦᑎᒌᑦᑐᑎᑦ ᐱᓱᑦᑐᒋᑦ. ᑐᐱᕐᕕᓯᐊᕋᔭᓐᖏᑦᑐᓯ ᐅᕝᕙᓘᓐᓃᑦ ᑲᓇᑕᒥ 
ᒥᕐᖑᐃᖅᓯᕐᕕᒻᒥ ᐱᔨᑦᑎᕋᖅᑎᒥᑦ ᑭᓯᐊᓂ ᐊᓇᕐᕕᑕᖃᐅᖅᑐᑦ ᐊᖅᑯᑖᓂ ᑐᐊᕕᕐᓇᖅᑐᓄᓪᓗ 
ᐃᓪᓗᕋᓛᓂᒃ. ᒪᓕᑦᑎᐊᕆᐊᓕᒻᒥ ᐊᖅᑯᑎᑕᖃᓐᖏᑦᑑᒐᓗᐊᖅ ᑕᒪᓐᓇ ᒪᓕᑦᑐᖅ 
ᐊᐅᓱᐃᑦᑐᖅ ᓇᖅᓴᒃᑯᑦ ᐊᒻᒪᓗ ᓇᓗᓇᐃᒃᑯᑎᑕᖃᐅᖅᑐᑎᑦ. ᑲᔾᔮᓇᖅᑐᐊᓗᒃ ᑕᐃᓐᓇ 
(Overlord) ᕿᓐᖑᐊ, (Odin) ᐅᑭᐅᕐᔪᐊᖅ, (Thor) ᖃᐃᖅᓱᐊᓗᒃ ᐊᒻᒪᓗ (Asgard) 
ᖃᑦᑕᐅᔭᓐᖑᐊᖅ ᐃᓐᓈᕈᐃᑦ ᐊᑐᐊᕈᓐᓇᖅᑕᑎᑦ ᓄᓇᖓᓪᓗ ᑲᔾᔮᓇᖅᑐᕐᔪᐊᕌᓘᓪᓗᓂ.

ᓇᒻᒪᓪᓗᓂ ᐱᓱᑦᑐᑦ
ᐊᒃᓵᔪᒃ ᐊᖅᑯᑎᖓ ᒥᕐᖑᐃᖅᓯᕕᒻᒥ ᐱᓱᕝᕕᐅᒐᔪᑦᑐᖅ. ᑕᒪᓐᓇ ᐊᖅᑯᑎᖓ ᐅᓪᓗᓄᑦ 
ᑎᓴᒪᐅᔪᖅᑐᓄᑦ 12-ᓄᑦ ᑎᑭᑦᑐᒍ ᐊᑐᖅᑕᐅᓲᖅ ᐅᕝᕙᓘᓐᓃᑦ ᕿᓚᒥᐅᓂᖅᓴᖅ 
ᐅᑎᕆᐊᕈᓐᓇᕐᒥᔪᑦ ᐅᓪᓘᓐᓄᒃ ᒪᕐᕉᓐᓄᒃ ᐱᖓᓲᔪᖅᑐᓅᕈᓐᓇᕆᓪᓗᑎᑦ. 
ᑲᒪᒋᔭᐅᖏᓐᓇᖅᑐᓂᑦ ᐊᖅᑯᑎᑕᖃᓐᖏᑦᑐᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂ. 
ᐸᕐᓇᓯᒪᖃᑦᑕᕆᐊᖃᕋᔭᖅᑐᑎᑦ ᐱᕕᖃᖅᑎᔾᔫᒥᓗᑎᑦ ᐱᓱᓐᓂᐊᓕᕈᕕᑦ ᒥᕐᖑᐃᖅᓯᕐᕕᒃᑯᑦ 
ᐅᓪᓘᓐᓄᒃ ᒪᕐᕈᑲᓐᓃᓐᓄᒃ ᓄᓇᓕᓐᓂᑦ. ᓯᓚ ᑰᒃᑯᓪᓗ ᐃᑳᖅᑐᓂ ᓇᓗᓇᖃᑦᑕᓲᖑᒻᒪᑕ ᓯᓚ 
ᒪᓕᑦᑐᒍ.

ᐅᓪᓗᒧᑦ ᐅᕝᕙᓘᓐᓃᑦ ᐱᓇᓱᐊᕈᓯᐅᑉ 
ᓄᓐᖑᐊᓃᖅᑐᑦ: ᐱᓱᓪᓗᑎᑦ, ᓯᑭᑑᒃᑯᑦ 
ᕿᒥᕐᕈᓗᑎᑦ ᐅᒥᐊᒃᑯᓪᓘᓐᓃᑦ
ᐅᓪᓗᐃᓐᓈᕈᓐᓇᕈᕕᑦ ᒪᕐᕉᓄᓪᓘᓐᓃᑦ ᑕᑯᒋᐊᕈᓐᓇᖅᑐᑎᑦ ᐊᐅᔪᐃᑦᑐᖅ ᑲᓇᑕᒥ 
ᒥᕐᖑᐃᖅᓯᕐᕕᒻᒥ, ᐊᒥᓱᓂᑦ ᖃᓄᐃᓘᕋᔅᓴᑦᑕᖃᕐᖓᑦ. ᐱᓱᓪᓗᑎᑦ, ᓯᑮᕐᓗᑎᑦ 
ᐊᐅᓪᓚᕈᔾᔨᔨᒧᓪᓘᓐᓃᑦ ᐅᒥᐊᖅᑐᖃᑕᐅᓗᑎᑦ ᓯᑭᑑᒃᑯᓪᓘᓐᓃᑦ ᕿᒥᕐᕈᑎᑕᐅᒍᓐᓇᕐᒥᔪᑎᑦ 
ᓄᓇᓕᓐᓂᑦ. 

ᕿᑭᖅᑕᕐᔪᐊᒥ ᐸᓐᓂᖅᑑᒥᓗ ᐃᑭᕕᒋᔪᓐᓇᖅᑕᑎᑦ ᓂᐅᔭᐅᓗᑎᓪᓗ ᐅᒥᐊᒃᑯᑦ ᐊᐅᔭᒃᑯᑦ 
ᐊᒻᒪᓗ ᓯᑭᑑᒃᑯᑦ ᐅᐱᕐᖓᓵᒃᑯᑦ. ᕿᑭᖅᑕᕐᔪᐊᒥ, ᐃᓚᖏᑦ ᓂᕈᑭᑦᑐᒃᑰᕈᓐᓇᖅᑐᖅ 
ᑲᖏᖅᑐᐊᓗᒃᑯᑦ ᐱᖃᓗᔭᕐᓂᑦ ᑕᑯᔭᖅᑐᕐᓗᑎᑦ ᐃᒪᕕᒥ, ᕿᒥᕐᕈᓗᑎᑦ ᓇᐸᐃᑦ-ᒪᒃᑕᒃ 
ᓇᖅᓴᖓᓂ, ᐃᖃᓪᓕᐊᕐᓗᑎᑦ, ᑎᒻᒥᐊᓂᑦ ᑕᑯᕋᓐᓈᕆᐊᖅᑐᕐᓗᑎᑦ ᐱᖃᓗᔭᓂᓪᓘᓐᓃᑦ 
ᑕᑯᔭᖅᑐᕐᓗᑎᑦ. ᐸᓐᓂᖅᑑᒥ, ᐊᔾᔨᒌᓐᖏᑦᑐᓂᑦ ᐱᔪᓐᓇᕐᒥᔪᑦ, ᓯᑭᑑᕐᓗᑎᑦ 
ᐱᓱᓪᓗᑎᓪᓘᓐᓃᑦ ᐳᓚᕋᖅᑎᓂᑦ ᐋᑦᑎᒃ ᓲᑯᒨᕈᔾᔭᐅᔪᓐᓇᖅᑐᑦ ᐅᐱᕐᖓᓵᒃᑯᑦ, 
ᐊᐅᔭᒃᑯᓪᓗ ᐅᒥᐊᖅᑐᕐᓗᑎᑦ ᐱᓱᑲᐃᓐᓇᕐᓗᑎᓪᓗ ᐅᓗ ᖃᖅᑲᖓᓐᓄᑦ ᐊᒻᒪᓗ ᑎᕆᐊᑉ 
ᑰᖓᓐᓄᑦ ᓇᖅᓴᒥ. ᖃᐅᔨᒋᐊᕐᓗᑎᑦ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᖓᑦᑕ 
ᐃᖅᑲᓇᐃᔭᖅᑎᖁᑎᖓᓐᓂ ᐅᕝᕙᓘᓐᓃᑦ ᐊᐅᓪᓚᕈᔾᔨᔨᓂᑦ ᐅᖃᖃᑎᖃᕐᓗᑎᑦ 
ᓇᓪᓕᐊᓐᓂ ᐱᐅᒋᓂᖅᐹᓐᓂᑦ ᐋᖅᑭᔅᓱᐃᓇᓱᓪᓗᑎᑦ.

ᓱᐃᓛᕿᒍᑏᑦ

ᖃᐅᔨᒪᓂᐊᖅᑯᑎᑦ 

ᐃᓄᒋᐊᑦᑐᓪᓚᕆᐊᓘᒍᓐᓇᖏᒻᒪᑎ 

ᐊᐅᔪᐃᑦᑐᖅ ᑲᓇᑕᒥ 

ᒥᕐᖑᐃᖅᓯᕐᕕᖓᓐᓄᑦ 12-ᐅᓗᑎᑦ 

ᐃᓄᐃᑦ.

ᐃᓚᖏᓪᓗ ᐊᑐᖅᑕᐅᔭᕆᐊᖃᓐᖏᑦᑐᑦ 

ᒪᓕᑦᑐᒋᑦ ᑲᓇᑕᒥ ᒥᕐᖑᐃᖅᓯᕐᕕᖓᓐᓂ 

ᐱᖁᔭᐃᑦ ᒪᓕᒐᐃᑦ ᐃᒪᐃᓕᖓᔪᑦ: 

(long-drop rappelling, 

paragliding), ᐹᓐᖔᓗᒃ ᕿᒡᒋᕐᓗᑎᑦ 

ᑲᑕᒐᐅᑎᖃᕐᓗᑎᑦ (BASE jumping), 

ᑲᑕᐸᐅᑎᒃᑰᕐᓗᑎᑦ (parachuting), 

ᐊᒻᒪᓗ (parasailing).

ᐊᔾᔨᓕᐅᕆᓯᒪᔪᖅ: ᒪᐃᑯ ᑕᐃᕕᔅ

ᐊᔾᔨᓕᐅᕆᓯᒪᔪᖅ: ᐹᑉ ᐳᕆᑕᓐ



4ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᖃᖅᑲᓯᐅᕐᓂᖅ ᒪᔪᕋᕐᓗᒋᑦ
ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒃ ᓯᕐᒥᓕᖓ, ᐃᓐᓈᕈᐃᑦ ᖃᖅᑲᐃᓪᓗ ᐊᑐᖅᑕᐅᔪᓐᓇᕐᒥᔪᑦ 
ᓯᓚᕐᔪᐊᒥ ᒪᔪᕋᖅᑎᓄᑦ ᖃᖅᑲᒃᑯᑦ, ᒪᔪᕋᕈᓐᓇᖅᑐᑦ ᓯᑮᕐᓗᑎᓪᓗ ᐅᑭᐅᒃᑯᑦ. ᐅᓗᕆᐊᓇᕈᓐᓇᖅᑐᑎᑦ 
ᓄᓇᓕᓐᓂᓪᓗ ᑕᐃᒪᐃᑦᑐᓄᑦ ᐸᖅᓴᐃᔨᖃᓐᖏᑦᑐᖅ ᖃᖅᑲᓯᐅᖅᑎᓄᑦ ᐊᐅᔪᐃᑦᑐᖅ 
ᑲᓇᑕᒥ ᒥᕐᖑᐃᖅᓯᕐᕕᖓᓐᓂ ᐊᑐᖅᑕᐅᒋᐊᖃᓐᖏᑦᑐᖅ ᑭᓯᐊᓂᓕ ᐊᑐᓕᒻᒪᔅᓯᒪᔪᓂᒃ 
ᐃᓐᓈᕈᓯᐅᑦᑎᓪᓚᕆᐊᓗᓐᓄᑦ. ᐅᐸᓗᖓᐃᖅᓯᒪᒋᐊᖃᖅᑐᑎᑦ ᐃᒻᒥᓂᑦ ᐊᓐᓇᐅᒪᒍᓐᓇᓂᕐᒥᑦ. 
ᑐᐊᕕᕐᓇᖅᑐᑕᖃᓕᖅᑲᑦ, ᓱᓇᒃᑯᑖᓪᓗ ᐸᖅᓴᐃᔨᓪᓗ ᓄᓇᕗᑦ ᓯᓚᑖᓃᓐᖔᕐᓗᑎᑦ ᑭᓯᐊᓂ 
ᑎᑭᒃᑲᔭᖅᑐᑦ.

ᓯᑮᖅᑐᑦ
ᐊᔾᔨᐅᖏᑦᑐᓪᓚᕆᒃ ᓂᐱᖃᓐᖏᑦᑎᐊᖅᑐᖅ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒥ ᐅᐱᕐᖓᓵᒃᑯᑦ. 
ᐊᐅᔭᒃᑯᓪᓕ ᑎᓲᖅᑐᖃᓚᐅᖅᐸᑦᑐᓂ ᑰᑦᑐᐊᓗᐃᓪᓗ ᓂᐱᓕᐊᓗᐃᑦ, ᓯᑮᖅᑐᖃᕈᓐᓇᕆᓪᓗᓂ 
ᑐᑭᓕᐊᓐᖏᑦᑐᒥᑦ ᕿᒥᕐᕈᑦᑎᐊᕐᓗᓂ ᐊᑐᖅᑕᐅᒐᔭᖅᑐᑦ ᐊᔾᔨᐅᖏᑦᑐᑦ.

ᓯᑮᕐᕕᔅᓴᐅᔪᖅ ᐊᒃᓵᔪᒃ ᐊᖅᑯᑎᖓᒍᑦ ᐱᐅᓂᖅᐹᖑᒐᔭᖅᑐᖅ ᑕᐃᑰᓈᕐᓗᓂ ᑎᕆᐊᑉ ᑰᖓᒍᑦ ᐊᒻᒪᓗ 
ᐅᑉᐱᔾᔪᐊᑉ ᑰᖓᓂ ᓇᖅᓴᒥ. ᓴᕕᕋᔭᓕᓐᓂ ᓯᑮᓐᓂᒃ ᐊᒥᖃᕐᓗᑎᑦ, ᒪᐅᔭᖅᓯᐅᑎᓂᒃ ᐊᑐᕐᓗᑎᑦ 
ᐅᕝᕙᓘᓐᓃᑦ ᐴᑦᑏᓐᓂᒃ ᐊᑐᕋᔅᓴᐅᔪᓂᒃ ᐲᖅᑕᖅᑐᓂᑦ ᐊᑐᖅᑲᑕ ᐱᐅᓂᖅᓴᖅ. ᐊᒃᓵᔫᑉ ᐊᖅᑯᑎᖓ 
ᓴᖑᐊᖓᔪᖅ ᐊᑐᕋᔅᓴᖅ ᐅᓪᓗᓄᑦ 7-ᓄᑦ ᖁᓕᓂᓪᓗ, ᐱᖃᓯᐅᑎᓇᒍ ᑕᑉᐸᐅᖓᐅᔾᔭᐅᓃᑦ ᑲᓇᑕᐅᑉ 
ᒥᕐᖑᐃᖅᓯᕐᕕᖓᓐᓄᑦ. ᐃᖅᑲᐅᒪᒐᔭᖅᑯᑎᑦ ᓯᓚ ᐱᔾᔪᑎᒋᓪᓗᒍ ᑭᖑᕙᑐᐃᓐᓇᕆᐊᖃᕋᔅᓯ ᐅᓪᓗᒧᑦ 
ᐊᑕᐅᓯᕐᒧᑦ ᐅᓪᓗᒐᓚᓄᓪᓘᓐᓃᑦ. ᓇᒧᑐᐃᓐᓈᓗᒃ ᐊᑐᕈᓐᓇᖅᑕᕋᓗᐊᒃᑭᒃ ᓯᑮᒃᑭᒃ ᖃᖅᑲᒃᑯᑦ 
ᓯᕐᒥᓕᒃᑯᓪᓗ, ᐃᓚᖏᑦ ᐊᖅᑯᑎᖓᓐᓂ ᐊᖅᑲᑎᕐᓗᑎᑦ ᑭᓯᐊᓂᐅᒐᔭᖅᑐᖅ ᓯᑮᒃᑭᒃ ᐲᕐᓗᒋᒃ 
ᓱᓇᒃᑯᑖᖃᑦᑎᐊᕐᓗᑎᓪᓗ ᒪᔪᕋᕐᓂᐊᕐᓗᑎᑦ.

ᖃᖅᑲᓯᐅᕐᓂᖅ
ᓇᒥᑐᐃᓐᓇᑦᑎᐊᖅ ᖃᖅᑲᓯᐅᕐᕕᔅᓴᐅᒻᒪᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂ. ᖃᐅᔨᒋᐊᕐᓗᑎᑦ 
ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᖓᑕ ᐃᖅᑲᓇᐃᔭᖅᑎᖓᓐᓄᑦ ᑐᑭᓯᒋᐊᒃᑲᓐᓂᕈᒪᒍᕕᑦ.

ᒪᑉᐱᒐᖅ 16 ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ ᓄᓇᐃᑦ 
ᐅᓗᕆᐊᓇᕐᓂᖏᓐᓂ ᓯᑮᕐᓗᓂ, ᒪᔪᕋᕐᓗᓂ ᖃᖅᑲᓯᐅᕐᓗᓂᓗ.

ᖃᐅᔨᒋᐊᕐᓗᑎᑦ ᐊᐅᔪᐃᑦᑐᖅ 

ᑲᓇᑕᒥ ᒥᕐᖑᐃᖅᓯᕐᕕᖓᑕ 

ᐃᖅᑲᓇᐃᔭᖅᑎᖓᓐᓄᑦ 

ᓯᕗᓂᑐᖄᓗᐊᓂ 

ᐅᖃᖃᑎᒌᓐᓂᐊᕋᔅᓯ ᖃᓄᑎᒋ 

ᐊᐅᓪᓚᖅᓯᒪᓂᐊᕐᓂᓐᓂ 

ᑐᔅᓯᕋᐅᑎᒥᓪᓗ ᑐᓂᓯᒋᐊᖃᕋᔅᓯ 

ᐆᒪᔪᕐᓂᕈᔅᓯ ᐅᕝᕙᓘᓐᓃᑦ 

ᑐᐱᖅᓯᒪᓂᐊᕈᔅᓯ.

ᐊᔾᔨᓕᐅᕆᓯᒪᔪᖅ: ᔨᒻ ᐱᐅᑦ

ᐊᔾᔨᓕᐅᕆᓯᒪᔪᖅ: ᑐᐊ ᓯᑑᕗᑦ

ᓱᐃᓛᕿᒍᑏᑦ



5ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

*ᐊᔪᕐᓇᑦᑎᐊᖅᑐᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᓅᕆᐊᖓ ᐊᒻᒪᓗ ᐸᓐᓂᖅᑑᒧᑦ 
ᐱᓱᓪᓗᓂ ᐅᕝᕙᓘᓐᓃᑦ ᓯᑮᕐᓗᓂ ᖃᖓᑐᐃᓐᓇᑦᑎᐊᖅ ᐊᕐᕌᒎᑉ ᐃᓗᐊᓂ. ᑭᓯᐊᓂᓕ, 
ᐅᓇ ᐃᓚᒋᐊᕈᑕᐅᓚᖓᔪᖅ ᐃᓄᐃᓴᓛᕆᓗᒍ 32 ᑭᓛᒥᑕᐃᑦ ᐅᖓᓯᓐᓂᖏᑦ ᐃᕕᑦ 
ᐊᐅᓪᓚᕐᓂᖓᓄᑦ. ᐊᐅᓪᓚᕈᔾᔨᔨᖃᖁᔨᕗᒍᑦ ᐃᓄᒋᐊᑦᑎᓪᓗᓯ ᓄᓇᓕᓐᓅᕈᔾᔭᐅᓗᓯ 
ᑲᓇᑕᒥ ᒥᕐᖑᐃᖅᓯᕐᕕᖓᓅᕐᓗᓯ.

6

ᐅᑭᐅᖅᑕᖅᑐᖅ ᐊᒻᒪᓗ ᐊᐅᓪᓚᖅᓯᒪᓃᑦ
ᐅᑯᐊ ᑎᑎᕋᖅᓯᒪᔪᑦ ᒪᓕᑦᑐᑦ ᓯᓚᒥᑦ ᖃᓄᕐᓗ ᐱᔭᕆᐊᖃᕐᒪᖔᖅᐱᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂ. 
ᖃᐅᔨᒪᑦᑎᐊᕐᓂᐊᖅᑯᑎᓪᓗ ᐃᓚᖏᑦ ᒪᑐᓯᒪᒻᒪᑕ ᓱᓕ ᒫᓐᓇ.

 
ᐅᐱᕐᖔᒃᑯᑦ
ᒫᔾᔨᒥᑦ  
ᐱᒋᐊᕐᖓᕐᓂᖓᓐᓄᑦ ᒪᐃ

ᓯᑯᓯᒪᔪᖅ ᓱᓕ; ᓯᑭᑑᒃᑰᐸᑦᑐᑦ, ᓯᑮᒃᑯᑦ ᐅᕝᕙᓘᓐᓃᑦ 
ᐊᐅᓪᓚᕈᔾᔨᔨᒃᑯᑦ ᓯᑭᑑᒃᑰᖅᑐᑦ. *ᑰᑦ ᐊᐅᑉᐸᓪᓕᐊᓕᓲᑦ ᒪᐃ 
ᓄᓐᖑᐊᓂ, ᐃᖏᕐᕋᕕᔅᓴᐅᓗᐊᓐᖏᑦᑐᑦ.

ᓯᑯᐃᔭᓕᖅᑎᓪᓗᒍ
ᔫᓂᒥ ᔪᓚᐃᒧᑦ

ᓯᑯᐃᔭᖅᐸᓪᓕᐊᓕᓲᖅ ᐱᒋᐊᓐᖓᕐᓂᖏᓐᓂ ᔫᓂᒥ ᐸᓐᓂᖅᑑᒥ 
ᐊᒻᒪᓗ ᔪᓚᐃᑉ ᕿᑎᕈᔪᐊᓂ ᕿᑭᖅᑕᕐᔪᐊᒥ. ᓯᑯᐃᔭᓚᐅᖅᑎᓐᓇᒍ 
ᓯᑯᐃᔭᖅᓯᒪᓕᖅᑎᓪᓗᒍᓗ, ᐊᔪᕐᓇᑦᑎᐊᖅᑐᖅ ᑲᓇᑕᐅᑉ 
ᒥᕐᖑᐃᓯᖅᕕᖓᓅᕆᐊᖓ ᐊᐅᓪᓚᕈᔾᔨᔨᒃᑯᑦ ᐱᓱᓪᓗᓂ ᑭᓯᐊᓂ 
ᐸᓐᓂᖅᑑᒥ*.

ᐊᐅᔭᒃᑯᑦ
ᔪᓚᐃᑉ ᓄᓐᖑᐊᓂ 
ᕿᑎᐸᓗᐊᓄᑦ ᓰᑏᑉᐱᕆ

ᑲᖏᖅᑐᐃᑦ ᓯᑯᖃᕈᓐᓃᓲᑦ. ᐊᐅᓪᓚᕈᔾᔨᔨᒧᑦ ᐅᒥᐊᒃᑯᑦ 
ᑕᑉᐸᐅᖓᕐᕕᔅᓴᖅ. ᐱᓱᓪᓗᑎᑦ/ᖃᖅᑲᓯᐅᕐᓗᑎᓪᓘᓐᓃᑦ. 
ᑰᑦ ᐃᑎᔪᐊᓘᒍᓐᓇᕐᖓᑕ ᔪᓚᐃᒥ ᐱᓇᓱᐊᕈᓯᖓᓐᓂᓪᓗ 
ᓯᕗᓪᓕᖅᐹᒥ ᐋᒡᒌᔅᓯᒥ ᑕᐃᒪᐃᒐᔪᖃᑦᑕᖅᓯᒪᒻᒪᑕ ᑕᒫᓂ. 
ᒪᑐᓯᒪᓲᖅ ᐊᒃᓵᔪᖅ ᐱᓱᕝᕕᖓ ᑰᓗᐊᖅᑎᓪᓗᒍ. ᑰᒻᒥ 
ᐊᑦᑕᓇᖅᑐᒦᒋᐊᖃᓐᖏᓐᓂᖅ ᑕᑯᓗᒍ ᒪᑉᐱᒐᕐᒥ 12-ᒥ 
ᑐᑭᓯᒋᐊᒃᑲᓐᓂᕈᒪᒍᕕᑦ.

ᐅᑭᐅᒃᑯᑦ
ᐊᑦᑑᑉᐱᕆᒥ ᕖᕝᕗᐊᕆᒧᑦ

ᑕᒫᓃᓕᖅᑐᓗᒍ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒨᖏᒃᑯᕕᑦ 
ᐱᐅᓂᖅᓴᖅ ᒫᓐᓇ. ᓂᓪᓚᓱᑦᑐᓂ, ᑖᖏᓐᓇᕈᔪᓕᓲᖑᓪᓗᓂ 
ᐱᔭᕆᐊᑐᓗᐊᖅᑐᖅ ᐅᑭᐅᓕᖅᑐᓂ ᐃᖏᕐᕋᓇᓱᒋᐊᕐᓗ 
ᐊᔪᕐᓇᓂᖅᓴᐅᓪᓗᓂ ᑐᐱᖅᓯᒪᓐᓇᔮᕐᕕᔅᓴᐅᓐᖏᑦᑐᖅ, 
ᐊᑦᑕᓇᖅᑐᖅ ᐊᒻᒪᓗ ᐊᔪᕐᓇᑲᓴᑦᑎᐊᖅᑐᓂ. ᖁᐊᖅᓯᒪᓕᖅᑎᓪᓗᒍ, 
ᓯᑭᑑᒃᑰᕕᔅᓴᖅ ᐅᓪᓗᒧᑦ ᐊᑕᐅᓯᕐᒧᑦ ᑲᓇᑕᐅᑉ 
ᒥᕐᖑᐃᖅᓯᕐᕕᖓᓐᓄᑦ.

ᐊᔾᔨᓕᐅᕆᓯᒪᔪᖅ: ᒥᕐᖑᐃᖅᓯᕐᕕᒃ ᑲᓇᑕᒥ

ᐊᔾᔨᓕᐅᕆᓯᒪᔪᖅ: ᐲᑦ ᓯᒪᐃᓕ

ᐊᔾᔨᓕᐅᕆᓯᒪᔪᖅ: ᒥᕐᖑᐃᖅᓯᕐᕕᒃ ᑲᓇᑕᒥ

ᖃᖓᒃᑯᑦ ᓂᐅᕐᕈᔭᕆᐊᖃᕐᒪᖔᖅᐱᑦ



ᓱᓇᒃᑯᑖᕐᓂᑦ 

ᐊᐅᓪᓚᑎᑦᑎᓂᐊᕈᕕᑦ ᑲᓇᑕᐅᑉ 

ᓯᓚᑖᓂ, ᒥᔅᓴᐅᓴᓐᖑᐊᕋᔭᖅᑲᑦ 

ᐱᓇᓱᐊᕈᓯᕐᓄᑦ ᐱᖓᓲᔪᖅᑐᓄᑦ 

ᑎᑭᒐᓱᐊᕋᔭᕐᖓᑦ 

ᓯᓚᑖᓃᓐᖔᖅᑎᓪᓗᒍ.

6ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᐊᐅᔪᐃᑦᑐᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᓅᓐᓂᖅ

ᐊᔾᔨᓕᐅᕆᓯᒪᔪᖅ: ᒥᕐᖑᐃᖅᓯᕐᕕᒃ ᑲᓇᑕᒥ

ᐊᔾᔨᓕᐅᕆᓯᒪᔪᖅ: ᒪᐃᑯ ᑕᐃᕕᔅ

ᖃᖓᑕᓲᒃᑯᑦ ᓄᓇᕗᒻᒨᕐᓗᓂ
ᑲᓇᑕᒥ ᐅᑭᐅᖅᑕᖅᑐᒥ (Canadian North) ᐸᓐᓂᖅᑑᓕᐊᓲᖅ ᕿᑭᖅᑕᕐᔪᐊᒧᓪᓗ ᐃᖃᓗᑦᑎᒎᖅᑐᓂ 
ᐋᑐᕚᒥ, ᒪᓐᑐᕆᐊᒥ ᔨᐊᓗᓇᐃᒥᓗ.

ᑲᓇᑕᐅᑉ ᐅᑭᐅᖅᑕᖅᑐᖓᓂ (Canadian North)
ᐅᖄᓚᐅᑎᖓ: 1-800-267-1247 
ᖃᕋᓴᐅᔭᒃᑯᑦ ᑐᕌᕈᑎᖓ: contact@canadiannorth.com 
ᖃᕋᓴᐅᔭᒃᑯᑦ ᑐᑭᓯᒋᐊᕈᑎᖓ: www.canadiannorth.com

 

ᐅᓗᕆᐊᓇᖅᑐᓂ ᓇᔅᓴᕈᕕᑦ ᐊᐅᓪᓚᕐᓗᑎᑦ
ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᒥᓱᓂᑦ ᒪᓕᒐᖃᕐᖓᑕ ᐊᐅᓪᓚᕈᔾᔨᓂᐊᕐᓗᓂ ᓱᐴᔫᕐᓂᑦ ᐅᖅᓱᔅᓴᖏᓐᓂᓪᓗ. 
ᖃᓄᖅ ᐴᖅᑲᖅᓯᒪᒋᐊᖃᕐᒪᖔᑕ ᓇᔅᓴᕐᓂᐊᕐᓗᒋᑦ ᖃᖓᑕᓲᒃᑯᑦ ᖃᐅᔨᒋᐊᕐᓗᑎᑦ ᐅᕗᖓ ᖃᕋᓴᐅᔭᒃᑯᑦ: 
tc.canada.ca/en/aviation/transportation-dangerous-goods-aircraft. 
ᐊᐱᖅᑯᑎᔅᓴᖃᕐᓂᕈᕕᑦ ᑕᒪᒃᑯᐊ ᒪᓕᒐᐃᑦ ᒥᔅᓵᓄᑦ ᖃᐅᔨᓴᖅᑎᒥᑦ ᐊᐱᕆᔪᓐᓇᖅᑐᑎᑦ ᓄᓇᓕᔅᓯᓐᓂ. 
ᑎᑎᕋᖅᓯᒪᔪᓂᒃ ᑐᑭᓯᒋᐊᕐᕕᔅᓴᖅᑕᖃᖅᑐᖅ ᐅᕙᓂ: tc.canada.ca/en/corporate-services/
regions.

ᓄᑖᕐᓂᑦ ᓇᔅᓴᖔᖁᔨᒐᓗᐊᖅᑐᒍᑦ, ᐊᑐᖅᓯᒪᓐᖏᑦᑐᓂ ᓱᐴᔫᕐᓂᑦ ᐊᒻᒪᓗ ᓄᑖᕐᓂᑦ, ᐃᒪᖃᓐᖏᑦᑐᒥᑦ 
ᐅᖅᓱᐊᓗᒃᑯᕕᖓᓐᓂ ᓇᔅᓴᕈᓐᓇᕋᔭᕋᕕᒋᑦ ᖃᖓᑕᓲᒃᑯᑦ. ᐱᔭᕆᐊᑭᑦᑐᒃᑰᓂᖅᓴᐅᓂᐊᕋᕕᑦ ᖃᖓᑕᓂᓐᓂᑦ, 
ᓄᓇᓕᓐᓂ ᓱᐴᔫᖅᑖᖔᕈᕕᑦ ᐅᖅᓱᔅᓴᖓᓂᓗ ᐱᐅᓂᖅᓴᖅ ᐱᒋᐊᕐᕕᒋᓂᐊᖅᑕᕐᓂᑦ ᕿᒪᓪᓗᒋᓪᓗ 
ᐊᑐᖅᓯᒪᓐᖏᑦᑐᑦ ᐅᖅᓱᔅᓴᐃᑦ ᐱᔭᕇᕈᕕᑦ. ᐳᓪᓚᒨᖅᑐᑦ ᖃᑯᖅᑕᐅᓂᕋᖅᑕᑦ ᒑᓰᑦ ᐊᑐᐃᓐᓇᐃᑦ ᓄᓇᓕᓐᓂᑦ. 
ᐃᓚᖏᓐᓂ ᐳᓪᓚᒨᖅᑐᓂᑦ ᐊᑐᐃᓐᓇᖅᑕᖃᕐᒥᔪᖅ - ᓂᐅᕕᕐᕕᒻᒥ ᓇᒻᒥᓂᖅ ᑐᑭᓯᒋᐊᕈᓐᓇᕐᒥᔪᑎᑦ ᐱᑕᖃᕐᒪᖔᖅ. 
ᐊᐅᓪᓚᕈᔾᔨᔩᑦ ᑕᒪᒃᑮᓐᓂᒃ ᓄᓇᓖᓐᓂᒃ ᐊᒥᐊᒃᑯᒥᓂᕐᓂᑦ ᐅᖅᓱᖅᓴᓂᑦ ᐳᓪᓚᒨᖅᑐᓂᑦ ᐱᔪᒪᑐᐃᓐᓇᕐᒥᔪᑦ.

ᓇᓄᕐᓂᑦ ᕿᒫᑎᑦᓯᒍᑏᑦ ᐱᖃᑕᐅᓪᓗᑎᒃ ᑎᒻᒥᑳᔫᑦ ᐊᒻᒪᓗ ᓂᓪᓕᐊᑎᑦᓯᒍᑏᑦ ᓂᐱᖅᑯᑦᑐᔪᑦ 
ᓇᑦᓴᖅᑕᐅᔭᕆᐊᖃᓐᖏᓪᓚᕆᑦᑐᑦ ᖃᖓᑕᔫᒃᑰᖅᑐᓄᑦ. ᒥᕐᖑᐃᓯᕐᕕᓕᕆᔩᑦ ᑲᓇᑕᒥ ᐊᒥᓲᓐᖏᑦᑐᓂᑦ 
ᐱᖃᖅᐳᑦ ᓇᓄᕐᓂᑦ ᕿᒫᑎᑦᓯᒍᑎᓂᑦ ᐊᑐᖅᑕᐅᑲᐃᓐᓇᕈᓐᓇᖅᑐᓂᑦ ᐳᓚᕋᑎᓄᑦ; ᖃᐅᔨᒋᐊᕈᓐᓇᖅᑐᓯ 
ᐃᖅᑲᓇᐃᔭᖅᑎᓄᑦ ᐊᑐᐃᓐᓇᖅᑕᖃᕐᒪᖔᑦ. ᓇᓄᕐᓂᑦ ᕿᒫᑎᑦᓯᒍᑏᑦ ᓂᐅᕕᐊᑦᓴᐅᓐᖏᑦᑐᑦ ᓄᓇᓕᖏᓐᓂ 
ᐸᓐᓂᖅᑑᒥ ᐅᕙᓗ ᕿᑭᖅᑲᕐᔪᐊᒥ, ᐊᒻᒪᓗ ᑎᑭᓵᖑᒋᐊᖃᕐᒪᑕᑦ ᐊᐅᓪᓚᖅᑎᑕᐅᒋᐊᖃᖅᑐᑎᓪᓗ ᓯᕗᓂᖓᓂ 
ᖃᐅᔨᒃᑲᐃᓯᒪᒋᐊᖃᖅᑐᑎᑦ ᐊᑐᐃᓐᓇᖅᑕᖃᓐᖏᑲᓪᓚᑉᐸᑦ ᑲᓇᑕᒥ  ᒥᕐᖑᐃᓯᕐᕕᓕᕆᔨᒃᑯᖏᓐᓂ.

ᐊᕕᕐᓇᖅᑐᒃᑯᑦ ᐋᓐᓂᐊᕕᒃᑯᑦ ᐊᐃᔭᖅ ᐊᒻᒪᓗ 
ᓄᓇᕗᑦ ᐳᓚᕋᖅᑏᑦ
ᓄᓇᕗᑦ ᒐᕙᒪᒃᑯᖏᓐᓃᓐᖔᖅᑐᖅ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ:
ᓄᓇᕗᒻᒥᐅᑕᐅᓐᖏᒃᑯᕕᑦ ᐊᐅᓪᓚᕈᔾᔭᐅᒋᐊᖃᕐᓂᕈᕕᑦ ᑐᐊᕕᕐᓇᑐᒃᑯᑦ ᑕᒫᓃᓐᓂᕐᓂᑦ, ᐊᑭᓕᕆᐊᓕᓕᒫᑦ 
ᐊᑭᓕᕆᐊᖃᕋᔭᖅᑕᑎᑦ ᐋᓐᓂᐊᕕᓕᐊᖅᑎᑕᐅᒋᐊᖃᕈᕕᑦ. ᐳᓚᕋᖅᑏᑦ ᑐᐊᕕᕐᓇᖅᑐᒃᑰᕆᐊᖃᖅᑲᑕ 
ᓇᓕᖅᑲᖓᓐᓂ ᑐᓂᓯᔭᐅᒐᔭᖅᑐᑦ ᖃᖓᑕᓲᕐᒧᑦ. ᐃᑲᔫᑎᑕᖃᓐᖏᑦᑐᑦ ᖃᖓᑕᓲᕐᓄᑦ ᐳᓚᕋᖅᑎᓄᑦ 
ᐅᑎᕐᓂᐊᕐᓗᓂ ᐊᖏᕐᕋᒥᓄᑦ. ᓇᒻᒥᓂᖅ ᖃᖓᑦᑕᐅᓯᕆᐊᖃᖅᑐᑎᑦ ᐅᑎᕈᒪᓕᕈᕕᑦ ᓄᓇᓕᒻᒧᑦ 
ᓂᐅᕐᕈᕕᒋᓯᒪᔭᕐᓄᑦ. ᓄᓇᕗᑦ ᒐᕙᒪᒃᑯᖏᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᓂᐅᕕᖁᔨᕗᑦ ᓇᓪᓕᐅᒃᑯᒫᕐᓂᑦ 
ᖃᖓᑕᓂᕆᓂᐊᖅᑕᕐᓄᑦ ᓄᓇᕗᒻᒨᓚᐅᓐᖏᓂᕐᓂᑦ. ᐋᓐᓂᐊᖅᑐᓕᕆᓂᖅ ᓄᓇᕗᒻᒥ ᐊᑭᑐᔪᐊᓘᒍᓐᓇᕐᖓᑦ. 
ᐸᕐᓇᓯᒪᒋᐊᖃᕐᒥᔪᑎᑦ ᑐᐊᕕᕐᓇᖅᑐᓕᕆᓂᕐᒧᑦ.

ᓯᓚᐅᑉ ᖃᓄᐃᓐᓂᖓ ᐅᑭᐅᖅᑕᕐᑐᒥᒃ ᖃᖓᑕᓲᖅ ᓇᓗᓇᖃᑦᑕᕐᑐᖅ.  
ᑭᖓᕙᓯᒋᐊᕐᑕᐅᖃᑦᑕᕐᖢᓂ ᐅᓪᓗᓄ 3-5 ᐅᓪᓗᓂᒃ ᐅᕝᕙᓅᓐᓃᑦ 
ᓄᖃᕐᑎᐊᒻᒪᕆᒃᐸᒃᖢᑎᒃ ᐸᕐᓇᕐᓂᕆᔭᐃᑦ. 



7ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᐃᓚᒌᓪᓗᓯ ᐊᐅᓪᓚᕈᔾᔨᔨᖃᕐᓗᓯ ᐱᖔᕈᒪᒍᑯᑦ, ᖃᐅᔨᒋᐊᕐᓗᑎᑦ ᐳᓚᕋᖅᑎᓄᑦ ᑲᒻᐸᓂᐅᔪᓄᑦ ᐊᑖᓃᑦᑐᓄᑦ. ᑎᑎᕋᖅᓯᒪᔪᑦ 
ᑕᒪᒃᑯᐊ ᐊᐅᓚᑦᑎᔩᑦ ᒫᓐᓇᓕᐅᓴᐅᓐᖏᑐᐃᓐᓇᕆᐊᓕᒃ ᑎᑎᕋᖅᓯᒪᔪᑦ. ᖃᐅᔨᒋᐊᕐᓗᑎᑦ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᕐᒃᓯᕐᕕᖓᑕ 
ᐃᖅᑲᓇᐃᔭᖅᑎᖓᓐᓄᑦ ᐅᓪᓗᒥᓕᓴᕐᓂᑦ ᐱᔪᒪᓗᑎᑦ ᓚᐃᓴᔅᓯᓕᓐᓂᒃ.

ᐳᓚᕋᕐᑏᑦ ᓇᖕᒥᓂᖅ ᐃᖏᕋᕐᔪᑎᒋᓂᐊᕐᑕᖏᓐᓂᒃ ᐋᕿᒃᓱᐃᒋᐊᓖᑦ ᐊᐅᔪᐃᑦᑐᖅ ᒥᕐᖑᐃᕐᓯᕐᕕᐊᓄᑦ ᐅᖓᒻᒧᑦ ᐅᑎᒧᓪᓗ ᓇᖕᒥᓂᖁᑎᓕᖕᒥᒃ 
ᓚᐃᓴᓐᓯᓕᒻᒥᑦ ᐃᓚᖃᕐᓗᑎᕐ. ᐊᐅᓪᓚᕈᑎᖃᖅᑎᑕᐅᔪᓐᓇᖅᑐᑦ ᐸᖕᓂᕐᑑᕐᒥᑦ ᐅᕝᕙᓘᓐᓃᒃ ᕿᑭᕐᑕᕐᔪᐊᕐᒥᑦ ᐊᑐᖅᑕᐅᓗᑎᒃ ᓚᐃᓴᓐᓯᓖᑦ 
ᓄᓇᖃᖅᑐᑦ ᑕᒫᓂ. ᐊᐅᓪᓛᕈᑦᔨᔨ, ᐃᖏᕋᑦᔪᑎᑐᐊᓂᑦ ᐱᔨᑦᑎᕋᐅᑎᓖᑦ, ᒥᕐᖑᐃᓯᕐᕕᓕᐊᕈᑦᔨᔪᓐᓇᖅᑐᑦ ᐅᖓᒻᒧᑦ ᐅᑎᒧᓪᓗ ᑭᓯᐊᓂ ᐅᒥᐊᒃᑯᑦ 
ᓯᑭᑑᒃᑯᓘᓐᓃᑦ, ᓯᓚ ᒪᓕᓪᓗᒍ ᑐᑦᓯᕋᖅᑕᑎᓪᓗ ᒪᓕᒃᓗᒋᑦ. 

ᑐᑭᓯᒋᐊᕈᑦ: ᐊᐅᓚᕈᑦᔨᔩᑦ ᓚᐃᓴᓐᓯᖃᕆᐊᓖᑦ ᑲᓇᑕᒥ ᒥᕐᖑᐃᓯᕐᕕᖏᓐᓂ ᓇᖕᒥᓂᖁᑎᓖᑦ ᐅᓯᓂᐊᕈᑎᒃ ᐳᓛᕐᑎᓂᒃ ᒥᕐᖑᐃᓯᕐᕕᖕᒧᑦ. 
ᐊᑎᖃᕐᕕᖏᑦ ᓚᐃᓴᓐᓯᓖᑦ ᓇᓐᒥᓂᖁᑎᓖᑦ  ᐊᓯᑦᔨᑐᐃᓐᓇᕆᐊᓖᑦ ᖃᖓᑐᐃᓐᓇᖅ ᑐᓴᕐᑎᑦᑎᓇᑎᒃ. ᖃᐅᔨᒋᐊᕆᑦ ᐊᐅᔪᐃᑦᑐᖅ 
ᒥᕐᖑᐃᓯᕐᕕᓕᕆᔩᑦ ᐃᖃᓇᐃᔭᕐᑎᖏᓐᓄᑦ ᑭᑐᑦ ᓇᖕᒥᓂᖁᑎᓖᑦ ᓚᐃᓴᓐᓯᖃᕐᒪᖔ. 

ᐸᓐᓂᖅᑑᖅ
PEO ᐱᔨᑦᑎᕋᖅᑏᑦ 
ᐅᖄᓚᐅᑎᖓ: 867-473-4060
ᖃᕋᓴᐅᔭᒃᑯᑦ ᑐᕌᕈᑎᖓ:  
peterkilabuk2007@gmail.com
www.kilabukoutfitting.com

ᕿᓚᕝᕙᖅ ᐱᔨᑦᑎᕋᖅᑏᑦ
ᐅᖄᓚᐅᑎᖓ: 867-473-8412
ᐅᖄᓚᐅᑎᖓ: 867-473-1929 
ᖃᕋᓴᐅᔭᒃᑯᑦ ᑐᕌᕈᑎᖓ:  
rickilabuk@yahoo.ca

ᕿᑭᖅᑕᕐᔪᐊᖅ
ᓄᓇᕗᒻᒦᑦᑐᓄᑦ ᐊᐅᓪᓚᕈᔾᔨᔩᑦ
ᐅᖄᓚᐅᑎᖓ: 867-927-8518
ᖃᕋᓴᐅᔭᒃᑯᑦ ᑐᕌᕈᑎᖓ:  
billy_arnaquq@qiniq.com

ᓄᓇᓕᓐᓂᑦ ᐊᐅᓪᓚᕈᔾᔩᑦ

ᐳᓚᕋᖅᑐᓕᕆᔨᒃᑯᑦ ᑲᒻᐸᓂᐅᔪᑦ

ᐊᐅᓪᓚᕈᔾᔨᔩᑦ ᐅᑭᐅᖅᑕᖅᑐᒥ  
(Arctic Kingdom Polar Expeditions Inc.)
ᐃᖃᓗᐃᑦ, ᓄᓇᕗᑦ
ᐊᑭᖃᓐᖏᑦᑐᒃᑯᑦ: 1-888-737-6818 
adventures@arctickingdom.com
www.arctickingdom.com

ᐃᓄᑉᐸᒃ ᐊᐅᓪᓚᕈᔾᔨᔩᑦ
ᐃᖃᓗᐃᑦ, ᓄᓇᕗᑦ 
ᐅᖄᓚᐅᑎᖓ: (867) 222-6489
ᖃᕋᓴᐅᔭᒃᑯᑦ ᑐᕌᕈᑎᖓ:  
info@inukpakoutfitting.ca
www.inukpakoutfitting.ca

ᐅᐊᓐᓂᕐᑐᒥᑦ ᐊᓄᕆᐅᑉ ᐊᐅᓪᓚᐅᔾᔨᔩᑦ 
(NorthWinds Arctic Adventures)
ᐃᖃᓗᐃᑦ, ᓄᓇᕗᑦ
ᐅᖃᓚᐅᑎᖓ: (867) 223-0551
northwindsexpeditions@gmail.com 
www.northwindsexpeditions.com

ᓄᓇᑐᐃᓐᓇᕐᒥ ᐊᑐᕐᑕᐅᕙᑦᑐᑦ  
(A Wilder Experience)
ᓴᐃᓐᑦ ᔮᓐᔅ, ᓂᐅᕙᐅᓐᓛᓐ
ᐅᖄᓚᐅᑎᖓ: (709) 325-3616 
info@awilderexperience.com
www.awilderexperience.com

ᐊᐅᓪᓚᕈᔾᔨᔩᑦ (Black Feather)
ᓯᒍᐃᑦ (Seguin), ᐊᓐᑎᐅᕆᔪ
ᐊᑭᖃᓐᖏᑦᑐᖅ: 1-888-849-7668
ᐅᖄᓚᐅᑎᖓ: (705) 746-1372 
info@blackfeather.com
www.blackfeather.com

ᑯᐊᒃ ᐊᐅᓪᓚᕈᔾᔨᔩᑦ  
(Quark Expeditions)
ᐅᖄᓚᐅᑎᖓ: (802) 490-7533 
ᐊᑭᖃᓐᖏᑦᑐᒃᑯᑦ: 1-866-252-6668
ᖃᕋᓴᐅᔭᒃᑯᑦ ᑐᕌᕈᑎᖓ: 
explore@quarkexpeditions.com 
www.quarkexpeditions.com

ᑲᐅᕋᕙᓂᐊᒃᑯᑦ (Karavaniers)
ᒪᓐᑐᓕᐊᒥ (QC) 
ᐅᖄᓚᐅᑎᖓ: (514) 291-6767
expeditions@karavaniers.com
www.karavaniers.com



8ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᐊᓯᖏᑦ ᑐᑭᓯᒋᐊᕐᕖᑦ
ᒥᕐᖑᐃᓯᕐᕕᑦ – ᓄᓇᕗᑦ  
ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕖᑦ
www.nunavutparks.com

ᓄᓇᕗᒻᒨᕐᓂᖅ
www.destinationnunavut.ca 

ᓄᓇᕗᒻᒨᖅᑐᑦ 
www.travelnunavut.ca

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
www.tc.canada.ca

ᐸᓐᓂᖅᑑᑉ ᐅᓕᑦᑕᕐᓂᖏᑦ/ᑎᓂᑦᑕᕐᓂᖏᑦ
waterlevels.gc.ca/eng/station?sid=4029

ᕿᑭᖅᑕᕐᔪᐊᑉ ᐅᓕᑦᑕᕐᓂᖏᑦ/ ᑎᓂᑦᑕᕐᓂᖏᑦ
waterlevels.gc.ca/eng/station?sid=3980

ᐸᓐᓂᖅᑑᑉ ᓯᓚᓐᓂᐊᖅᑎᖓ
weather.gc.ca/city/pages/nu-7_metric_e.html

ᕿᑭᖅᑕᕐᔪᐊᑉ ᓯᓚᓐᓂᐊᕐᕕᖓ
weather.gc.ca/city/pages/nu-5_metric_e.html

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ
ᐅᖄᓚᐅᑎᖓ: 1-800-667-2742
ᖃᕋᓴᐅᔭᒃᑯᑦ ᑐᕌᕈᑎᖓ: info@qia.ca 
ᖃᕋᓴᐅᔭᒃᑯᑦ ᑐᑭᓯᒋᐊᕈᑎᖓ: www.qia.ca

ᐊᔾᔨᓕᐅᕆᓯᒪᔪᖅ: ᐹᑉ ᐳᕆᑕᓐ

ᐊᔾᔨᓕᐅᕆᓯᒪᔪᖅ: ᐹᑉ ᐳᕆᑕᓐ

ᐸᓐᓂᖅᑐᖅ
ᓂᐅᕕᕐᕕᖓ
ᓂᐅᕕᕐᕕᒃ (Northern Store)
ᐅᖄᓚᐅᑎᖓ: (867) 473-8935

ᐅᑭᐅᖅᑕᖅᑐᒥ ᑯᐊᐸᒃᑯᑦ 
ᐅᖄᓚᐅᑎᖓ: (867) 473-8936

ᑐᑭᓯᒋᐊᕐᕕᒃ
ᐳᓚᕋᕐᕕᒃ ᐊᒻᒫᓕᒃ ᑕᑯᔭᒐᖃᕐᕕᒃ
ᐅᖄᓚᐅᑎᖓ: (867) 473-8737 
ᖃᕋᓴᐅᔭᒃᑯᑦ ᑐᕌᕈᑎᖓ: 
dnowyuk@gov.nu.ca

ᐸᓐᓂᖅᑑᑉ Hᐊᒻᒪᓚᒃᑯᖏᑦ
ᐅᖄᓚᐅᑎᖓ: (867) 473-8953
www.pangnirtung.ca

ᑐᔪᕐᒥᕖᑦ
ᐊᐅᔪᐃᑦᑐᖅ ᑐᔪᕐᒥᕕᒃ ᓂᕆᕕᓪᓗ
ᐅᖄᓚᐅᑎᖓ: (867) 473-8955 
ᓱᒃᑲᔪᒃᑰᕈᑎᖓ: (867) 473-8611 
ᖃᕋᓴᐅᔭᒃᑯᑦ ᑐᕌᕈᑎᖓ: 
auyuittuqlodge@innsnorth.coop

ᐸᓐᓂᖅᑐᖅ ᑲᖏᖅᑐᐊᓗᒻᒥ ᓯᓂᑦᑕᕐᕕᒃ
ᐅᖄᓚᐅᑎᖓ: (867) 473-8039 
ᐅᖄᓚᐅᑎᕋᓛᖅl: (867) 473-1644
beconnected.services@gmail.com
www.beconnectedservices.ca

ᐱᓱᒃᑎᓄᑦ ᑐᓐᖓᕕᒃ ᐅᑭᐅᖅᑕᖅᑐᒥ  
ᑐᐱᕐᕕᒃ
ᐱᔨᑦᑎᕋᖅᑕᐃᖏᓐᓇᖏᑦᑐᑦ.

ᓴᓇᓐᖑᐊᖅᑏᑦ
ᐅᖅᑯᕐᒥᐅᑦ ᓴᓇᓐᖑᐊᒐᕐᓂᑦ  
ᓂᐅᕕᐊᔅᓴᖃᓲᑦ
ᐅᖄᓚᐅᑎᖓ: (867) 473-8669
www.uqqurmiut.ca

ᕿᑭᖅᑕᕐᔪᐊᖅ 
ᓂᐅᕕᕐᕕᖓ
ᓂᐅᕕᕐᕕᒃ (Northern Store) 
ᐅᖄᓚᐅᑎᖓ: (867) 927-8917

ᑐᓗᒐᖅ ᑯᐊᐸ 
ᐅᖄᓚᐅᑎᖓ: (867) 927-8031

ᑐᑭᓯᒋᐊᕐᕕᒃ
ᐱᖃᓗᔭᐅᔭᖅ ᑲᑎᕝᕕᒃ
ᐅᖄᓚᐅᑎᖓ: (867) 927-8616
ᖃᕋᓴᐅᔭᒃᑯᑦ ᑐᕌᕈᑎᖓ: qik_
tourismcoordinator@hotmail.com

ᕿᑭᖅᑕᕐᔪᐊᑉ Hᐊᒻᒪᓚᒃᑯᖏᑦ
ᐅᖄᓚᐅᑎᖓ: (867) 927-8832 
ᓱᒃᑲᔪᒃᑰᕈᑎᖓ: (867) 927-8120 
ᖃᕋᓴᐅᔭᒃᑯᑦ ᑐᕌᕈᑎᖓ:  
qikrecp@qiniq.com

ᑐᔪᕐᒥᕖᑦ
ᑐᓗᒐᖅ ᑐᔪᕐᒥᕕᒃ 
ᐅᖄᓚᐅᑎᖓ: (867) 927-8874 
ᓱᒃᑲᔪᒃᑰᕈᑎᖓ: (867) 927-8044
tulugak@innsnorth.coop

ᓯᑯ ᑐᔪᕐᒥᕕᒃ
ᐅᖄᓚᐅᑎᖓ: (867) 927-8111 (ᓯᓂᒃᑕᕐᕕᒃ) 
ᐅᖄᓚᐅᑎᖓ: (867) 225-1150 
(ᐅᖄᓚᐅᑎᕋᓛᖅ ᓈᓴᐅᑎᖓ) 
ᐅᖄᓚᐅᑎᖓ: (867) 528-0106 
(ᐅᖄᓚᐅᑎᕋᓛᖅ ᓈᓴᐅᑎᖓ)

ᕿᒃ ᑐᔪᕐᒥᕕᒃ
ᔩᓚ ᑰᓂᓘᓯ 
ᐅᖄᓚᐅᑎᖓ: (867) 927-8693 
ᐅᖄᓚᐅᑎᖓ: (867) 927-8832 
(ᐃᖃᓇᐃᔭᕐᕕᐅᑉ ᐅᖄᓚᐅᑎᖓ)
ᐅᖄᓚᐅᑎᖓ: (867) 222-4401 
(ᐅᖄᓚᐅᑎᕋᓛᖅ ᓈᓴᐅᑎᖓ)
ᖃᕋᓴᐅᔭᒃᑯᑦ ᑐᕌᕈᑎᖓ:  
Email: qiklodge@gmail.com

ᓄᓇᓕᓐᓂᑦ ᑐᑭᓯᖏᐊᕐᕕᔅᓴᐃᑦ

ᓇᓗᓇᐃᔭᖅᓯᒪᔪᓂᑦ ᓄᓇᓐᖑᐊᖅᑕᓕ ᐊᒃᓵᔪᒃ ᐊᖅᑯᑎᖓᓐᓄᑦ 
ᓂᐅᕕᕈᓐᓇᖅᑐᑎᑦ ᒥᕐᖑᐃᖅᓯᕐᕕᖓᓐᓂ ᑲᓇᑕᐅᑉ ᐊᓪᓚᕕᖓᓐᓂ 
ᐊᒻᒪᓗ ᓴᓇᔨᓂᒃ ᐅᕙᓐᖓᑦ (www.chrismar.com). 

ᐊᓯᐊᓄᕐᓂᐊᕐᓂᕈᕕᑦ ᐊᒃᓵᔪᒃ ᐊᖅᑯᑎᖓᒍᑦ, 
ᓂᐅᕕᕆᐊᖃᖅᑐᑎᑦ ᓄᓇᓐᖑᐊᕐᓂᑦ ᓄᓇᕗᒻᒨᓚᐅᓐᖏᓂᕐᓂᑦ. 
ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ ᓇᑭᑦ ᓄᓇᓐᖑᐊᖅᑖᕈᓐᓇᕐᒪᖔᖅᐱᑦ 
ᑲᓇᑕᒥ ᓄᓇᓕᕆᓂᕐᒧᑦ ᑲᓇᑕᒥ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᓐᓂ 
ᐅᕙᓐᖓᑦ: www.nrcan.gc.ca/maps-tools-and-
publications/maps/topographic-maps/10995.

ᑕᒫᓂᐸᓗᒃ 1:250,000 ᓄᓇᓐᖑᐊᑦ ᐊᐅᔪᐃᑦᑐᖅ ᑲᓇᑕᒥ 
ᒥᕐᖑᐃᖅᓯᕐᕕᖓᓐᓂ ᑕᒪᓂᑦᑐᖅ: 26-I, 27-A, 26-O, 26-P, 
26-J.

ᓄᓇᓐᖑᐊᖅᑖᑎᑦ ᐅᓪᓗᒥᓕᓴᐃᑦ ᐊᕐᕌᒍᖓᓂ ᐅᖃᖅᓯᒪᔪᑦ 
ᓄᓇᓐᖑᐊᒥ.

ᓄᓇᓐᖑᐊᑦ

ᐊᖅᑯᑎᖓᓂ ᓇᓂᓯᓇᓱᐊᕐᓂᖅ ᐃᓕᓐᓂᐊᕆᐊᖃᕐᓂᕐᓗ

ᐊᔾᔨᓕᐅᕆᓯᒪᔪᖅ: ᒪᐃᑯ ᑕᐃᕕᔅ

ᐊᔾᔨᓕᐅᕆᓯᒪᔪᖅ: ᑐᐊ ᓯᑑᕗᑦ

ᐊᒃᓵᔪᒃ ᐊᖅᑯᑎᖓ ᖃᒪᓂᐊᓘᖅᑑᔮᖅᑐᖅ, ᓴᖑᐃᖅᑐᑎᓪᓗ ᓇᖅᓴᐃᑦ. 
ᐱᓱᕝᕕᕈᔪᐃᓐᓇᐅᓪᓗᑎᑦ ᓯᑮᕐᕕᔅᓴᐅᓪᓗᑎᓪᓗ ᓇᓗᓇᓐᖏᑦᑐᑦ ᓇᓗᓇᐃᒃᑯᑎᖃᕈᓐᓇᖅᑐᑎᑦ 
ᖃᖅᑲᓂᑦ ᓲᕐᓗ ᑰᓐᓂᑦ ᓇᖅᓴᓂᓪᓗ. ᑕᒪᓐᓇ ᓇᐹᖅᑐᖃᓐᖏᑦᑐᖅ ᓇᓗᓇᓐᖏᑦᑎᐊᖅᑐᑦ 
ᓄᓇᖏᑦ ᐱᓱᓐᓂᕐᓂᑦ ᐊᒻᒪᓗ ᓄᓇᓐᖑᐊᕐᓂᑦ. ᑕᐃᒪᓕ, ᓇᒦᓐᓂᕐᓂᑦ ᐊᖅᑯᑎᒋᓂᐊᖅᑕᓂᓪᓗ 
ᐱᔭᕆᐊᑭᑦᑐᕈᓗᐃᑦ. ᐊᐅᔭᒃᑯᑦ, ᐊᔅᓱᕈᓐᓇᓛᖅ ᓇᐅᒃᑰᕋᔭᕐᒪᖔᖅᐱᑦ ᐊᐳᑎᒃᑰᕐᓗᓂ 
ᐃᑳᕆᐊᖃᕐᓂᐅᔪᓪᓗ ᑰᑦ.

ᓯᓂᑦᑕᕆᐊᕐᓂᐊᕈᕕᑦ ᐱᓇᓱᐊᕈᓯᐅᓪᓘᓐᓃᑦ ᓄᓐᖑᐊᓃᕐᓂᐊᕈᕕᑦ ᐱᓱᒋᐊᕐᓗᑎᑦ 
ᐅᑭᐅᖅᑕᖅᑑᑉ ᓲᑯᖓᓄᑦ ᐸᓐᓂᖅᑑᒥ ᑰᒃᑰᕈᓐᓇᖅᑐᑎᑦ ᑎᕆᐊᕐᒥᑦ ᐊᑎᓕᒻᒥᑦ. ᐊᓯᖏᓐᓂᓪᓕ 
ᐱᓱᖁᔨᒐᔭᖅᑐᒍᑦ ᐅᐊᓐᓇᖔᖓᒍᑦ ᑰᒃᑯᑦ ᑕᐃᑰᓇ ᐊᑎᓕᓐᓂᑦ ᐅᓗᒃ ᐊᒻᒪᓗ ᓇᖅᓴᐃᑦ 
ᑕᓯᖓᒍᑦ, ᐊᒻᒪᓗ ᑲᓇᓐᓇᖓᒍᑦ ᓇᖅᓴᐃᑦ ᑕᓯᖓᒍᑦ ᑕᐃᑯᖓ ᐱᖓᓐᓇᖓᒍᑦ ᐸᓐᓂᖅᑑᑉ 
ᑲᖏᖅᑐᖓᒍᑦ (ᐸᓐᓂᖅᑑᕈᓗᒃ).

ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒃ ᐃᓗᐊᓃᑦᑐᖅ ᑕᒻᒪᕇᒃᑯᑎᒥ ᓇᓗᓇᓐᖏᑦᑐᖅ. 
ᑕᒻᒪᕇᒃᑯᑏᑦ (GPS) ᐱᐅᓂᖅᐹᑦ ᓇᒦᓐᓂᕐᓂᑦ ᓇᓗᓇᐃᒃᑯᑏᑦ. ᐹᑕᓖᓐᓂᑦ 
ᐆᓇᐃᓐᓇᖅᑎᑦᑎᒐᓱᖃᑦᑕᕐᓂᐊᖅᑯᑎᑦ ᐱᔪᓐᓇᐃᓕᑳᓪᓚᑉᐸᑦ. ᓇᓪᓕᐅᒃᑯᒫᒡᒋᕐᓗᑎᓪᓗ 
ᑕᒻᒪᕇᒃᑯᑎᒥᑦ, ᐹᑕᓖᒃᑲᓂᕐᓂᓪᓗ ᓄᓇᓐᖑᐊᕐᒥᓪᓗ ᐊᑐᕐᓂᐊᖅᑕᕐᓄᑦ. ᐅᑭᐅᖅᑕᖅᑑᑉ ᓯᓚᖓ 
ᐊᓯᔾᔨᖅᓴᕋᐃᒻᒪᑦ; ᖃᑯᖅᑐᐊᓗᒻᒦᓕᕈᓐᓇᖅᑐᑎᑦ ᖃᖓᑐᐃᓐᓇᑦᑎᐊᖅ ᐊᕐᕌᒎᑉ ᐃᓗᐊᓂ.

ᐱᔪᓐᓇᐅᑏᑦ
ᐱᔪᓐᓇᐅᑎᖃᕆᐊᓕᒃ ᓇᒻᒥᓂᖃᖅᑎᐅᔪᓄᑦ (ᐊᐅᓪᓚᕈᔾᔨᔩᑦ), ᐊᔾᔨᓕᐅᖅᓯᓂᐊᕐᓗᓂ 
ᐊᐅᓚᓲᕐᓂᑦ ᓂᐅᕕᐊᔅᓴᓂᓪᓗ ᐊᔾᔨᓕᐅᕆᓂᐊᕐᓗᓂ, ᖃᐅᔨᓴᕐᓗᓂ, ᒥᓐᓂᐊᕐᓗᓂ, 
ᑐᖅᑯᐃᓂᐊᕐᓗᓂ ᑐᐱᕐᕕᖃᕐᓂᐊᕐᓗᓂᓗ ᐃᓄᒋᐊᓐᓄᑦ, ᐊᒻᒪᓗ ᐅᓯᓂᐊᕐᓗᓂ ᖁᑭᐅᑎᓂᒃ 
ᑲᓇᑕᐅᑉ ᒥᕐᖑᐃᖅᓯᕐᕕᖓᒍᑦ ᓯᕗᓂᖓᓂ ᑕᒪᓐᓇ ᑲᒪᒋᔭᕆᐊᓕᒃ (ᐃᓚᖏᑦ ᐱᔪᓐᓇᐅᑏᑦ 
ᐅᓪᓗᓄᑦ 90-ᓄᑦ ᑲᒪᒋᔭᐅᓇᓱᐊᓲᖑᒻᒪᑕ ᐅᖓᑖᓄᓪᓘᓐᓃᑦ). ᖃᐅᔨᓴᕐᓂᐊᕐᓗᓂ 
ᐱᔪᓐᓇᐅᑎᖃᕆᐊᓕᒃ ᐅᑭᐅᒃᑯᑦ ᐅᐱᕐᖔᑯᓪᓗ. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᑐᔅᓯᕋᐅᑏᑦ ᒥᔅᓵᓄᑦ, 
ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒥ ᐃᖅᑲᓇᐃᔭᖅᑎᒧᑦ ᖃᐅᔨᒋᐊᕐᓗᑎᑦ.  

ᐊᑭᓕᕆᐊᓖᑦ
ᒥᕐᖑᐃᖅᓯᕐᕕᒻᒥ ᐃᓯᕐᓂᐊᕐᓗᓂ ᐊᑭᓖᒋᐊᓕᒃ ᑲᓇᑕᐅᑉ ᒥᕐᖑᐃᖅᓯᕐᕕᖏᓐᓄᑦ. ᑮᓇᐅᔭᐃᑦ 
ᒥᕐᖑᐃᖅᓯᕐᕕᒻᒥ ᐃᓯᖅᑕᐅᔪᓄᑦ ᐊᑭᖏᑦ ᓄᐊᑕᐅᓲᑦ ᐊᑐᖅᑕᐅᔪᒫᖅᑐᑎᑦ ᒥᓐᖑᐃᖅᓯᕐᕕᐅᑉ 
ᐃᓗᐊᓄᑦ. ᑕᐃᒪᓕ ᒥᕐᖑᐃᖅᓯᕐᕕᓕᐊᕋᐃᒐᕕᑦ ᓯᕗᓂᔅᓴᓐᓄᑦ ᐃᑲᔪᖅᑐᑎᑦ – 
ᖃᓄᐃᑦᑑᓂᖓᓂᓗ ᐊᓯᔾᔨᖅᑕᐅᖁᔭᐅᓇᓂ ᑭᖑᕚᑦᑐᓐᓄᑦ ᑐᕌᕐᖓᑕ.

ᐅᑭᐅᖅᑕᖅᑐᒥ ᓄᓇᒥ ᑐᐱᖅᓯᒪᓂᖅ ᐊᐅᓪᓚᖅᓯᒪᔪᓄᑦ 
ᐊᑭᖏᑦ ᑲᓇᑕᒥ ᒥᕐᖑᐃᖅᓯᕐᕕᒻᒥ ᓄᓇᕗᒻᒥ. ᐊᑭᖏᑦ 
ᐊᑭᓕᖅᑕᐅᔅᓴᐃᓐᓇᕆᐊᓖᑦ ᐊᑎᓕᐅᖅᑎᓪᓗᒋᑦ 
ᐃᓕᓐᓂᐊᖅᑎᑕᐅᑎᓪᓗᒋᓪᓗ:

$16.00 ᐅᓪᓗᒧ ᐊᑕᐅᓯᕐᒧᑦ/ᐃᓄᒃ (ᓯᓂᑦᑕᖏᑦᑐᖅ)

$33.25 ᐅᓐᓄ ᐊᑕᐅᓯᖅ ᓯᓂᑦᑕᖅᑐᖅ/ᐃᓄᒃ

$231.50 ᐊᕐᕌᒍᓕᒫᒧᑦ ᐊᑐᕈᓐᓇᖅᑐᖅ ᐃᓄᒻᒧᑦ ᐊᑕᐅᓯᕐᒧᑦ  
(ᐃᓱᓕᕝᕕᔅᓴᖃᖅᑐᓂ ᒫᔾᔨ 31-ᒥ)

ᐊᑭᖃᙱᑦᑐᖅ ᐅᑭᐅᓕᓐᓄᑦ 17 ᐊᑖᓄᑦ ᐊᑭᖃᓐᖏᑦᑐᑦ

ᐊᕐᕌᒍᓕᒫᓄᑦ ᐊᑐᕈᓐᓇᖅᑐᖅ ᐱᐅᔪᐊᓗᒃ ᑲᑎᓪᓗᒋᑦ ᐱᖓᓲᔪᖅᑐᓄᑦ ᐅᓐᓄᐊᓄᑦ 
ᐅᖓᑖᓄᓪᓘᓐᓃᑦ ᐃᓚᖃᕐᓗᒍ ᑲᓇᑕᒥ ᒥᕐᖑᐃᖅᓯᕐᕕᒻᒥ ᓯᕗᓂᖓᓐᓂ ᒫᔾᔨ 31. ᐊᐅᓚᕕᒃ, 
ᐊᐅᔪᐃᑦᑐᖅ, ᐃᕝᕙᕕᒃ, ᓇᕼᐊᓂ, ᖁᑦᑎᓂᖅᐹᖅ, ᓯᕐᒥᓕᒃ, ᑐᒃᑐ ᓄᖓᐃᑦ, ᕗᓐᑐᑦ, ᖃᐅᓱᐃᑦᑐᖅ 
ᐊᒻᒪᓗ ᐅᒃᑯᓯᔅᓴᓕᒃ ᑲᓇᑕᒥ ᒥᕐᖑᐃᖅᓯᕐᕕᓐᓄᑦ.

ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᓇᓂᓯᓂᖅ ᐃᓯᕈᓐᓇᐅᑎᖏᑦ ᐊᑐᙱᑦᑐᐃᑦ ᑲᓇᑕᐅᑉ 
ᒥᕐᖑᐃᖅᓯᕐᕕᖏᓐᓄᑦ ᓄᓇᕗᒻᒥ.

ᐱᔪᓐᓇᐅᑏᑦ ᐊᑮᓪᓗ

ᐊᔾᔨᓕᐅᕆᓯᒪᔪᖅ: ᒪᐃᑯ ᑕᐃᕕᔅ

ᐊᔾᔨᓕᐅᕆᓯᒪᔪᖅ: ᒧᕇ-ᐋᓐᑐᕋᐃ ᕙᐃᓚᓐᑯᐊᑦ

ᐸᕐᓇᓯᒪᒍᕕᑦ ᐃᓄᐃᑦ 

ᓄᓇᖁᑎᖓᒎᕐᓂᐊᕐᓗᑎᑦ, 

ᖃᐅᔨᒋᐊᖅᑳᕐᓗᑎᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᐅᕗᖓ 1-800-667- 

ᖃᕋᓴᐅᔭᒃᑯᓪᓘᓐᓃᑦ 

ᑐᑭᓯᒋᐊᕐᓗᑎᑦ info@qia.ca 

ᐊᖏᖅᑕᐅᖅᑳᕆᐊᖃᕐᓂᓐᓂᑦ.

2742

ᑲᓇᑕᒥ ᒥᕐᖑᐃᖅᓯᕐᕕᒻᒨᖅᑐᓕᒫᑦ ᐳᓚᕋᖅᑏᑦ ᓄᓇᕗᒻᒥ ᐃᓕᓐᓂᐊᖅᑳᖅᓴᐃᓐᓇᕆᐊᓖᑦ 
ᐊᒻᒪᓗ ᐊᑎᓕᐅᕐᓗᑎᑦ ᐊᑭᓖᓗᑎᓪᓗ ᐊᑭᖏᓐᓂ ᐃᓯᓚᐅᓐᖏᓐᓂᖏᓐᓂ ᑲᓇᑕᐅᑉ 
ᒥᕐᖑᐃᖅᓯᕐᕕᖓᓐᓄᑦ ᐊᑎᓕᐅᒃᑲᓂᕐᓗᑎᓪᓗ ᐊᓂᓕᖅᑲᑕ ᒥᕐᖑᐃᖅᓯᕐᕕᒻᒥ. 

ᐊᑎᓕᐅᕐᓂᕐᓂᑦ ᐃᓕᓐᓂᐊᖅᑎᑕᐅᓂᕐᓂᓪᓗ ᐅᓂᒃᑳᕐᕕᐅᒐᔭᕐᒥᔪᑎᑦ ᒫᓐᓇᓕᓴᕐᓂᑦ ᐊᖅᑯᑏᑦ 
ᖃᓄᐃᓕᖓᓂᖏᓐᓂ, ᐊᑦᑕᓇᖅᑕᐃᓕᒪᔪᒦᒋᐊᖃᕐᓂᓐᓂᑦ, ᓯᓚᒥᑦ, ᐃᒪᐃᑦ ᐃᑎᓂᖏᓐᓂ, 
ᒪᑐᓯᒪᔪᓂᑦ, ᒥᕐᖑᐃᓯᕐᕖᑦ ᒪᓕᒐᖏᓐᓂ, ᓇᓄᖅᓯᓂᕐᒥᑦ, ᐅᐸᑦᑕᐅᒍᒪᔪᓂᒃ, ᐊᖅᑯᑎᐅᖁᔭᐅᔪᓂᒃ 
ᐊᓯᖏᓐᓂᓪᓗ.

ᐸᕐᓇᓯᒪᔮᕐᓗᑎᑦ ᑐᑭᓯᒋᐊᕈᑎᓂᑦ ᑐᓂᓯᒋᐊᖃᕋᕕᑦ 
ᐊᑎᓕᐅᕐᓂᐊᖅᑎᓪᓗᑎᑦ:
•	 ᐊᑏᑦ, ᑐᕌᕈᑏᑦ ᐅᖄᓚᐅᑏᓪᓗ ᐊᑐᓂ ᑲᑎᓐᖓᔪᓄᑦ;
•	 ᒪᕐᕉᓐᓂᒃ ᐊᑏᓐᓂᒃ ᑐᐊᕕᕐᓇᓯᑉᐸᑦ ᐅᖄᓚᕕᐅᒐᔭᖅᑑᓐᓂᒃ ᐊᑐᓂ ᑲᑎᓐᖓᔪᓂᒃ;
•	 ᐅᓪᓗᖓᓂ ᐅᐸᑦᑕᕕᑦ (ᐅᓪᓗᖓ ᖃᖓ ᐊᓂᓂᐊᕐᒪᖔᖅᐱᑦ ᒥᕐᖑᐃᖅᓯᕐᕕᒻᒥ);
•	 ᐊᑏᑦ ᐊᐅᓪᓚᕈᔾᔨᔩᓪᓗ ᐊᑐᕐᓂᐊᖅᑕᑎᑦ;
•	 ᖃᖓᑕᓂᕆᓂᐊᖅᑕᑎᑦ;
•	 ᑎᑎᖃᖅᓯᒪᔪᓂᒃ ᓱᓇᒃᑯᑖᑎᑦ ᐊᖏᔫᑏᑦ (ᓲᕐᓗ ᐊᑕᐅᓯᖅ ᐆᔭᐅᔭᖅ ᐃᓅᓐᓄᒃ ᒪᕐᕉᓐᓂᒃ 

ᐃᓄᖃᕈᓐᓇᖅᑐᒥ ᑐᐱᕐᒥᑦ, ᒪᕐᕉᒃ ᐊᐅᐸᕈᔪᑦᑑᒃ ᑲᓖᑦ, ᐊᑕᐅᓯᖅ ᑐᖑᔪᖅᑐᖅ ᐊᑕᐅᓯᖅ 
ᐊᐅᐸᖅᑐᖅ ᓇᒻᒪᒃ). ᐱᖃᓯᐅᑎᓗᒋᓪᓗ ᐊᑎᖏᑦ ᓴᓇᔭᐅᒥᓂᕐᓄᑦ ᐊᔪᕐᓇᖏᑉᐸᑦ.

•	 ᑐᑭᓯᒋᐊᕐᕕᒃ ᐅᖄᓚᐅᑎᕋᓛᓐᓄᑦ ᑕᒻᒪᕇᒃᑯᑎᓐᓄᓪᓗ; ᐊᒻᒪᓗ
•	 ᖃᓄᐃᓘᕐᓂᐊᕐᒪᖔᖅᐱᑦ ᓇᐅᒃᑰᕐᓂᐊᕐᒪᖔᖅᐱᓪᓗ ᑎᑎᕋᕐᓗᒋᑦ.

ᐊᑎᓕᐅᕆᐊᓕᒃ
•	 ᖃᐅᔨᒋᐊᕐᓗᑎᑦ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᐅᑉ ᐃᖅᑲᓇᐃᔭᖅᑎᖓᓐᓄᑦ 

ᐊᑎᓕᐅᕐᓂᕆᓂᐊᖅᑕᕐᓂᑦ ᐃᓕᓐᓂᐊᕐᓂᕆᓂᐊᖅᑕᓂᓪᓗ ᒪᕐᕉᓐᓄᒃ ᐱᓇᓱᐊᕈᓰᓐᓄᒃ 
ᐅᖓᑖᓄᓪᓘᓐᓃᑦ ᓯᕗᓂᖓᓂ ᑎᑭᓚᐅᓐᖏᓂᓐᓂᑦ.

•	 ᐸᕐᓇᓯᒪᓗᑎᑦ ᐃᑲᕐᕌᓐᓂᒃ ᒪᕐᕉᓗᐊᖅᑑᓐᓂᒃ ᒥᖑᐃᖅᓯᕐᕕᐅᑉ ᑲᓇᑕᐅᑉ 
ᐊᓪᓚᕕᖓᓃᓐᓂᐊᕐᓂᓐᓂᑦ ᐃᓕᓐᓂᐊᖅᑎᑕᐅᒋᐊᖃᕐᓂᓐᓂᑦ, ᐊᑎᓕᐅᕐᓗᑎᑦ ᐊᑭᓖᓗᑎᓪᓗ 
ᐃᓯᕐᓂᐊᖅᑎᓪᓗᑎᑦ ᒥᕐᖑᐃᖅᓯᕐᕕᒻᒧᑦ.

ᐊᓂᓂᐊᖅᑎᓪᓗᑎᑦ ᐊᑎᓕᐅᕆᐊᖃᕐᓃᑦ
•	 ᐃᓗᐊᓂ ᐃᑲᕐᕋᐃᑦ 24 ᐊᓂᓯᒪᓕᕈᕕᑦ ᒥᕐᖑᐃᖅᓯᕐᕕᒻᒥ, ᑲᓇᑕᒥ ᒥᕐᖑᐃᖅᓯᕐᕕᖓᑕ 

ᐊᓪᓚᕕᖓᓂ ᐸᓐᓂᖅᑑᒥ ᕿᑭᖅᑕᕐᔪᐊᒥᓘᓐᓃᑦ ᐊᓂᓂᕐᓄᑦ ᐊᑎᓕᐅᕆᐊᖃᕐᒥᔪᑎᑦ. 
•	 ᑕᐃᑯᓐᖓᕈᓐᓇᖏᒃᑯᕕᑦ, ᐅᖄᓚᓗᑎᑦ ᐊᓪᓚᕕᖓᓐᓄᑦ ᐊᑎᓕᐅᕆᐊᖃᕐᓂᓐᓂᑦ 

ᓇᓗᓇᐃᖅᓯᓗᑎᑦ ᐊᐅᔪᐃᑦᑐᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᑕ ᐃᖅᑲᓇᐃᔭᖅᑎᖓᓐᓄᑦ.
•	 ᐅᓪᓗᖓᓐᓂ ᐊᓂᒋᐊᖃᕐᓂᓐᓂᑦ ᐊᑎᓕᐅᕆᐊᖃᖅᑐᑎᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂ 

ᒥᔅᓴᐅᓴᓪᓗᒍ. ᐊᑎᓕᐅᔅᓴᐃᓐᓇᕆᐊᖃᖅᑐᑎᑦ ᐅᓪᓗᖓᓐᓂ ᐊᓂᒍᕕᑦ 
ᐊᔪᕐᓇᖏᑉᐸᑦ. ᑕᐃᒪᐃᓐᖏᒃᑯᕕᑦ ᐃᑲᕐᕋᐃᑦ 48 ᐊᓂᒍᖅᑲᑕ ᐅᓪᓗᖓᓐᓂ 
ᐊᑎᓕᐅᕆᐊᖃᓚᐅᖅᑎᓪᓗᑎᑦ ᐸᖅᓴᖅᑕᐅᒐᔭᖅᑐᑎᑦ ᒥᕐᖑᐃᖅᓯᕐᕕᐅᑉ ᑲᓇᑕᒥ 
ᐃᖅᑲᓇᐃᔭᖅᑎᖓᓐᓄᑦ.

ᐊᔾᔨᓕᐅᕆᓯᒪᔪᖅ: ᐹᑉ ᐳᕆᑕᓐ

ᐊᔾᔨᓕᐅᕆᓯᒪᔪᖅ: ᒪᓐᔪ ᕋᕕᓐᑐᕋ

ᐊᔾᔨᓕᐅᕆᓯᒪᔪᖅ: ᔮᓱᐊ ᐃᐅᕆᒃᓴᓐ

ᐊᔾᔨᓕᐅᕆᓯᒪᔪᖅ: ᒧᕇ-ᐋᓐᑐᕋᐃ ᕙᐃᓚᓐᑯᐊᑦ

ᐊᑎᓕᐅᕆᐊᖃᕐᓃᑦᑦ ᐊᑎᓕᐅᒃᑲᓐᓂᕆᐊᖃᕐᓃᓪᓗ ᐊᓂᓕᕈᕕᑦ

ᑰᒃᑯᑦ ᐃᑳᕐᓗᓂ ᐅᓗᕆᐊᓇᓐᓂᖅᐹᖑᖃᑕᐅᒻᒪᑦ ᐊᐅᔭᒃᑯᑦ ᐳᓚᕋᖅᑎᓄᑦ. ᑰᒐᓛᑦ 
ᑰᓪᓗ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᖓᓐᓂ ᓯᕐᒥᓕᓐᓃᓐᖔᒐᔪᒻᒪᑕ, ᑰᓐᓂᖏᑦ 
ᐃᖏᕐᕋᓂᖏᓪᓗ ᐊᓯᔨᖃᑦᑕᕐᖓᑕ ᖃᐅᑕᒪᑦ. ᐅᓪᓗᓯᑎᓪᓗᒍ, ᐊᐅᑉᐸᓪᓕᐊᒻᒪᑦ ᓯᕐᒥᓕᒃ 
ᐅᖅᑰᓯᕙᓪᓕᐊᓕᕐᓂᖓᓐᓂ ᑰᓪᓗ ᑰᒐᓛᓪᓗ ᑰᓐᓂᖅᓴᐅᓕᓲᖑᒻᒪᑕ. ᓯᓚᓗᓚᐅᖅᑐᓂᓪᓗ 
ᑰᒃᑳᓘᒻᒪᑦ ᐃᖏᕐᕋᓂᖅᓵᓘᓪᓗᑎᓪᓗ ᑰᑦ ᑰᒐᓛᓪᓗ ᐅᓪᓗᒃᑯᑦ. ᐃᑳᕋᓱᐊᕐᓂᐊᕐᓗᓂ 
ᐊᓯᔾᔨᖃᑦᑕᕐᖓᑕ ᐃᖏᕐᕋᓂᖏᓐᓄᑦ. ᐸᕐᓇᓯᒪᑦᑎᐊᕐᓗᑎᑦ ᐅᑕᖅᑭᑲᐃᓐᓇᖃᑦᑕᕐᓗᑎᑦ 
ᑰᓐᖏᓂᖅᓴᐅᓕᕋᓱᓐᓂᖓᓐᓂ ᐃᓛᓐᓂᒃᑯᑦ ᐃᑲᕐᕋᑐᐃᓐᓇᐅᓐᖏᑦᑐᑦ ᐅᓪᓗᒐᓚᓐᓄᑦ 
ᐅᑕᖅᑭᔭᕆᐊᖃᓲᑦ: ᐊᕐᕌᒎᑉ ᐃᓚᖓᓐᓂ ᖃᖓᑕᐅᑎᓪᓗᒍ, ᐃᑎᓂᖅᓴᐅᓲᖑᓪᓗᑎᓪᓗ 
ᐊᖅᑯᑎᒋᓂᐊᖅᑕᓪᓗ ᐊᑐᕋᔅᓴᐅᓐᖏᑐᐃᓐᓇᕆᐊᖃᓕᖅᑐᓂ, ᐸᕐᓇᓯᒪᔮᑦᑎᐊᖃᑦᑕᕐᓂᐊᖅᑯᓯ.

ᐅᐊᑦᑎᐊᕈ ᑰᓪᓗᐊᓕᖃᑦᑕᕐᓂᑯᑦ: ᐱᓇᓱᐊᕈᓯᖏᓐᓂ ᑭᖑᓪᓕᖅᐹᓂᑦ 
ᔪᓚᐃᒥ - ᐱᓇᓱᐊᕈᓯᖓᓐᓂ ᓯᕗᓪᓕᖅᐹᒥ ᐋᒡᒌᔅᓯᒥ

ᐅᑭᐅᓂᑦ ᖁᓕᐅᔪᓂᒃ ᐊᓂᒍᖅᑐᓂᒃ, ᐳᓚᕋᖅᑎᓂᑦ ᖃᓄᐃᑦᑐᖃᖃᑦᑕᖅᓯᒪᔪᖅ 
ᑰᓗᐊᖅᑎᓪᓗᒍ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒃ. ᐃᓚᓐᓂᒃᑯᑦ ᒪᑐᔭᐅᑲᐃᓐᓇᓲᖑᒻᒥᔪᑦ, 
ᐃᑎᓗᐊᕐᓂᖏᓐᓄᑦ ᐅᓗᕆᐊᓇᕐᓂᖅᓴᐅᓕᓲᖑᒻᒪᑕ ᐳᓚᕋᖅᑎᓄᑦ ᑕᐃᑲᓂ ᐊᐅᔪᐃᑦᑐᖅ 
ᑲᓇᑕᒥ ᒥᕐᖑᐃᖅᓯᕐᕕᒃ ᐱᓇᓱᐊᕈᓯᖓᑦᑕ ᑭᖑᓪᓕᖅᐹᖏᓐᓂ ᔪᓚᐃᒥ ᐊᒻᒪᓗ 
ᓯᕗᓪᓕᖅᐹᖏᓐᓂ ᐱᓇᓱᐊᕈᓯᕐᒥᑦ ᐋᒡᒌᔅᓯᒥ. ᐳᓚᕋᖅᑎᓂ ᐋᓐᓂᖅᓯᒪᔪᖃᖃᑦᑕᖅᓯᒪᔪᖅ 
ᐊᓪᓛᒃ ᑐᖁᔪᖃᖅᓯᒪᓪᓗᓂ ᐃᑳᕋᓱᐊᖅᑐᒥ ᐃᑎᓗᐊᖅᑎᓪᓗᒍ. ᐊᓯᖏᑦ 
ᑭᖑᕙᕆᐊᕈᔾᔭᐅᓯᒪᓪᓗᑎᑦ ᐊᐅᓪᓚᖅᓯᒪᓂᕐᒥᓂᑦ ᐅᕝᕙᓘᓐᓃᑦ ᕿᒫᒋᐊᖃᖅᑐᑎᑦ 
ᐃᑳᕆᐊᖃᕈᓐᓃᖅᑐᑎᑦ ᐊᔪᕐᓇᓗᐊᕐᓂᖓᓐᓄᑦ. ᐅᖅᑰᓯᑎᓪᓗᒍ ᓯᕐᒥᓕᒃ ᐊᐅᑉᐸᓪᓕᐊᒻᒪᑦ 
ᓯᓚᓗᒐᓚᑦᑎᓪᓗᒍᓗ ᐃᑎᓂᖅᓴᐅᓕᓲᖑᒻᒪᑕ ᑰᑦ. ᐅᓪᓗᐃᓐᓈᕐᓗᓂ ᐅᕝᕙᓘᓐᓃᑦ 
ᐅᓐᓄᐊᖏᓐᓈᕆᐊᖅᑐᕐᓗᓂ ᐊᑦᑐᐃᓂᖃᓗᐊᓐᖏᑐᐃᓐᓇᕆᐊᓕᐅᒐᓗᐊᖅ ᐱᓱᑦᑎᓄᑦ 
ᐃᑎᓕᖅᑎᓪᓗᒋᑦ ᑰᑦ, ᓇᐅᒃᑰᕐᓂᖏᓐᓂ ᒪᓕᑦᑐᑦ. ᐸᕐᓇᓯᒪᔮᖃᑦᑕᕆᐊᓕᒃ ᓯᓚᕐᓂᓗᒻᒥᑦ.

ᑰᑦ ᐊᓯᔾᔨᖅᓴᕋᐃᒻᒪᑕ ᐃᑳᕐᓂᐊᕐᓗᓂ ᐊᒃᓵᔪᒃ ᐊᖅᑯᑎᖓᓐᓂ

ᑰᒻᒥ ᐊᑦᑕᓇᑦᑕᐃᓕᒪᔪᒦᓐᓇᓱᐊᕐᓂᖅ

ᐊᔾᔨᓕᐅᕆᓯᒪᔪᖅ: ᒪᐃᑯ ᑕᐃᕕᔅ

ᑰᖕᒥᒃ ᐃᑳᕋᓱᒡᓗᓂ ᐃᑲᔫᑏᑦ

ᑕᒪᕐᒥᒃ ᑰᑦ ᐊᒻᒪ ᑰᒐᓛᑦ 
ᓇᖏᐊᕐᓇᖅᑐᑦ. ᐃᓚᖏᑦ ᑰᑦ 
ᐃᑳᒐᒃᓴᐅᖏᑐᐃᓇᕆᐊᓖᑦ 
ᐃᓚᒋᔭᓯ ᐃᓚᖏᓄᑦ. ᐊᑐᐃᓇᐅᓗᓯ 
ᐊᓯᒍᕆᐊᖃᕈᓯ ᐅᕙᓗ 
ᐅᑎᕆᐊᖃᕈᓯ. ᑐᑭᓯᒋᐊᑲᓂᕈᒪᒍᕕᑦ, 
ᑯᖕᓂᒃ ᐃᖄᕐᓂᐅᑉ ᒥᒃᓵᓄᑦ 
ᐊᑕᕐᓇᖏᑐᑯᑦ, ᐃᓱᒪᒋᔪᓇᖅᑕᐃᑦ 
ᐃᓕᓂᐊᓂᖅ ᐃᑳᕋᓱᐊᓂᕐ ᐃᒪᑯᑦ 
ᓱᑲᔪᒃᑯᑦ ᐊᐅᓚᓚᐅᖕᓂᕐᓂ.

ᐊᔾᔨᖁᑎᖓ: ᒪᐃᑯ ᕼ. ᑕᐃᕕᔅ

ᐊᑐᕐᓂᐊᖅᑕᑎᑦ ᐃᓱᒪᒋᓗᒋᑦ

ᑲᒦᑦ
ᐱᓱᒎᑏᑦ ᐊᕿᑐᑦ ᐃᓯᒐᐅᔭᐃᑦ ᐊᑖᖃᖅᓗᑎᑦ ᐃᑦᔪᔪᓂᒃ ᐱᐅᓂᖅᐹᑦ ᐱᓱᒍᑎᒋᓗᒋᑦ 
ᐅᔭᕋᒃᑎᒍᑦ ᐱᓱᓲᔭᕐᓂᐊᕐᓗᓂ ᐃᓯᒐᖅᑎᑦ ᐸᓂᕐᑐᒥᑎᓂᐊᕐᑕᖏᑦ ᐃᒪᑰᖃᑕᕈᕕᑦ ᐊᒻᒪ 
ᐊᓕᕐᓯᑎᑦ ᐸᓂᕐᓗᑎᒃ.

ᐱᓱᒍᑎᑯᑖᑦ
ᐱᓱᒃᖢᓂ ᐱᓯᒪᓪᓗᓂ ᑕᑭᔪᒥᒃ ᕿᔪᖕᒥᒃ ᐅᕙᓗ ᓴᕕᕋᔭᖕᒥᒃ ᐱᐅᔪᖅ ᖃᐅᔨᓴᐅᑎᒋᓗᒍ 
ᐃᒪᐅᑉ ᐃᑎᓂᖓᓂᒃ ᐃᑳᕋᓱᒃᖢᓂ ᑰᖕᒥᒃ ᐊᒻᒪ ᐅᕈᔾᔭᐃᒃᑯᑎᒋᓗᒍ ᐃᑲᖅᖢᓂ.

ᐃᑳᕋᓱᒍᒪᒍᕕᑦ

ᐃᓚᐅᔪᑦ ᐱᔪᓴᕐᓂᖏᑦ
ᐃᓚᒋᔭᓕᒫᑦ ᐃᑳᕋᓱᒍᒪᒍᑎᒃ ᖃᐅᔨᓴᑦᑎᐊᖄᓗᓂ ᐊᑕᕐᓇᕐᓂᖓ ᑐᑭᓯᐅᒪᓗᒍ. 
ᐊᔪᕐᓂᖅᓴᐃᑦ ᐃᓱᒪᒋᓂᕐᓴᐅᓗᒋᑦ.

ᖃᖓᒃᑯᒃ ᐱᒋᐊᕐᕕᒃᓴᖅ
ᐊᑐᐃᓇᐅᓗᓂ ᐅᑕᕿᔭᕆᐊᖃᓂᖅ ᐃᖃᕋᓄᑦ ᐅᕙᓘᓐᓃᑦ ᐅᓗᓄᑦ ᐃᑎᓂᖓ 
ᓈᒪᒃᓯᒃᐸᑦ ᐃᓚᒌᒃᑐᓄᑦ ᑕᒪᐃᓄᑦ ᐊᑦᑕᓇᖏᓗᓂ ᐃᑳᕈᓇᕐᓯᖁᓗᒋᑦ. ᓯᓚ ᐅᖂᑎᓗᒍ 
ᐃᑲᓂᖅᐹᖑᓱᑦ ᐊᑯᓂᖓᓂ 2:00 ᐅᓛᒃᑯᑦ ᐊᒪ 7:00 ᐅᓛᒃᑯᑦ. ᓯᓚᓗᖅᔪᐊᕐᑎᓗᒍ ᑰᖏᑦ 
ᐃᑎᖕᓕᕙᓕᐊᔪᓇᖅᑐᑦ ᐃᑲᕋᒐᓴᖕᓄᑦ.

ᐃᓂᒋᔭᐃᑦ 
ᐃᑳᒐᕐᓂᕐᓂᐹᖑᔪᒥᒃ ᕿᓂᕐᓗᓂ ᐊᑕᕐᓇᖏᓂᐹᖑᔪᒥᒡᓗ, ᐃᖃᐅᒪᓗᓂ ᐃᑳᕝᕕᒃᓴᐃᑦ 
ᐊᓯᓕᕈᓐᓇᕐᒪᑕ ᖃᖓᑐᐃᓇᖅ ᐅᑯᐊ ᐃᓱᒪᒋᓗᒋᑦ:

ᐃᒪᐅᑉ ᐃᑎᓂᖓ: ᑰᑉ ᐊᕙᓗᖓᐅᕐᓂᖏᑦ ᐃᑲᓐᓂᕐᓴᐅᓲᑦ ᐊᑕᐅᓯᓕᖃᖓᔪᓂᑦ.

ᐃᒪᐅᑉ ᓱᑲᓕᓂᖓ: ᒪᓂᕋᐅᓂᖅᒦᑐᑦ ᑰᖕᓂᖓ ᓱᒃᑲᐃᓂᕐᓴᐅᓲᑦ ᓯᕕᖓ)ᓂᕐᓂᑦ.

ᐊᑕᕐᓇᖅᑐᑦ: ᑰᑉ ᓯᓇᔾᔪᖏᑦ (ᓯᓂᖏᑦ): ᖃᖓᑕᓂᖃᑐᐃᓇᕆᐊᓖᑦ ᑲᑕᑳᓚᒍᓇᖅᖢᑎᒡᓗ.

ᐃᒪᖓᒍᑦ: ᐃᒪᖅ ᐃᓱᖅᑎᓗᒍ ᐃᑎᓂᖓ ᓇᓗᓇᓲᖑᔪᖅ, ᐅᔭᕋᐃᑦ 
ᐊᒃᓴᓗᑲᓲᑦ ᐊᒻᒪ ᐃᓯᒐᐃᑦ ᐅᕈᐊᖅᓯᑳᓚᒍᓇᖅᖢᑎᒃ.

ᑰᑉ ᐃᖏᕋᓂᖓ: ᐅᔾᔨᖅᓱᕆᐊᓖᑦ ᖁᕐᓗᕐᓃᑦ, ᐃᑎᓃᑦ ᐊᒻᒪ ᑕᕆᐅᒻᒧᑦ 
ᐊᑯᐋᒋᓱᖏᑦ, ᐊᓯᖏᓗ.

ᐃᑳᕋᓱᒡᓗᓂ ᐊᑕᖅᓇᖅᑐᒥᑕᐃᓕᓂᖅ ᐊᑐᒐᒃᓴᖏᑦ

•	 ᓇᖕᒪᒃᑕᐃᑦ ᐅᖁᒪᐃᑎᓗᒍ ᐃᑳᕋᓱᒃᖢᓂ ᐊᔪᕐᓇᖅᓂᖅᓴᖅ; ᐃᑳᓚᐅᑲᒡᓗᑎᑦ 
ᓇᖕᒪᒐᐃᑦ ᓇᖕᒪᖏᓗᒍ ᖃᐅᔨᓴᕐᖢᑎᑦ ᐅᕙᓘᓐᓃᑦ ᐃᓚᒋᔭᕐᓄᑦ ᓴᖏᓂᖅᓴᒧᑦ 
ᐅᖁᒪᐃᑐᑦ ᓇᖕᒪᒃᑕᐅᖔᓗᑎᒃ.

•	 ᓇᖕᒪᒃᓗᑎᑦ ᐃᑳᓕᕈᕕᑦ, ᕿᓚᕈᔮᖅᓯᒪᓗᒋᑦ ᕿᑎᖕᓃᑐᖅ ᐊᒻᒪ ᓴᒡᕕᖕᓃᑐᖅ 
ᕿᓚᕈᑎᑦ ᓇᖕᒪᒐᐃᑦ ᐱᑲᐅᑐᕈᓇᖁᓪᓗᒍ ᐃᒪᐅᑉ ᐊᑖᓂ ᐊᔪᖏᓐᓂᕈᕕᑦ.

•	 ᑰᖕᒥ ᐊᒡᒍᒧᑦ ᓵᖓᓗᑎᑦ, ᐃᖏᕋᓂᖅ ᒪᓕᒡᓗᒍ ᐊᒻᒪ ᐊᔭᐅᐱᐊᒥᒃ ᐊᑐᕐᓗᑎᑦ 
ᐅᕈᑕᐃᓕᔾᔪᑎᒋᓗᒍ.

•	 ᐃᓱᒪᒋᓗᒋᑦ ᐃᓚᒋᒡᓗᑎᒃ ᓱᕐᓗ ᓯᕗᓕᖅᐹᖑᔪᖅ ᖁᓕᖅᐹᖑᓗᓂ ᑭᖑᓕᖏᑦ 
ᐃᓂᖏᑎᒍᑦ ᒪᓕᒃᑎᒌᒡᓗᑎᒃ ᐃᒥᖕᓄᑦ ᐃᑲᔪᖅᑎᒌᒡᓗᑎᒃ.

ᓇᓄᐃᑦ
ᓇᓄᖅᓯᔪᓐᓇᕋᕕᑦ ᖃᖓᑐᐃᓐᓇᑦᑎᐊᖅ ᐊᕐᕌᒎᑉ ᐃᓗᐊᓂ ᓇᒥᑐᐃᓐᓈᕋᓗᕈᕕᑦ ᑲᓇᑕᐅᑉ 
ᒥᕐᖑᐃᖅᓯᕐᕕᖓᓐᓂ, ᓯᕐᒥᓕᓐᓂᓪᓗ. ᐃᓄᒋᐊᓐᓂᖅᓴᐅᒍᔅᓯ, ᓇᓄᖅᓯᓐᖏᓂᖅᓴᐅᔪᓐᓇᖅᑐᓯ. 
ᐃᓄᒋᐊᓐᓂᖅᓴᐃᑦ 12−ᓄᑦ ᐃᓄᓐᓄᑦ ᐊᒥᓲᓂᖃᕈᓐᓇᖅᑐᖅ. ᐊᐅᔪᐃᑦᑐᖅ ᑲᓇᑕᒥ 
ᒥᕐᖑᐃᖅᓯᕐᕕᖓᓐᓂ, ᓇᓄᖅᑕᖃᕋᔪᑦᑐᖅ ᓯᔾᔭᖏᓐᓂ ᕿᑭᖅᑖᓘᑉ ᐃᑭᕋᓴᖓᓂ. 
ᐅᔾᔨᓱᖅᑎᐊᕆᐊᓕᒃ ᒫᔾᔨᒥ/ᐊᐃᐳᓗᒥ ᐊᕐᓇᓪᓗᐃᑦ ᐊᑎᖅᑕᖃᖅᑎᓪᓗᒋᑦ ᐊᓂᕙᓪᓕᐊᓕᓲᖑᒻᒪᑕ 
ᑎᓯᖏᓐᓂ ᐊᒻᒪᓗ ᐋᒡᒌᔅᓯᒥ ᓅᕕᑉᐱᕆᒧᑦ ᓯᑯᖃᕈᓐᓃᖅᑎᓪᓗᒍ ᓇᓄᐃᑦ ᓄᓈᕆᐊᖃᓕᖅᑎᓪᓗᒋᑦ. 
ᐅᐊᓐᓇᖓᓂ ᐸᓐᓂᖅᑑᕈᓘᑉ ᐊᐅᓪᓚᕐᕕᒋᓗᒍ ᐊᑲᐅᓂᖅᐹᖑᕗᖅ ᐱᖓᓱᑦ−ᓯᑕᒪᓪᓘᓐᓃᑦ 
ᐃᓄᐃᓴᓛᕆᓗᒋᑦ ᐃᑲᕐᕋᐃᑦ ᓄᓇᖅᐸᓯᒻᒧᑦ ᐃᖏᕐᕋᒋᐊᖑᒻᒪᑦ  ᓯᓈᖓᓂᑦ ᐊᔪᕐᓇᖏᑉᐸᑦ.

ᑐᑭᓯᒋᐊᒃᑲᓐᓂᕈᒪᓐᓂᕈᔅᓯ, ᐅᖃᖃᑎᖃᕈᓐᓇᖅᑐᓯ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ 
ᐃᖅᑲᓇᐃᔭᖅᑎᒥᑦ, ᐅᖃᓕᒫᕐᓗᒋᓪᓗ ᐊᑦᑕᓇᖅᑐᒦᑦᑕᐃᓕᒪᓂᖅ ᓇᓄᖅᑕᓕᒻᒥᑦ ᐅᖃᓕᒫᒐᕋᓛᑦ 
ᑕᕐᕆᔭᕐᓗᒋᓪᓗ ᓇᓄᐃᑦ: ᒪᓕᒐᐃᑦ ᐊᑦᑕᓇᖅᑐᒦᖁᓇᒋᑦ ᕿᓪᓕᖅᑐᑦ ᒥᕐᖑᐃᖅᓯᕐᕕᒻᒥ ᑲᓇᑕᒥ 
ᐊᓪᓚᕕᖓᓐᓂ ᐅᕝᕙᓘᓐᓃᑦ ᐱᔭᐅᔪᓐᓇᖅᑐᑦ ᐅᕙᓐᖓᑦ www.kodiakcanada.com/
collections/bear-safety-videos/products/polar-bears-a-guide-to-safety-
dvd.

ᑲᑉᐱᐊᓱᕈᔪᒃᑯᕕᑦ ᓇᓄᕐᓂᑦ, ᐅᕝᕙᓘᓐᓃᑦ ᑕᑯᔪᓐᓇᖏᑦᑎᐊᒻᒪᕆᒃᑯᕕᑦ, ᐃᓄᒋᐊᓐᓄᑦ 
ᐱᖃᑕᐅᓇᓱᒍᓐᓇᖅᑐᑎᑦ. ᐊᐅᓪᓚᕈᔾᔨᔩᑦ ᖃᐅᔨᒪᑦᑎᐊᕐᖓᑕ ᐊᑐᓕᒻᒪᔅᓯᒪᓪᓗᑎᓪᓗ 
ᓇᓄᖅᓯᕙᑦᑐᑎᓪᓗ ᓇᓄᖅᑕᓕᒻᒥ. ᐊᐅᓪᓚᕈᔾᔨᔨᑖᕈᕕᑦ, ᐊᐱᕆᔪᓐᓇᖅᑕᑎᑦ ᖃᓄᑎᒋ 
ᐊᑐᓕᒻᒪᔅᓯᒪᒻᒪᖔᑕ, ᖃᓄᕐᓗ ᓇᓄᖅᓯᖅᑕᐅᓕᒪᒍᓐᓇᕐᒪᖔᔅᓯ ᐊᒻᒪᓗ ᖃᓄᖅ ᐸᕐᓇᓯᒪᒻᒪᖔᑕ 
ᓇᓄᖅᓯᓂᖅᑲᑕ.

ᖃᐅᔨᒃᑲᐃᒋᐊᖃᖅᑐᑎᑦ ᓇᓄᖅᓯᓐᓂᕈᔅᓯ, ᑕᑯᓐᓂᕈᔅᓯ, ᑐᒥᓯᓐᓂᕈᔅᓯ ᐱᑕᖃᖅᑑᔮᖅᑲᓪᓘᓐᓃᑦ 
ᐊᐅᔪᐃᑦᑐᒥ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂ ᑕᕝᕙᑦᑕᐅᑎᒋᑦ ᐆᕚᒃᑯᑦ 
ᖃᖓᑦᑕᖅᑎᑕᐅᓯᒪᔪᒃᑯᓪᓘᓐᓃᑦ ᐅᖄᓚᐅᑎᒧᑦ.

ᐊᓯᖏᑦ ᓂᕐᔪᑏᑦ
ᑎᕆᒐᓯᐊᑦ ᐊᒪᕈᐃᓪᓗ ᓯᖏᖅᓯᔪᓐᓇᕐᖓᑕ. ᐅᐸᑦᑕᐅᑦᑕᐃᓕᓇᓱᐊᕆᑦ. ᑐᓐᖓᓇᖅᑑᔮᖅᑲᑕ 
ᐃᖅᓯᓇᖅᑑᔮᓐᖏᑉᐸᑕᓗ ᐅᔾᔨᓱᖅᑎᐊᕆᑦ. ᑎᒻᒥᐊᑦ ᓂᕐᔪᑏᓪᓗ ᐅᐸᒍᑎᓲᖑᒻᒪᑕ ᐊᒻᒪᓗ 
ᑕᑯᓇᓱᐊᖅᑐᑎᑦ. ᓂᕿᒥᓂᖅᓯᐅᕋᔭᕐᒥᒻᒪᑕ ᐊᒻᒪᓗ ᐆᒪᔪᖅᑕᒥᓂᕐᓂᑦ ᐱᓇᓱᐊᓲᖑᓪᓗᑎᑦ 
ᑐᖅᑯᖅᓯᒪᓐᖏᑦᑑᒐᓗᐊᕐᓂᑦ. ᓂᕐᔪᑎᓄᑦ ᐅᐹᔭᑦᑕᐅᖁᓇᑎᑦ ᑐᖅᑯᐃᓯᒪᑦᑎᐊᖃᑦᑕᕆᑦ (ᓲᕐᓗ 
ᓂᕿᑎᑦ, ᐊᓇᕐᕕᔅᓯᐅᑎᑎᑦ, ᓴᓂᑎᑦ) ᑐᖅᑯᖅᓯᒪᑦᑎᐊᕆᐊᓕᑦ. ᓂᕐᔪᑏᑦ ᖃᓄᐃᑦᑐᑐᐃᓐᓇᐃᑦ 
ᐃᖅᓯᓇᕐᖓᑕ, ᐅᖓᓯᒋᖃᑦᑕᕐᓗᒋᑦ ᓂᕐᔪᑎᓕᒫᑦ ᒪᓕᒐᕐᒥᓪᓗ ᓯᖁᒥᑦᑎᒐᔭᕐᒥᔪᑎᑦ 
ᐊᑦᑐᐊᓯᒐᓱᓐᓂᕈᕕᑦ, ᓂᕆᑎᑦᑎᒍᕕᑦ, ᖃᐃᑎᑦᑎᒐᓱᒃᑯᕕᓪᓘᓐᓃᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂ.

ᓂᕐᔪᑎᓕᒻᒥ ᐊᑦᑕᓇᖅᑐᒦᑦᑕᐃᓕᒪᓂᖅ

ᐊᔾᔨᓕᐅᕆᓯᒪᔪᖅ: ©ᓯᑳᑦ ᐳᐊᓯᑦ / ᐊᐅᓪᓚᕈᔾᔨᔩᑦ ᑲᓇᑕᒥ (Adventure Canada)

ᓇᓄᖅᓯᖅᑕᐃᓕᒪᒐᓱᐊᕆᐊᖃᖅᑐᑎᑦ, 

ᐊᐅᓪᓚᕈᔾᔨᔨᖃᕋᔭᖅᑯᑎᑦ 

ᕿᑭᖅᑕᕐᔪᐊᒥ ᑕᐃᑯᖓ 

ᐱᖓᓴᓐᓇᖓᓄ ᐸᓐᓂᖅᑑᑉ 

(ᐸᓐᓂᖅᑑᕈᓗᒃ).

ᐊᔾᔨᓕᐅᕆᓯᒪᔪᖅ: ᐳᕋᑦ ᓕᒥᐅᕐ

ᓯᓛ ᐱᔾᔪᑎᒋᓪᓗᒍ ᐊᑦᑕᓇᖅᑕᐃᓕᒪᓇᓱᐊᕐᓂᖅ

ᐅᑭᐅᖅᑕᖅᑐᒥ ᐃᒪᖏᑦ ᓯᓚᒥᑦ ᓂᓪᓚᓱᑦᑐᐊᓘᑎᑦᓯᓲᑦ ᐅᑭᐅᒃᑯᑦ ᕿᓚᒥᐅᔭᖅᑐᓂᓗ ᐊᐅᔭᐅᓲᖅ 
ᐅᖅᑰᓗᐊᕐᓇᓂ ᐃᓚᓐᓂᒃᑯᑦ, ᐅᐊᓐᓃᓇᖅᑐᖅ ᐊᕐᕌᒍᑕᒫᑦ ᖁᑦᑎᑦᑐᒦᑦᑐᓂ. ᐊᐅᔪᐃᑦᑐᐊᓗᒃ, 
ᐳᖅᑐᔪᐊᓗᓐᓂ ᖃᖅᑲᓕ ᓯᕕᖓᔪᐊᓗᓪᓗᓂ ᓇᖅᓴᐅᓪᓗᑎᑦ ᐊᒃᓵᔪᒃ ᐊᖅᑯᑎᖓ 
ᐊᓄᕆᖃᐃᓐᓇᖅᑐᑦ. ᓯᐅᕋᕐᒥᑦ ᐊᓄᕌᑲᐃᓐᓇᐸᑦᑐᓂ ᐊᐅᔭᒃᑯᑦ ᐅᑭᐅᒃᑯᑦ ᐅᐱᕐᖓᓵᒃᑯᓪᓗ 
ᖃᑯᖅᑐᐊᓘᑲᐃᓐᓇᕈᓐᓇᕆᓪᓗᓂ.

ᑲᓇᑕᒥ ᒥᕐᖑᐃᖅᓯᕐᕖᑦ ᑭᐊᒃᑭᖅᑐᐊᓘᓲᓐᖑᖏᑦᑐᑦ ᐊᐅᔭᒃᑯᑦ ᓄᓐᖑᐸᓗᐊᓂ ᑭᓯᐊᓂ 
ᖃᐅᓯᕐᓇᖅᑐᖅ. ᓯᓚ ᐊᓯᔾᔨᑳᓪᓚᔅᓴᕋᐃᑦᑐᖅ ᓂᕆᐅᓇᓐᖏᑦᑎᐊᖅᑐᒥᓪᓗ. ᐸᕐᓇᓯᒪᑦᑎᐊᕐᓗᑎᑦ 
ᐅᑭᐅᒃᑯᑦ, ᓇᒥᑐᐃᓐᓇᖅ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᖓᓐᓂ! ᓄᓐᖑᕈᔪᐊᓂ ᐋᒡᒌᔅᓯᒥ 
ᐊᐱᑎᓪᓗᒍ ᐊᖅᑯᑎᖓ ᑕᒫᓂ ᖁᓛᓂ 2,000 ᐃᓯᒐᕐᓂᑦ ᐳᖅᑐᓂᓕᒃ ᑕᐃᒪᐃᑦᑑᖏᓐᓇᖅᑐᓂᓗ.

ᕿᐅᓂᐊᖅᑐᖅ ᖁᐊᖅᑐᕐᓗ
ᕿᐅᔪᖅ ᑎᒥᖓᓐᓄᑦ ᑲᑉᐱᐊᓇᖅᑐᖅ. ᕿᐅᔪᑦ ᓇᒻᒥᓂᖅ ᐅᖅᑰᔪᓐᓇᐃᓕᒻᒪᑕ ᓇᒻᒥᓂᕐᓗᑦ 
ᐅᖅᑰᓯᓇᓱᒍᓐᓇᐃᓕᓪᓗᑎᑦ ᐃᑲᔪᖅᑕᐅᓗᑎᑦ ᑭᓯᐊᓂ. ᖃᐅᔨᒪᔭᕆᐊᖃᖅᑐᓯ ᐃᓄᒃ 
ᕿᐅᔫᔮᓕᖅᑲᑦ ᓇᓗᓇᓐᖏᑦᑐᑦ, ᖃᐅᔨᒪᓗᑎᓪᓗ ᖃᓄᖅ ᐃᑲᔪᕆᐊᖃᕐᒪᖔᖅᐱᑦ ᖃᓄᕐᓗ 
ᐅᓗᕆᐊᓇᖅᑐᒦᑎᑦᑎᑦᑕᐃᓕᒪᓇᓱᐊᕐᓗᑎᑦ.

ᓯᓚᑲᒻᒪᐅᓂᐊᕐᓂᖓᓂᓪᓗ ᐸᕐᓇᓯᒪᔮᖅᑕᐅᑎᒋᓗᑎᑦ - ᐊᕐᕌᒍᒐᓚᓐᓂᑦ ᐊᒥᓲᓂᖏᑦᑐᓂᑦ 
ᐊᓂᒍᖅᓯᒪᔪᓂᒃ ᖁᐊᖅᑐᖃᕐᓂᓚᐅᖅᓯᒪᒻᒪᑦ ᕿᐅᔪᖃᖅᑐᓂᓗ. ᐃᖅᑲᐅᒪᓂᐊᖅᑯᑎᑦ 
ᐊᓂᕇᑦ ᓂᓪᓚᓱᒃᑲᑉᐹᓘᒻᒪᑕ ᐅᐱᕐᖓᓴᒃᑯᑦ ᐊᐅᔭᒃᑰᒐᓗᐊᕐᓗ. ᓂᓪᓚᓱᒃᑲᖅᐹᓘᒻᒪᑦ ᐊᓄᕆ 
ᐱᖃᓯᐅᑎᑎᓪᓗᒍ. ᓯᑮᖅᑏᑦ, ᖃᖅᑲᓯᐅᑏᓪᓗ ᐊᓯᖏᓪᓗ ᐅᑭᐅᒃᑯᑦ ᐅᐱᕐᖓᓵᒃᑯᓪᓗ 
ᐊᐅᓪᓚᖃᑦᑕᖅᑐᑦ ᖁᐊᕈᓐᓇᕐᓂᖏᓐᓂ ᖃᐅᔨᒪᔭᕆᐊᓖᑦ ᐊᐅᔪᐃᑦᑐᖅ ᑲᓇᑕᒥ 
ᒥᕐᖑᐃᖅᓯᕐᕕᖏᓐᓄᑦ. ᐊᓄᕌᕋᔪᑦᑐᖅ ᓂᓪᓚᓱᒐᓱᑦᑐᓂᓗ; ᐃᕕᓃᑦ ᑕᑯᔅᓴᐅᓗᐊᕆᐊᖃᓐᖏᑦᑐᖅ 
ᖁᐊᖅᑕᖅᐱᐊᕋᕕᑦ.

ᐊᓄᕇᑦ
ᐊᓄᕆᔪᓇᖅᑐᑦ ᐊᓯᖏᓐᓂ. ᐸᓐᓂᖅᑑᑉ ᑲᖏᖅᑐᖓᓐᓂ ᐃᑯᓪᓕᐊᕐᓗᓂ ᐊᓯᐊᓂ 
ᐊᓄᕆᔪᓐᓇᕐᒥᔪᖅ ᐸᓐᓂᖅᑑᒥ. ᑕᐃᒪᐃᒐᐃᒻᒪᑦ, ᐊᐅᓪᓚᕈᔾᔨᔩᑦ ᐅᒥᐊᒃᑯᑦ ᐊᐅᓪᓚᕋᔭᓐᖏᑦᑐᑦ. 
ᐊᓄᕆᔪᓐᓇᖅᑐᑦ 15-20 km/ᓱᒃᑲᓕᑎᒋᔪᒥᑦ ᐊᕐᕌᒎᑉ ᐃᓗᐊᓂ ᖃᖓᑐᐃᓐᓇᖅ, 
ᓴᓐᖏᓂᖅᓴᐅᒍᓐᓇᖅᑐᑎᓪᓗ ᐊᐅᔭᒃᑯᑦ ᐅᑭᐊᔅᓴᓕᖅᑎᓪᓗᒍᓗ (30-40km/ᐃᑲᕐᕋᑎᒍᑦ 
ᓱᒃᑲᓕᓂᖓ), ᐃᓚᓐᓂᒃᑯᑦ ᐊᓄᕌᖅᑐᐊᓘᒍᓐᓇᖅᑐᖅ ᑎᑭᓪᓗᒍ 100 km/ᐃᑲᕐᕋᑎᒍᑦ. 
ᐊᓄᕆᔪᓐᓇᕐᒥᔪᖅ ᐊᒃᓵᔪᖅ ᐊᖅᑯᑎᖓᓂ ᑎᑭᓪᓗᒍ 175 km/ᐃᑲᕐᕋᑎᒍᑦ.

ᐊᓄᕌᕈᓐᓇᖅᑐᖅ ᓱᐱᔭᐅᓗᓂ ᑐᐲᑦ ᓱᕋᓪᓗᓂᓗ. ᓴᓐᖏᔪᒥᑦ ᑐᐱᖃᖁᔨᕗᒍᑦ 
ᐊᐱᓯᒪᒐᓗᐊᖅᑎᓪᓗᒍ ᐊᑐᕋᔅᓴᒥᑦ. ᐱᕈᑦᑎᐊᕐᓗᒋᓪᓗ ᐅᔭᕋᕐᓄᑦ, ᐃᑦᑕᕐᓂᓴᐅᓐᖏᒃᑲᓗᐊᕐᒪᖔᑕᓗ 
ᐅᔭᕋᐃᑦ ᖃᐅᔨᓴᖅᑲᕐᓗᒋᑦ. ᐅᑎᖅᑎᒃᑲᔭᖅᑲᑎᑦ ᐅᔭᕋᑦ ᐊᑐᕇᕈᕕᐅᑦ. ᐊᓄᕆᑎᓪᓗᒍ 
ᐊᐅᓪᓚᓐᖏᕕᔅᓴᐅᒻᒥᔪᖅ. ᓄᖅᑲᖓᑲᐃᓐᓇᕐᓗᑎᑦ ᑭᓯᐊᓂ ᐃᑯᓪᓚᔅᓯᐊᕆᓗᒍ. ᐅᓪᓗᒧᑦ 
ᐊᑕᐅᓯᕐᒧᑦ ᑕᓪᓕᒪᓄᑦ ᑎᑭᒐᔪᑦᑐᑦ. ᓲᐴᔫᓪᓗ ᐱᔪᓐᓇᑦᑎᐊᕋᓗᐊᕐᒪᖔᖅ ᖃᐅᔨᒪᖃᑦᑕᕐᓗᒍ 
ᐊᓄᕌᖅᑐᐊᓘᑎᓪᓗᒍ. ᒪᕐᕉᓐᓂᒃ ᓱᐴᔫᖃᕐᓗᑎᑦ ᐃᓄᒋᐊᑲᓪᓚᓐᓄᑦ ᓈᒻᒪᑦᑐᖅ.

ᐊᔾᔨᓕᐅᕆᓯᒪᔪᖅ: ᒪᓐᔪ ᕋᕕᓐᑐᕋ

ᐊᔾᔨᓕᐅᕆᓯᒪᔪᖅ: ᔨᒻ ᐱᐅᑦ

ᐃᓚᔅᓯᓐᓂ ᖃᐅᔨᒪᔪᖃᕆᐊᓕᒃ 

ᓂᕐᔪᑎᓂᑦ ᐹᔭᒥᓂᕐᓂᑦ 

ᐃᑲᔪᕈᓐᓇᖅᑐᒥᑦ 

ᑲᒪᒍᓐᓇᖅᑐᒥ ᐋᓐᓂᖅᑐᓂᑦ, 

ᓂᕐᔪᑎᒧᑦ ᓯᓚᒧᓪᓘᓐᓃᑦ 

ᑐᐊᕕᕐᓇᖅᓯᔪᖃᕐᓂᖅᑲᑦ. 

ᐃᓚᔅᓯᓐᓂ ᓇᓗᔪᖃᕐᓂᖅᑲᑦ 

ᐱᔪᓐᓇᖏᓪᓗᑎᑦ, ᐱᔪᓐᓇᖅᑐᓂᑦ 

ᐊᐅᓪᓚᖅᓯᒪᖃᑎᖃᕋᓱᐊᕋᔭᖅᑯᑎᑦ 

ᐊᐅᓪᓚᕈᔾᔨᔨᒥᑦ.

ᑎᓲᕐᓃᑦ
ᑕᑯᔅᓴᓕᓯᒪᔪᒥᑦ, ᑎᓲᖅᑐᒥᓂᕐᓂᑦ ᓇᓗᓇᓐᖏᑦᑐᖅ ᑎᓲᖅᑐᖃᒃᑲᓐᓂᕈᓐᓇᕐᖓᑦ; ᑕᒪᓐᓇ 
ᐅᔾᔨᕆᔭᐅᑦᑎᐊᕋᔭᖅᑐᖅ ᑎᓲᖅᑐᑲᒃᑲᓂᕐᓂᐊᖏᒃᑲᓗᐊᕐᒪᖔᖅ ᐅᔭᕋᕐᓂᑦ ᐃᓐᓈᕈᒻᒥ. ᓯᕕᖓᔪᓂᑦ 
ᓄᓇᒥ, ᐊᖅᑯᑎᖃᑦᑎᐊᕋᓱᐊᕐᓗᑎᑦ, ᐅᔾᔨᖅᓱᖅᑎᐊᕐᓗᑎᑦ ᓈᓚᖃᑦᑕᕐᓗᑎᓪᓗ ᐅᔭᕋᕐᕙᓗᓐᓂ 
ᓄᖅᑲᖓᑯᑖᖃᑦᑕᕋᔭᓐᖏᓗᑎᑦ ᑕᐃᒪᐃᑦᑐᒦᓐᓂᕈᕕᑦ. ᖃᐅᔨᒪᑦᑎᐊᕐᓗᑎᓪᓗ ᓯᓚᓗᓐᓂᖅᑲᑦ 
ᖁᐊᕈᓐᓇᕐᖓ ᓄᓇ ᓂᓪᓚᓱᕈᔪᑦᑎᓪᓗᒍ ᐅᔭᕋᕐᓂᓪᓘᓐᓃᑦ ᐊᐅᓚᔪᓂᒃ ᑎᓲᓕᖅᑐᖃᕈᓐᓇᕐᖓᑦ. 
ᑐᐱᕐᕕᖃᕋᔭᖅᑯᑎᑦ ᐊᑦᑕᓇᓐᖏᑦᑐᒥᑦ, ᓯᕕᖓᓐᖏᑦᑐᒥ. ᖃᐃᓱᐊᓘᑉ ᐊᑖᓂ ᑐᐱᖅᑕᐃᓕᒪᓗᓯᓗ.

ᓯᕐᒥᓕᒃᑰᖅᑐᑦ
ᓂᓪᓚᓱᕈᔪᑦᑎᓪᓗᒍ ᖃᓐᓂᑎᓪᓗᒍᓗ ᓯᕐᒥᓕᒃ ᓱᒃᑲᐃᑦᑐᐊᓗᒻᒥ ᐃᖏᕐᕋᐃᓐᓇᕐᖓᑦ. ᓄᑦᑖᓯᒪᔪᑦ 
ᑲᑕᒐᖅᓯᒪᔪᓪᓗ ᑲᑕᒐᓐᖏᓂᖅᓴᐅᕙᑦᑐᑎᓪᓗ ᑕᐃᒃᑯᓇᓐᖓᑦ ᓯᕐᒥᓂᓐᓂᑦ ᐅᓇᓃᓐᓂᖅᓴᓂᑦ 
ᑲᓇᑕᒥ. ᑭᓯᐊᓂᓕ, ᓯᕐᒥᓖᑦ ᐅᔾᔨᕇᓐᓇᕆᐊᓖᑦ ᐅᓗᕆᐊᓇᕆᐊᖏᑕᓗ ᐃᓱᒪᒌᓐᓇᕐᓗᒋᑦ. ᑕᐃᒃᑯᐊ 
ᑭᓯᐊᓂ ᐊᑐᓕᒻᒪᔅᓯᒪᔪᑦ ᓯᕐᒥᓕᒃᑰᕈᓐᓇᖅᑐᖅ, ᓄᑦᑖᓯᒪᔪᒃᑯᑦ ᐸᖅᓴᐃᔨᖃᕆᐊᖃᕋᔭᕐᒥᒻᒪᑕ 
ᓱᓇᒃᑯᑖᖃᑦᑎᐊᕐᓗᑎᑦ ᑭᓯᐊᓂᐅᒻᒪᑕ ᖃᐅᔨᒪᔭᐅᒋᐊᓖᑦ ᓯᕐᒥᓕᒃᑰᕐᓗᓂ.

ᐊᐅᓪᓚᕈᔾᔨᔨᓕᒫᑦ ᓯᕐᒥᓕᖅᑰᖅᑐᓂᑦ ᐅᕝᕙᓘᓐᓃᑦ ᖃᖅᑲᖅᑰᖅᑐᓂᑦ ᐸᐃᑉᐹᖃᕆᐊᓖᑦ 
ᐃᒪᐃᑦᑐᓂᑦ IFMGA/IVBV/UIAGM/ACMG ᖃᖅᑲᓯᐅᖅᑎᐅᔪᓐᓇᕐᓗᑎᑦ, ᓯᑮᖅᑏᑦ 
ᐊᐅᓪᓚᕈᔾᔨᔨᐅᓗᑎᑦ ᑕᐃᒫᒃ. ᖃᐅᔨᒋᐊᕐᓗᑎᑦ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᖓᑕ 
ᐃᖅᑲᓇᐃᔭᖅᑎᖁᑎᖓᓐᓂ ᑕᒪᑐᒪᑉ ᒥᔅᓵᓄᑦ.

ᐊᓕᐅᖅᑲᓐᓇᐃᑦ
ᐊᐳᑎᑕᖃᖅᑲᑦ ᐃᖏᕐᕋᓂᐊᕐᓗᑎᓪᓗ ᐃᑳᕐᓗᑎᑦ ᓯᕕᖓᔪᒦᓪᓗᑎᓪᓗᓐᓃᑦ 25° ᓯᕕᖓᔪᒥᑦ, 
ᐃᓱᒪᔭᕆᐊᖃᖅᑐᑎᑦ ᐊᓕᐅᖅᑲᓈᑐᐃᓐᓇᕆᐊᖃᕐᓂᖓᓐᓂ. ᐃᓕᓐᓂᐊᖅᑎᑕᐅᒋᐊᖃᖅᑐᑎᑦ 
ᖃᐅᔨᓴᕈᓐᓇᕐᓗᑎᓪᓗ ᐊᓕᐅᖅᑲᓐᓈᕈᓐᓇᖅᑐᓂᑦ, ᐊᖅᑯᑎᓐᓂᓪᓗ ᓴᐅᔭᐅᔪᖃᕐᓂᖅᑲᑦ 
ᕿᓂᕈᓐᓇᕐᓗᑎᑦ ᐊᒻᒪᓗ ᓇᒻᒥᓂᖅ ᐃᑲᔪᕋᓱᐊᕈᓐᓇᕐᓗᑎᑦ ᐊᓕᐊᖅᑲᓐᓈᕈᓐᓇᖅᑐᒃᑰᕐᓂᐊᕐᓂᕈᕕᑦ. 
ᓇᓗᓇᐃᒃᑯᑎᓂᒃ ᐱᓯᒪᑦᑎᔪᐃᓐᓇᐅᒋᐊᓕᑦ ᐱᓱᑦᑐᑦ, ᖃᓗᕋᐅᑎᒥᑦ ᖃᐅᔨᓴᐅᑎᔅᓴᒥᓪᓗ. 
ᐊᒃᓵᔪᒃ ᐊᖅᑯᑎᖓ ᑕᐃᒪᐃᑦᑐᒥᑦ ᐊᓕᐅᖅᑲᕐᓈᕈᓐᓇᖅᑐᒥᑦ ᐱᑕᖃᓐᖏᑦᑐᖅ; ᑭᓯᐊᓂᓕ 
ᐅᔾᔨᖅᓱᑦᑎᐊᖏᓐᓇᕆᐊᖃᖅᑐᑎᑦ ᑎᓲᖅᑐᖃᑐᐃᓐᓇᕆᐊᖃᕐᓂᖓᓐᓂ ᖁᓕᔅᓯᓐᓂ.

ᐱᓯᒪᑦᑎᖁᔨᒐᔭᖅᑐᒍᑦ ᐄᔭᒐᕈᓘᔮᖅᑐᓂᑦ ᓴᓗᒻᒪᖅᓴᐃᑎᓂᒃ (<0.5microns), ᖁᐱᕐᕈᐃᔭᐃᔾᔪᑎᓂᒃ 
(iodine ᐅᕝᕙᓘᓐᓃᑦ chlorine), ᐅᕝᕙᓘᓐᓃᑦ ᐃᒥᕐᓂᐊᖅᑕᓯ ᑎᖅᑎᑎᖃᑦᑕᕐᓗᒍ. 

ᖁᐱᕐᕆᓂᐊᓐᖏᓐᓇᕕᑦ, ᑭᓈᓗᐃᑦ ᐃᒋᑕᐅᑦᑎᐊᖃᑦᑕᕐᓗᑎᑦ ᑕᒪᐅᖓᕈᓗᑐᐃᓐᓇᐅᓐᖏᑦᑐᖅ. 
ᑭᓈᓗᐃᑦ ᐊᐅᑉᐸᓪᓕᐊᓲᖑᒻᒪᑕ ᓱᒃᑲᐃᑦᑐᒥᑦ ᐅᑭᐅᖅᑕᖅᑐᒥ. ᖁᕝᕕᓕᒻᒦᓐᖏᒃᑯᕕᑦ, 100-
ᒦᑕᓂᑦ ᐅᖓᓯᓐᓂᓕᒻᒥᑦ ᑕᓯᕐᒥᑦ ᑰᒐᓛᓂᑦ ᐊᒻᒪᓗ 50-ᒦᑕᓂᑦ ᐅᖓᓯᓐᓂᓕᒻᒥ ᐱᓱᕝᕕᐅᕙᑦᑐᓂ 
ᐊᓇᕆᐊᖅᑐᕈᓐᓇᖅᑐᑎᑦ. ᑕᑯᔅᓴᐅᑎᑐᐃᓐᓇᕐᓗᒍ ᐊᓇᐃᑦ ᕿᓚᒥᐅᓂᖅᓴᖅ ᓄᖑᒃᑲᔭᖅᑐᖅ. 
ᐃᖂᑎᔅᓴᒥᓂᖅᓯ ᐃᑭᖃᑦᑕᕐᓗᒋᑦ, ᐴᖅᑲᑦᑎᐊᕐᓗᒋᓪᓗ ᐊᑐᓐᖏᑦᑐᑦ ᐅᕝᕙᓘᓐᓃᑦ ᐃᒋᓪᓗᒋᑦ 
ᖁᕝᕕᒻᒧᑦ.

ᓄᓇᒃᑰᖅᑐᑦ ᐊᑦᑕᓇᓐᖏᑐᒃᑰᕋᓱᒋᐊᓖᑦ

ᐃᒥᕐᒥᑦ ᐃᒥᖃᑦᑕᕐᓂᖅ ᕿᓈᓗᖃᑦᑕᕐᓃᓪᓗ 
ᐊᑦᑕᓇᖅᑐᒦᒋᐊᖃᓐᖏᓐᓂᖏᑦ

ᐊᔾᔨᓕᐅᕆᓯᒪᔪᖅ: ᒥᕐᖑᐃᖅᓯᕐᕕᒃ ᑲᓇᑕᒥ

ᐊᔾᔨᓕᐅᕆᓯᒪᔪᖅ: ᒪᐃᑯ ᑕᐃᕕᔅ

ᐊᔾᔨᓕᐅᕆᓯᒪᔪᖅ: ᒥᕐᖑᐃᖅᓯᕐᕕᒃ ᑲᓇᑕᒥ



17ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᖃᐅᔨᒪᓂᐊᖅᑯᓯ ᑕᒪᒃᑯᐊᓕᒫᑦ ᐊᑐᖁᔭᐅᒻᒪᑕ ᐃᓛᓐᓂᑯᓪᓗ 
ᑕᑎᒋᔭᔅᓴᐅᓗᐊᓐᖏᑦᑐᑎᑦ ᐅᖄᓚᒐᓱᒃᑲᓗᐊᕈᕕᑦ. 
ᐅᖄᓚᕕᔅᓴᐅᖏᑉᐸᑦ, ᖁᑦᑎᑦᑐᒨᕐᓗᓂ ᐱᔪᓐᓇᑐᐃᓐᓇᕆᐊᓖᑦ. 
ᐊᑯᓂᐅᒐᔭᖅᑑᖅ ᑭᓯᐊᓂᓕ ᐊᑦᑕᓇᕈᓐᓇᕐᒥᔪᖅ ᖁᑦᑎᑦᑐᒨᕋᓱᐊᕐᓗᓂ; 
ᐅᔾᔨᖅᓱᑦᑎᐊᕐᓗᑎᑦ. ᐅᐊᔭᒨᖅᑐᓂᒃ, ᖃᐅᔨᒪᔭᕆᐊᖃᖅᑐᑎᑦ ᖃᓄᖅ 
ᐊᑐᖅᑕᐅᒋᐊᖃᕐᒪᖔᑕ ᖃᐅᔨᒪᑦᑎᐊᕐᓗᑎᓪᓗ ᓴᓐᖐᓕᒍᓐᓇᕐᓂᖏᓐᓂ 
ᑕᒪᒃᑯᐊ.

ᐅᖄᓚᐅᑎᕋᓛᑦ ᖃᖓᑦᑕᖅᑎᑕᐅᓯᒪᔪᒃᑯᑦ
ᐅᖄᓚᐅᑎᕋᓛᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᐅᓂᖅᐹᑦ ᐊᑐᕋᓱᐊᕐᓗᒋᑦ. 
ᐅᖄᓚᐅᑏᑦ ᑐᐊᕕᕐᓇᖅᑐᒧᑦ ᐃᑲᔪᖅᑕᐅᓕᕈᓐᓇᖅᑐᑎᑦ 24-
ᓄᑦ ᐃᑲᕐᕋᓄᑦ ᖃᖓᑐᐃᓐᓇᖅ. ᑕᐃᒪᐃᑦᑐᑖᖅᓯᒪᔮᕐᓗᑎᑦ 
ᐊᐅᓪᓚᓚᐅᓐᖏᓂᕐᓂᑦ ᐅᑭᐅᖅᑕᖅᑐᒧᑦ. ᐅᖄᓚᐅᑏᑦ 
ᐊᑐᕐᖓᑕ ᓴᓐᖏᓂᖏᓐᓂ (Iridium system) ᐊᑐᕋᔅᓴᐅᓪᓗᑎᓪᓗ 
ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᖓᓐᓂ ᑭᓯᐊᓂᓕ ᐊᓯᖏᓐᓂ 
ᐊᑐᐃᓐᓇᖅᑕᖃᕐᒥᔪᖅ ᐊᓯᐊᓂ. ᐹᑕᓖᒡᒋᑲᓐᓂᕋᔭᖅᑯᑎᑦ 
ᐸᓂᖅᑐᒦᑏᓐᓇᕐᓗᒍ ᐆᓇᕈᔪᑦᑐᒥ ᐊᔪᕐᓇᖏᑉᐸᑦ. ᓇᔅᓴᒐᕐᓂᑦ 
ᐆᒻᒪᖅᑯᑎᓂᑦ ᐊᑐᕈᓐᓇᕐᒥᔪᑎᑦ ᐹᑕᓖᓄᑦ ᓄᒃᑭᔅᓴᐅᑎᒥᑦ ᑕᐃᒪᐃᑦᑐᑦ 
ᐱᐅᔪᑦ. ᐃᓗᐊᓄᑦ ᓇᕿᑦᑕᕋᔭᖅᑲᑎ ᑐᐊᕕᕐᓇᖅᑐᑦ ᓈᓴᐅᑎᖏᑦ 
ᑎᑎᕋᖅᓯᒪᓗᒋᓪᓗ ᓇᓗᓕᑳᓪᓚᓐᓂᕈᕕᒋᑦ.

ᑐᐊᕕᕐᓇᓯᑉᐸᑦ
ᓈᓚᐅᑎᒃᑯᑦ ᑐᐊᕕᕐᓇᖅᑐᒃᑯᑦ ᐊᑐᕈᓐᓇᖅᑐᓯ ᐆᕚᑕᓖᓐᓇᐃᑦ 
ᐃᓪᓗᕋᓛᑦ ᐃᖅᑲᓇᐃᔭᖅᑎᓪᓗ ᐃᓪᓗᕋᓛᖏᑦ, ᑭᓯᐊᓂᓕ 
ᐊᑐᕆᐊᖃᓪᓚᕆᒃᑯᕕᐅᒃ ᐊᑐᕋᔭᖅᑕᐃᑦ. ᒪᓕᓪᓗᒋᑦ ᒪᓕᒐᖏᑦ, 
ᑐᓴᐅᒪᖃᑦᑕᐅᑎᕕᔅᓴᐅᔪᖅ ᓇᓗᓇᐃᔭᖅᓯᒪᓪᓗᑎᓪᓗ 
ᐃᓪᓗᕋᓛᓂᑦ ᓇᒦᓐᓂᖏᓐᓂᓪᓗ. ᐆᕚᑦ ᖃᐅᔨᓴᖅᑕᐅᒐᔪᑦᑐᑦ 
ᐊᓪᓚᕕᒃ ᒪᑐᐃᖓᑎᓪᓗᒍ. ᓇᓗᓇᐃᔭᖅᑕᐅᑦᑎᐊᕋᔭᖅᑐᑦ ᑕᒪᒃᑯᐊ 
ᐃᓕᓐᓂᐊᓂᕐᓂᑦ ᐊᒻᒪᓗ ᐊᑎᓕᐅᕐᓂᓐᓂᑦ.

ᖃᖓᑦᑕᖅᑎᑕᐅᓯᒪᔪᒃᑯᑦ ᓂᐱᓕᐅᕆᔾᔪᑏᑦ
ᖃᖓᖅᑕᖅᑎᑕᐅᓯᒪᔪᒃᑯᑦ ᓇᓗᓇᐃᒃᑯᑏᑦ (ᓲᕐᓗ InReach, SPOT 
ᐊᒻᒪᓗ Zoleo) ᐊᑐᖅᑕᐅᔪᓐᓇᖅᑐᑦ ᐃᓚᒌᓐᓄᑦ ᐱᖃᑎᒌᓐᓂᓪᓗ 
ᓇᒦᓕᕐᓂᖏᓐᓂ ᖃᐅᔨᓴᔭᐅᒐᔭᕐᖓᑕ ᐊᒻᒪᓗ ᖃᓄᐃᑦᑐᖃᕐᓂᖅᑲᑦ 

ᐊᑐᖅᑕᐅᓗᑎᑦ (SOS). ᑕᐃᓐᓇ ᑐᐊᕕᕐᓇᖅᑐᒧᑦ (SOS) ᓇᓗᓇᐃᒃᑯᑎ 
ᖃᒥᑐᐃᓐᓇᕋᔅᓴᐅᓐᖏᑦᑐᖅ ᐅᓗᕆᐊᓇᖅᑐᒦᓕᖅᑐᓄᑦ ᑭᓯᐊᓂ 
ᐊᑐᕆᐊᓕᒃ. ᑕᐃᒪᓕ ᐅᖄᓚᐅᑎᕋᓛᑦ, ᐊᓂᕐᓂᖃᓐᖏᑦᑐᓄᑦ 
ᓄᑭᓐᓇᐅᑎᖃᕐᑐᑦ ᑕᐃᑲᓂ ᐊᔪᓐᖏᖃᑦᑕᕐᑐᖅ ᐊᐅᔪᐃᑦᑐᖅ ᑲᓇᑕᒥ 
ᒥᕐᖑᐃᕐᓯᕐᕕᐊᓂᒃ.  ᐱᑦᔪᑎᒋᓪᓗᒍ ᑕᒪᓐᓇ, ᑐᐊᕕᕐᓇᖅᑐᖃᕈᓂ 
ᑐᓴᐅᒪᔾᔪᑏᑦ ᐆᕚᕈᑏᑦ (InReach) ᐊᒻᒪ ᑐᓴᐅᒪᑦᔫᑏᑦ ᔫᓕᐅ 
(Zoleo) ᐊᑐᖁᔭᐅᓂᕐᓴᐃᑦ ᐅᑯᓇᓐᖓᐅᓂᕐᓴᑦ ᑕᑯᒃᓴᕈᑲᐅᑎᒋᔪᑎᒍ 
(Spot) ᑐᓴᐅᒪᑦᔪᑎᓂᒃ ᐊᒻᒪᓗ ᓄᑖᑦ ᐅᖃᓘᑎᕋᓛᑦ (iPhone 
satellite) ᑐᓴᐅᒪᑦᔪᑎᖏᓐᓂᒃ.  ᖃᐅᔨᒪᓇᓱᐊᑦᓯᐊᕆᑦ 
ᐊᐅᓪᓚᕆᐊᓚᐅᓐᖏᓂᕐᓂᓗ ᐊᓪᓚᒃᑭᑦ  ᖃᐅᔨᒪᔭᑎᑦ 
ᖃᐅᔨᒃᑲᕋᔭᖅᑕᑎᑦ ᐊᐃᔭᐅᒋᐊᖃᑲᓪᓚᒃᑯᕕᑦ. ᐃᓚᑎᑦ ᐱᖃᑎᑎᓪᓗ 
ᓇᒦᒻᒪᖔᖅᐱᑦ ᖃᐅᔨᒪᒍᒪᔪᑦ “ᖃᓄᓐᖏᑦᑐᒍᑦ” ᑐᔪᐃᒍᓐᓇᖅᑐᑎᑦ 
ᐱᑕᖃᓐᖏᑉᐸᑉ ᖃᓄᐃᔅᓴᐃᓐᓇᓐᖏᑦᑐᑎᑦ; ᖃᖓᑦᑕᖅᑎᑕᐅᓯᒪᓂᖓᓄ 
ᐱᐅᓐᖏᑐᐃᓐᓇᕆᐊᓕᒃ. ᑕᐃᒃᑯᐊ SOS ᐃᓚᓐᓂᒃᑯᑦ 
ᑐᔪᐃᑲᓪᓚᓲᖑᒻᒪᑕ (ᐃᑉᐱᐊᔪᒻᒥᐅᑕᕆᓪᓗᒋᑦ ᓇᕿᑐᐃᓐᓇᕆᐊᓕᑦ) 
ᖃᐅᔨᒪᓐᖏᓪᓗᑎ ᑖᓐᓇ ᐃᑉᐱᐊᔪᒻᒥᐅᑕᓕᒃ, ᐸᖅᓴᖅᑕᐅᓕᕈᓐᓇᖅᑐᑦ 
ᓄᓇᕗᒻᒥ ᑲᓇᑕᒥ ᒥᕐᖑᐃᖅᓯᕐᕕᖓᓐᓂ, ᖃᐅᔨᒪᑦᑎᐊᕋᓱᖃᑦᑕᖅᓯᐅ 
ᐅᔾᔨᖅᓱᖅᑎᐊᕐᓗᓯᓗ. ᐊᑎᓕᐅᖅᐸᓪᓕᐊᓂᓐᓂᑦ ᐅᖄᓚᐅᑎᔅᓯ 
ᓈᓴᐅᑎᖏᓐᓂ ᐱᒐᔭᖅᑐᒍᑦ ᖃᐅᔨᒋᐊᕆᐊᖃᕐᓂᕈᑦᑕ ᐃᓕᔅᓯᓐᓄᑦ.

ᐃᒻᒥᒃᑯᑦ ᓇᒦᓐᓂᖓᓐᓂ ᓇᓗᓇᐃᒃᑯᑎ
ᐃᒻᒥᒃᑰᖅᑐᖅ ᓇᒻᒦᓐᓂᖓᓂ ᓇᓗᓇᐃᒃᑯᑎ (PLB) ᐊᑐᖅᑕᐅᔪᓐᓇᕐᒥᔪᑦ 
ᐅᖓᓯᑦᑐᒨᕐᓗᓂ. ᐆᒻᒪᖅᑎᑕᐅᓯᒪᓕᖅᑲᑕ, ᑐᔪᐃᒍᓐᓇᖅᑐᑦ 
ᑐᐊᕕᕐᓇᖅᑐᑕᖃᕐᓂᖓᓐᓂ ᑲᓇᑕ ᐅᓇᓕᖏᓐᓄᑦ ᑐᕋᓐᑕᒧᑦ, 
ᐊᓐᑎᐅᕆᔪᒥ ᑕᐃᒃᑯᐊ ᐸᕐᓇᐃᒐᔭᖅᑐᑦ ᑕᐃᑲᓐᖓᑦ. ᐃᑭᑕᐅᓐᓂᖅᑲᑦ, 
ᖃᒥᑐᐃᓐᓇᕋᔅᓴᐅᓐᖏᑦᑐᖅ; ᐅᓗᕆᐊᓇᖅᑐᒦᓕᕐᓂᖅᑲᑕ ᑭᓯᐊᓂ 
ᐊᑐᖅᑕᐅᒋᐊᓕᒃ. ᖃᐅᔨᓴᑦᑎᐊᖃᑦᑕᖅᓯᐅ ᐊᑎᓕᐅᖅᓯᒪᑦᑎᐊᕐᓗᑎᓪᓗ 
ᑲᓇᑕᒥ ᓇᓗᓇᐃᒃᑯᑎᓕᕆᔨᓄᑦ, CFB-ᒧᑦ ᑐᕋᓐᑕᒥ ᐅᖄᓚᐅᑎᖓ  
1-877-406-7671, ᖃᕋᓴᐅᔭᒃᑯᑦ ᑐᑭᓯᒋᐊᕈᑎᖓ  
www.cbr-rcb.ca/cbr, ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑎᑎᕋᕐᓗᑎᑦ 
ᐅᕗᖓ cbr@sarnet.dnd.ca. ᑕᐃᒃᑯᐊ ᑭᓯᐊᓂ ᓇᓗᓇᐃᒃᑯᑏᑦ 
(PLB) ᐃᑭᑦᑎᔪᒥᓃᑦ 406 MHz ᑲᓇᑕᑐᐊᒥ ᑭᓯᐊᓂ ᐊᑐᕋᔅᓴᑦ.

ᑐᓴᐅᒪᖃᑦᑕᐅᑎᓕᕆᓂᖅ

ᐊᔾᔨᓕᐅᕆᓯᒪᔪᖅ: ᒫᑲᔅ ᓰᕗᓚ



18ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒃ ᐅᖓᓯᓐᓂᖅᐹᖑᖃᑕᐅᔪᖅ ᑲᓇᑕᒥ ᒥᐊᓕᒐᕐᒥᓪᓗ, 
ᐸᖅᓴᐃᔨᑦ ᓱᓇᒃᑯᑕᖏᓪᓗ ᐃᓱᖃᕐᒥᔪᑦ. ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒧᑦ 
ᐃᓕᓐᓂᐊᖅᑎᑕᐅᕙᑦᑐᑦ ᐃᒪᕐᒥᑦ, ᐋᓐᓂᖅᑐᓄᑦ, ᐊᑦᑕᓇᐃᖅᑕᐅᒋᐊᖃᕐᓂᖓᓐᓂ 
ᐋᓐᓂᖅᓯᒪᔪᖅ ᐊᒻᒪᓗ ᕿᒫᑎᑕᐅᒋᐊᖃᕐᓂᖓᓐᓄᑦ ᓄᓇᒥᑦ. ᒥᕐᖑᐃᖅᓯᕐᕖᑦ ᑲᓇᑕᒥ 
ᐸᖅᓴᐃᔨᖏᑦ ᑭᖑᕙᖅᓯᒪᑐᐃᓐᓇᕆᐊᓖᑦ ᓯᓚᑲᒻᒪᐅᓂᖓᓐᓄᑦ, ᓄᓇᖓᓐᓂᑦ, 
ᖃᖓᑕᓲᑦ ᐊᑐᐃᓐᓇᐅᓂᖏᓐᓂ ᐃᖅᑲᓇᐃᔭᖅᑏᓪᓘᓐᓃᑦ. ᖁᑦᑎᑦᑐᒧᑦ ᑐᐊᕕᕐᓇᖅᑐᓂᒃ, 
ᐃᑲᔪᖅᑕᐅᒋᐊᓖᑦ ᓄᓇᕗᑦ ᓯᓚᑖᓃᓐᖔᖅᑐᓂᒃ.

ᖃᖓᒃᑯᑦ ᐸᖅᓴᐃᒋᐊᓕᕋᔭᖅᑲᑦ?
ᐸᖅᓴᐃᔩᑦ ᖃᐅᔨᒃᑲᖅᑕᐅᒐᔭᖅᑐᑦ ᑐᓴᖅᓯᒪᓕᕈᑎᑦ, ᐅᕝᕙᓘᓐᓃᑦ 
ᐅᑎᓐᖐᓇᖅᑐᖃᕐᓂᖅᑲᑦ ᐊᑎᓕᐅᓚᐅᕐᓂᖏᑉᐸᑦ ᐅᑎᖅᓯᒪᓕᕋᓗᐊᕐᓗᓂ, ᐅᓪᓗᖓᓐᓂ 
ᓇᓗᓇᐃᖅᓯᒐᔭᖅᑐᑦ ᐊᑎᓕᐅᕐᕕᒋᔭᕆᐊᓕᖓᓐᓂ ᑭᖑᓂᑦᑎᐊᖓᓂᓘᓐᓃᑦ. 
ᐅᑎᕐᓇᓵᕐᓂᖅᑲᑕ ᐸᖅᓴᐃᔨᐅᒐᔭᓐᖏᑦᑐᑦ ᑭᓯᐊᓂ ᐃᑲᕐᕋᑦ 48 ᐊᓂᒍᖅᓯᒪᓕᖅᑲᑕ 
ᐊᑎᓕᐅᖅᓯᒪᒋᐊᖃᕋᓗᐊᖅᑎᓪᓗᒋᑦ.

ᐃᖅᑲᐅᒪᒐᔭᖅᑯᑎᑦ ᐊᓂᓯᒪᓕᕈᕕᑦ ᐊᑎᓕᐅᕆᐊᖃᕐᒥᒐᕕᑦ!
ᐊᑎᓕᐅᕐᓂᖏᒃᑯᕕᑦ ᐊᓂᓯᒪᓕᖅᑎᓪᓗᑎᑦ ᐱᐅᒐᔭᓐᖏᑦᑐᖅ ᐸᖅᓴᖅᑕᐅᒐᓱᓐᓂᕈᕕᑦ 
ᑕᐃᑲᓃᑎᓐᓇᖅ ᐸᕐᓇᐃᔨᓄᑦ. ᐅᓗᕆᐊᓇᖅᑐᒦᑎᒍᓐᓇᖅᑕᐃᑦ ᐸᖅᓴᐃᔪᖅ 
ᐃᖅᑲᓇᐃᔭᖅᑎ ᐊᒻᒪᓗ ᐊᑐᐃᓐᓇᖅᑕᖃᐃᓐᓇᕈᓐᓇᖏᑦᑐᖅ ᐃᓄᒋᐊᓐᓂ 
ᐸᖅᓴᐃᒍᓐᓇᖅᑐᓂᑦ ᑐᐊᕕᕐᓇᖅᑐᐊᓘᓕᕐᓂᖅᑲᑦ. ᐃᖅᑲᐅᒪᓇᒃᑲᔭᖅᑯᑎᑦ ᐅᐸᓪᓗᒍ 
ᐊᓪᓚᕕᖓ ᐅᖄᓚᓗᑎᓪᓘᓐᓃᑦ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᖓᑕ 
ᐃᖅᑲᓇᐃᔭᖅᑎᖁᑎᖓᓐᓄᑦ ᐅᑎᖅᓯᒪᓂᕋᓕᕐᓗᑎᑦ ᓄᓇᓕᒻᒧᑦ.

ᐃᑲᔪᖅᑕᐅᑕ ᐃᑲᔪᕈᓐᓇᕐᓂᐊᕋᑦᑕ 
ᐃᓕᔅᓯᓐᓄᑦ, ᐊᑏ:
•	 ᓇᒻᒥᓂᖅ ᐱᔪᓐᓇᑦᑎᐊᕋᓱᐊᕐᓗᑎᑦ 

ᐊᑦᑕᓇᖅᑐᒦᓇᓱᐊᓐᖏᓪᓗᑎᓪᓗ;

•	 ᓱᓇᒃᑯᑖᑎᑦ, ᖃᐅᔨᒪᓂᑎᓪᓗ, ᐱᔪᓐᓇᓂᑦᑎᓪᓗ 
ᑎᒥᒃᑯᓪᓗ ᖃᓄᐃᓐᖏᑦᑎᐊᕋᓱᐊᕐᓗᑎᑦ;

•	 ᑭᒃᑯᑐᐃᓐᓇᕐᓂᑦ ᐊᑦᑕᓇᖅᑎᑦᑎᑦᑕᐃᓕᒋᑦ 
ᐅᖃᐅᔾᔭᐅᒐᔭᕐᒥᔪᑎᑦ ᒥᕐᖑᐃᖅᓯᕐᕕᖓᓐᓂ 
ᑲᓇᑕᒥ;

•	 ᖃᐅᔨᒋᐊᖃᑦᑕᕐᓗᑎᓪᓗ ᐊᐅᔪᐃᑦᑐᖅ ᑲᓇᑕᒥ 
ᒥᕐᖑᐃᖅᓯᕐᕕᖓᓐᓄᑦ ᐃᖅᑲᓇᐃᔭᖅᑎᒥᑦ 
ᓇᓗᕈᔪᓐᓂᕈᕕᑦ ᓂᕐᔪᑎᒥᑦ ᓈᒻᒪᓈᕆᓂᕈᕕᑦ;

•	 ᐊᑎᓕᐅᕐᓗᑎᑦ ᐃᓯᕈᕕᑦ ᐊᓂᓕᕈᕕᓪᓗ; 
ᐊᒻᒪᓗ

•	 ᑐᐊᕕᕐᓇᖅᑐᓄᑦ ᐸᕐᓇᓯᒪᑦᑎᐊᕐᓗᑎᑦ 
(ᐋᓐᓂᐊᕈᕕᑦ, ᓂᕐᔪᑎᓂᑦ ᐅᕝᕙᓘᓐᓃᑦ ᓯᓚ 
ᐱᔾᔪᑎᒋᓪᓗᒍ).

ᐸᖅᓴᐃᔩᑦ

ᐊᔾᔨᓕᐅᕆᓯᒪᔪᖅ: ᐹᑉ ᐳᕆᑕᓐ

ᑐᐊᕕᕐᓇᑐᖃᖅᐸᑦ, ᐅᖄᓚᕕᒋᓗᒍ ᑐᐊᕕᕐᓇᖅᑐᓕᕆᔨᒃᑯᑦ ᐅᖃᓚᐅᑎᖓ ᐅᕙᓂ  
(780) 852-3100. ᑖᓇ ᐅᖃᓚᐅᑦ ᐊᑐᐃᓇᐅᖏᓇᓲᖅ ᐃᑲᕋᓂᒃ 24ᓂ ᖃᐅᑕᒫᑦ.

ᒥᕐᖑᐃᖅᓯᕕᒻᒥ ᓱᓇᒃᑯᑖᑦ ᐃᓪᓗᐃᓪᓗ

ᑐᐊᕕᕐᓇᖅᑐᓄᑦ ᐃᓪᓗᕋᓛᑦ
9−ᓂᑦ ᑐᐊᕕᕐᓇᖅᑐᓄᑦ ᐃᓪᓗᕋᓛᕐᓂᑦ (ᐊᓇᕐᕕᓂᓪᓗ) ᐱᑕᓕᒃ ᐊᒃᓵᔪᒃ ᐊᖅᑯᑎᖓᑎᒎᖅᑐᓂᒃ. 
ᑲᒪᒋᖃᑦᑕᖅᑕᕗᑦ ᓱᓐᖏᒃᑲᓗᐊᕐᒪᖔᑕᓗ ᓯᓚᑲᒻᒪᐅᑎᓪᓗᒍ ᓇᓄᖅᑕᐅᓯᒪᔪᓂᓪᓘᓐᓃᑦ. 
ᐊᑐᖅᑕᐅᒋᐊᓖᑦ ᑭᓯᐊᓂ ᑐᐊᕕᕐᓇᖅᑎᓪᓗᒍ.

ᑐᐊᕕᕐᓇᖅᑐᓄᑦ ᐃᓪᓗᕋᓛᑦ ᓴᓐᓂᕈᐊᖅᓯᒪᖃᑦᑕᖏᑦᑐᑦ ᓱᓇᒃᑯᑖᓕᒫᖏᓪᓗ ᐱᑕᓖᑦ 
ᐅᖄᓚᐅᑎᒥᑦ ᐅᖄᓚᐅᑏᑦ ᖃᐅᔨᓴᖅᑕᐅᒐᔪᓲᖑᓪᓗᑎᓪᓗ ᐃᖅᑲᓇᐃᔭᕐᓇᒥ ᐃᖅᑲᓇᐃᔭᑎᒧᑦ. 
ᓈᓚᐅᑏᑦ ᐊᑐᖅᑕᐅᔪᓐᓇᖅᑐᑦ ᐃᖅᑲᓇᐃᔭᕐᓇᐅᑎᓪᓗᒍ. ᖃᐅᔨᒋᐊᕐᕕᔅᓴᖅ ᒪᕐᕈᐊᖅᑎ 
ᐸᓐᓂᖅᑑᑉ ᒥᕐᖑᐃᖅᓯᕐᕕᖓᑦᑕ ᑲᓇᑕᒥ ᐊᓪᓚᕕᖏᓐᓂ ᑐᓴᖅᑕᐅᓲᑦ 8:45−ᒥ ᐅᓪᓛᒃᑯᑦ ᐊᒻᒪᓗ 
4:45 ᐅᓐᓄᓴᒃᑯᑦ ᑐᓴᖅᓴᐅᓇᓲᑦ. ᐊᑐᕈᓐᓇᖅᑕᑎ ᖃᐅᔨᒋᐊᕐᓗᑎᑦ ᓯᓚ ᖃᓄᐃᑦᑑᓂᐊᓕᕐᒪᖔᖅ, 
ᐊᖅᑯᑎᖓᓗ ᖃᓄᐃᑦᑑᒻᒪᖔᖅ, ᓇᓄᖅᑕᖃᕐᒪᖔᕐᓘᓐᓃᑦ ᐅᕝᕙᓘᓐᓃᑦ ᐊᐅᓪᓚᕈᔾᔨᔨᒧᑦ 
ᐅᖄᓚᒋᐊᖃᕐᓂᕈᕕᑦ. ᐊᑐᕈᓐᓇᖅᑕᑎᑦ ᑖᒃᑯᐊ ᑐᐊᕕᕐᓇᖅᑐᖃᓕᖅᑲᑦ ᐅᖄᓚᐅᑏᑦ. ᑖᒃᑯᐊ 
ᐃᓚᓐᓂᒃᑯᑦ ᐱᔪᓐᓇᐃᓕᖅᑲᓲᖑᒻᒥᒻᒪᑕ ᑕᑎᒋᔭᔅᓴᐅᓗᐊᖃᑦᑕᖏᑦᑐᑦ ᐃᓛᓐᓂᒃᑯᑦ.

ᑐᐊᕕᕐᓇᖅᑐᒥᑦ ᐊᑐᕆᐊᖃᕐᓂᕈᕕᑦ ᐃᓪᓗᕋᓛᒻᒥᑦ, ᓴᓗᒪᑏᓐᓇᕐᓂᐊᖅᑲᑦ, ᐴᖅᑲᖅᑎᐊᕐᓗᒋᑦ 
ᐱᑎᑦ ᓇᔅᓴᖅᑕᒥᓂᖅᑎᑦ ᒪᑐᑦᑎᐊᕐᓗᒍᓗ ᓴᓐᓂᕈᐊᖓᓄᑦ. ᓂᖀᑦ ᓴᓃᓪᓗ ᓇᐃᒪᔭᐅᒻᒪᑕ 
ᐆᒪᔪᓄᑦ ᑎᐱᖏᓐᓂ ᒪᓕᑦᑐᑎᑦ ᐅᐸᒍᑎᓲᖑᒻᒪᑕ.

ᑐᐊᕕᕐᓇᖅᑐᓄᑦ ᐃᓪᓗᕋᓛᑦ ᒪᓕᒐᖏᑦ: ᓂᖅᑎᐅᕆᐊᖃᖏᑦᑐᑎᑦ ᐃᓗᐊᓂ, 
ᑐᖅᑯᐃᔭᕆᐊᖃᓐᖏᑦᑐᑎᑦ ᓂᕿᓂᑦ/ᐅᖅᓱᐊᓗᓐᓂᑦ/ᓱᓇᒃᑯᑖᕐᓂᑦ ᐅᕝᕙᓘᓐᓃᑦ ᓴᓂᕐᓂᑦ 
ᐃᓪᓗᕋᓛᓂᑦ.

ᐊᓇᕐᕖᑦ ᐃᓄᐃᓪᓗ ᑭᓈᓗᖏᑦ
ᐊᖑᑏᑦ ᖁᐃᖃᑦᑕᖁᔭᐅᕗᑦ ᓯᓚᒥ, ᑭᓯᐊᓂᓕ ᑲᓐᖑᓇᕐᓂᖓᓐᓄᑦ ᐊᕐᓇᐃᑦ ᐊᑐᕈᓐᓇᖅᑐᑦ 
ᖁᕝᕕᓐᓂᑦ. ᑭᒃᑯᑐᐃᓐᓇᐃᓪᓕ ᐊᓇᕐᕕᓕᐊᕈᓐᓇᖅᑐᑦ ᐊᓇᕆᐊᖅᑐᕐᓗᑎᑦ. ᐃᖂᑎᒥᓃᑦ 
ᐃᑭᑕᐅᔪᓐᓇᖅᑐᑦ, ᐴᖅᑲᖅᑕᐅᓗᑎᓪᓘᓐᓃᑦ ᐅᕝᕙᓘᓐᓃᑦ ᖁᕝᕕᒻᒧᑦ ᐃᒋᑐᐃᓐᓇᕐᓗᒋᑦ. 
ᓴᓂᕐᓂᑦ ᐃᒋᐅᖅᑲᐃᑦᑕᐃᓕᒋᑦ ᖁᕝᕕᒻᒧᑦ, ᓂᕿᒥᓂᕐᓂᓪᓘᓐᓃᑦ ᐃᖂᑎᔅᓴᓂᓪᓘᓐᓃᑦ 
ᐊᑐᖅᓯᒪᓐᖏᑦᑐᓂᑦ — ᐴᖅᑲᕐᓗᒋᑦ!

ᑐᐊᕕᕐᓇᖅᑐᓄᑦ ᑐᖅᑯᖅᑕᐅᓯᒪᔪᑦ ᖃᑦᑕᐃᔭᐃᑦ
ᑐᐊᕕᕐᓇᖅᑐᒃᑯᑦ ᑐᖅᑯᖅᑕᐅᓯᒪᔪᑦ ᖃᑦᑕᐃᔭᐃᑦ ᑰᒻᒦᖅᑐᑦ ᐃᑳᕐᕕᓐᓂ ᑭᓱᑐᐃᓐᓇᕐᒥᑦ 
ᔭᒐᐃᓐᓂᕈᕕᑦ ᐃᑳᖅᑎᓪᓗᑎᑦ ᓱᓇᒃᑯᑖᖃᕈᓐᓃᕈᕕᓪᓘᓐᓃᑦ ᐊᑐᕋᔅᓴᐃᑦ ᑲᓇᑕᒥ 
ᒥᕐᖑᐃᖅᓯᕐᕕᖓᓐᓂ. ᓇᒦᓐᓂᖏᑦ ᐃᓗᓕᖏᓪᓗ ᑐᖅᑯᖅᑕᐅᓯᒪᔪᑦ ᖃᑦᑕᐃᔭᕐᓂᑦ 
ᐃᓕᓐᓂᐊᓂᓐᓂᑦ ᖃᐅᔨᒃᑲᖅᑕᐅᒐᔭᖅᑐᑎᑦ.

ᐊᔾᔨᓕᐅᕆᓯᒪᔪᖅ: ᒪᓐᔪ ᕋᕕᓐᑐᕋ

ᐊᔾᔨᓕᐅᕆᓯᒪᔪᖅ: ᑲᓇᑕᒥ ᒥᕐᖑᐃᖅᓯᕐᕕᒃ

ᐊᔾᔨᓕᐅᕆᓯᒪᔪᖅ: ᐱᐅᓪ ᒪᒃᑲᒻᔅᑭ

ᒥᕐᖑᐃᖅᓯᕐᕕᒻᒥ ᒪᓕᒐᐃᑦ

ᐱᐅᖅᓱᐊᖃᑦᑕᕆᐊᖃᕐᓂᖅ

ᐊᔾᔨᓕᐅᕆᓯᒪᔪᖅ: ᔮᓱᐊ ᐃᐅᕆᒃᓴᓐ

ᐊᔾᔨᓕᐅᕆᓯᒪᔪᖅ: ᑑᑯ

ᐊᔾᔨᓕᐅᕆᓯᒪᔪᖅ: ᔨᒻ ᐲᐅᑦ

ᑲᓇᑕᒥ ᒥᕐᖑᐃᖅᓯᕐᕕᓐᓄᑦ ᐱᖁᔭᖅ ᐊᒃᑐᐊᓂᓖᓪᓗ ᒪᓕᒋᐊᓕᑦ, ᐊᒻᒪᓗ ᐊᓯᖏᑦ ᒐᕙᒪᑐᖃᒃᑯᓐᓂ 
ᒪᓕᒐᐃᑦ, ᐋᖅᑭᖅᑕᐅᓯᒪᔪᑦ ᐸᖅᑭᔭᐅᖁᓪᓗᒋᑦ ᐸᐸᑕᐅᖁᓗᒋᓪᓗ ᓄᓇᖏᑦ ᐱᖅᑯᓯᑐᖃᒃᑯᑦ 
ᐊᑐᖅᑕᒦᓃᑦ ᑲᓇᑕᐅᑉ ᒥᕐᖑᐃᖅᓯᕐᕕᖏᓐᓂ. ᐅᑯᐊ ᓇᐃᓈᖅᓯᒪᔪᑦ ᐅᓂᒃᑳᑦ ᐃᓚᖏᓐᓂ ᐊᑐᐊᒐᕐᓂᑦ. 
ᓈᒪᔪᑦᑕᓕᒃ ᒥᕐᖑᐃᖅᓯᕐᕕᓐᓄᑦ ᒪᓕᒐᐃᓂᑦ, ᖃᐅᔨᒋᐊᕐᕕᖃᕈᓐᓇᖅᑐᑎᑦ ᐃᖅᑲᓇᐃᔭᖅᑎᖓᓐᓄᑦ 
ᐊᐅᔪᐃᑦᑐᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂ.

•	 ᐃᓯᓚᐅᓐᖏᓂᕐᓂᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓄᑦ ᐊᒻᒪᓗ ᐊᑎᓕᐅᒃᑲᓂᕐᒥᓗᑎᑦ ᐊᓂᓕᕈᕕᑦ. 
•	 ᖁᑭᐅᑏᑦ: ᑭᓇᑐᐃᓐᓇᖅ ᖁᑭᐅᓯᔭᕆᐊᖃᓐᖏᑦᑐᖅ ᑲᓇᑕᐅᑉ ᒥᕐᖑᐃᖅᓯᕐᕕᖏᓐᓂ (ᑭᓯᐊᓂᓕ 

ᑕᒪᓐᓇ ᐊᑐᓐᖏᑦᑐᖅ ᐃᓄᓐᓄᑦ ᐊᑎᖃᖃᑕᐅᔪᓄᑦ ᐱᖅᑯᓯᕐᒥᓂᒃ ᒪᓕᑦᑐᑎᑦ ᐊᓯᕙᕈᓐᓇᖅᑐᑦ 
ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᑦ ᐊᖏᔪᖅᑳᕐᒧᑦ).

•	 ᑎᒍᐊᑦ ᐆᒪᔪᑦ ᕿᒧᔅᓰᓪᓗ: ᐱᓯᒪᔭᐅᑦᑎᐊᖏᓐᓇᕆᐊᓕᑦᑎᐊᑦ.
•	 ᐃᖃᓗᒐᓱᐊᕐᓂᖅ: ᐊᐅᓚᓴᐅᑎᓄᑦ ᐃᒋᑕᒐᕐᒧᓪᓘᓐᓃᑦ ᐃᖃᓗᒐᓱᓐᓂᐊᖅᑐᑦ ᑲᓇᑕᐅᑉ 

ᒥᕐᖑᐃᖅᓯᕐᕕᖓᓐᓂ ᐱᔪᓐᓇᐅᑎᖃᕆᐊᓖᑦ (ᑕᒪᓐᓇ ᐊᑐᓐᖏᑦᑐᖅ ᐃᓄᓐᓄᑦ).
•	 ᐃᒐᒋᐊᖃᓐᖏᑦᑐᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᓐᓂ.
•	 ᑲᓇᑕᒥ ᒥᕐᖑᐃᖅᓯᕐᕕᖓᓐᓂ, ᑭᓇᑐᐃᓐᓇᖅ ᐃᒪᐃᒋᐊᖃᓐᖏᑦᑐᖅ:

•	 ᓅᑦᑎᓗᓂ, ᓱᕋᐃᓗᓂ, ᓱᕋᑦᑎᕆᓗᓂ ᐱᕈᖅᑐᓂᑦ, ᐆᒪᔪᓂᒃ ᐊᓯᖏᓐᓂᓪᓘᓐᓃᑦ ᓄᓇᒦᑦᑐᓂᒃ 
ᑭᓱᑐᐃᓐᓇᕐᓂᑦ;

•	 ᐊᓯᕙᕆᐊᖃᓐᖏᑦᑐᖅ, ᐸᕝᕕᓴᒋᐊᖃᓐᖏᑦᑐᖅ, ᑎᒍᒥᐊᕆᐊᖃᓐᖏᑦᑐᖅ 
ᑐᖁᑦᑎᒋᐊᖃᓐᖏᑦᑐᖅ ᓂᕐᔪᑎᓂᑦ;

•	 ᐸᕝᕕᓴᒋᐊᖃᓐᖏᑦᑐᖅ ᓱᕋᐃᒋᐊᖃᓐᖏᑦᑐᖅ ᐃᕙᕕᓐᓂᒃ, ᐅᒪᔪᐃᑦ ᐃᓂᖏᓐᓂ, ᑎᓯᓂᓪᓗ;
•	 ᐊᑦᑐᖅᓯᒋᐊᖃᓐᖏᑦᑐᖅ, ᓂᕆᑎᑦᑎᒋᐊᖃᓐᖏᑦᑐᖅ ᖃᐃᑎᑦᑎᒐᓱᒋᐊᖃᓐᖏᑦᑐᖅ ᓂᕐᔪᑎᓂᑦ; 

ᐅᕝᕙᓘᓐᓃᑦ
•	 ᐊᐅᓚᔾᔭᐃᒋᐊᖃᓐᖏᑦᑐᖅ, ᓱᕋᐃᒋᐊᖃᓐᖏᑦᑐᖅ, ᓯᖁᒥᑦᑎᒋᐊᖃᓐᖏᖅᑐᖅ ᐱᖅᑯᓯᑐᖃᕐᓂᑦ 

ᓱᓇᒃᑯᑖᕐᓂᑦ ᐅᕝᕙᓘᓐᓃᑦ ᐃᑦᑕᕐᓂᓴᕐᓂᑦ.

•	 ᐅᔭᕋᕐᓂᑦ ᐊᐅᓚᔾᔭᐃᖃᑦᑕᖏᓪᓗᑎᑦ ᐃᑦᑕᕐᓂᓴᐅᑉᐸᑦ ᐱᓗᐊᖅᑐᖅ (ᓲᕐᓗ ᑐᐱᕐᕕᒥᓃᑦ, 
ᒥᑭᒋᐊᑦ, ᕿᓐᓂᕆᔭᓂᑦ, ᐃᓄᔅᓱᑦ ᓇᓗᓇᐃᒃᑯᑏᓪᓘᓐᓃᑦ).  

•	 ᐃᓄᔅᓱᓕᐅᓐᖏᓪᓗᑎᑦ, ᓇᓗᓇᐃᒃᑯᑎᓕᐅᓐᖏᓪᓗᑎᓪᓗ. ᐅᔭᕋᓕᒫᑦ ᐅᑎᖅᑎᓪᓗᒋᑦ 
ᑐᐱᕐᕕᒋᖅᑲᐅᔭᕐᓂᑦ ᓇᒦᓐᓂᖏᓐᓄᑦ ᐊᓯᐊᓅᓚᐅᓐᖏᓂᓐᓂᑦ. 

•	 ᐊᔪᕐᓇᖏᑉᐸᑦ, ᐊᖅᑯᑎᖃᕋᔭᖅᑯᑎᑦ ᐅᔭᕋᒃᑰᕐᓗᑎᑦ, ᐃᔾᔪᒃᑰᓗᐊᓐᖏᑦᑐᖅ ᐅᕝᕙᓘᓐᓃᑦ 
ᐊᐳᑎᒃᑯᑦ.

•	 ᑐᐱᕐᕕᖃᕐᓗᑎᑦ ᐸᕝᕕᓴᑦᑕᐅᔮᕋᔭᓐᖏᑦᑐᒥᑦ. ᑕᒪᓐᓇ ᐱᒻᒪᕆᐅᓗᐊᖅᑐᖅ ᑐᐱᕆᐊᖅᓯᒪᔪᓂᑦ 
ᐃᓄᒋᐊᓐᓂᑦ ᑐᑦᑕᕐᕕᐅᓂᐊᖅᑐᓄᓪᓗ.

•	 ᐸᓂᑲᓕᕆᓂᖅ ᓂᖅᑎᐅᓂᕐᓗ ᐃᒪᐃᓪᓗ ᑯᕕᔭᐅᖃᑦᑕᕐᓗᑎᑦ ᓂᕿᒥᓃᓪᓗ 
ᓄᐊᑕᐅᖃᑦᑕᕐᓗᑎᑦ ᐃᓯᖅᓴᓕᐊᕆᓯᒪᔪᒧ ᑯᕕᔭᐅᖃᑦᑕᕐᓗᑎᑦ ᐅᖓᓯᔾᔫᒥᔪᒥᑦ ᑐᐱᕐᕕᓐᓂᑦ 
ᐊᒻᒪᓗ 50-ᒦᑕᓂᑦ ᐅᖓᓯᓐᓂᖃᕐᓗᓂ ᐃᒪᖅᑕᓕᒻᒧᑦ. 

•	 ᓴᓂᓕᒫᑦᑎᐊᑦ ᐴᖅᑲᖅᑕᐅᔭᕆᐊᓖᑦ. ᒪᑯᐊᓗ, ᓂᕿᒥᓃᑦ, ᓂᕆᔭᐅᓐᖏᓐᓂᑯᐃᑦ, ᐴᒥᓂᑦ, ᓂᖀᑉ 
ᐱᔭᐅᒍᒪᒍᓐᓃᖅᑐᑦ, ᐊᓐᓄᕌᑦ, ᐊᑐᖅᓯᒪᓐᖏᑦᑐᑦ ᐃᖂᑎᔅᓴᑦ ᐊᓯᖏᓪᓗ.

•	 ᐅᐊᓴᐅᑎᖃᕐᓗᑎᑦ ᕿᒪᑦᑕᐅᓂᖅᑲᑕ ᓯᖁᓂᕐᒧᑦ ᐊᐅᑕᐅᒍᓐᓇᖅᑐᓂᒃ ᐊᒻᒪᓗ 
ᐅᐊᓴᐅᑎᓕᑦᑕᐃᓕᒪᔫᒥᖃᑦᑕᕐᓗᑎᑦ.

ᑕᒪᕐᒥᒃ ᑲᓇᑕᒥ ᒥᕐᖑᐃᓯᕐᕕᓗᒃᑖᑦ “ᖃᖓᑕᔪᓐᓇᖅᑐᓂᒃ 
ᐊᑦᔨᓕᐅᕈᑎᖃᕆᐊᖃᓐᖏᑦᑐᑦ” ᓱᐃᓛᕿᓗᑎᒃ. ᐊᖏᕋᓐᓄᑦ ᕿᒪᒍ 
ᐊᔾᔨᓕᐅᕈᑏᑦ ᖃᖓᑕᔪᓐᓇᖅᑐᖅ.  



21ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᐃᓯᖅᑕᐅᒋᐊᖃᓐᖏᑦᑐᑦ ᐃᒪᒋᑦ
ᐱᖓᓐᓇᖓ ᓯᔾᔭᖏᑦ ᒪᒃᑖᖅ ᑲᖏᖅᑐᒥ
ᑕᒪᓐᓇ ᐱᖓᓐᓇᖓᓂ ᓯᔾᔭᐃᑦ ᒪᒃᑕᖅ ᑲᖏᖅᑐᖓᓂ ᑲᓇᑕᐅᑉ ᒥᕐᖑᐃᖅᓯᕐᕕᖓᑕ 
ᑭᓪᓕᖏᓐᓃᑦᑐᓂᑦ ᑕᐃᑲᓐᖓᒃ ᐱᒋᐊᖅᑐᒍ ᑲᖏᖅᑐᒥ ᒪᑐᓯᒪᔪᑦ ᐃᓄᓪᓚᕆᐅᓐᖏᑦᑐᓄᑦ 
ᓄᓂᕙᓐᓇᐅᑎᓪᓗᒍ ᐅᑭᐊᔅᓵᑕᒪᑦ, ᑕᒫᓐᖓᑦ ᓄᓐᖑᐊᓂ ᐋᒡᒌᔅᓯ ᕿᑎᐸᓗᐊᓄᑦ ᐊᑦᑑᑉᐱᕆ.

ᒪᒃᓴᖅ ᑯᐊᕈᓇᐃᓴᐅᓪᓗ (Coronation) ᑲᖏᖅᑐᖏᒃ
ᐃᒪᓕᒫᖅ ᒪᒃᑕᒃ ᑯᐊᕈᓇᐃᓴᒥᓗ ᐊᐅᔪᐃᑦᑐᖅ ᑲᓇᑕᐅᑉ ᒥᕐᖑᐃᖅᓯᕐᕕᖓᓃᑦᑐᑦ ᒪᑐᓯᒪᔪᑦ 
ᐃᓄᓪᓚᕆᐅᓐᖏᑦᑐᓄᑦ ᓯᕗᓪᓕᖅᐹᒥ ᑐᒑᓕᑦᑕᖃᓲᖑᓂᖓᓂ ᑲᖏᖅᑐᒥ ᖁᐊᓚᐅᖅᑎᓐᓇᒍ 
ᐊᕐᕌᒍᑕᒫᑦ. ᑕᐃᒪᓕ, ᑲᖏᖅᑐᐊᓗᒻᒨᕆᐊᖃᓐᖏᑦᑐᑦ ᐱᒋᐊᖅᑐᒍ ᓄᓐᖑᐸᓗᐊᓂ ᐋᒡᒌᔅᓯ 
ᐱᒋᐊᕐᖓᕐᓂᖓᓄᑦ ᓰᑏᑉᐱᕆ ᐊᕐᕌᒎᑉ ᐃᓗᐊᓂ.

ᓇᕐᐸᐃᖕ (Narpaing) ᑕᕆᐅᖏᑕ ᑲᖏᖅᑐᖏᑦ
ᐃᒪᓕᒫᑦ, ᓯᑯᐃᓪᓗ, ᑲᖏᖅᑐᐊᓗᒻᒥ ᓇᕐᐸᓂ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᓯᖅᕕᐅᑉ 
ᐃᓗᐊᓃᑦᑐᑦ ᒪᑐᓯᒪᔪᑦ ᐃᓄᓪᓚᕆᐅᓐᖏᑦᑐᓄᑦ ᒪᔾᔨᒥ 1 ᒪᐃᒧᑦ 31 ᐊᕐᕌᒍᑕᒫᑦ. 
ᓇᓄᖅᑕᖃᓲᖑᓂᖏᓐᓄᑦ ᐅᐱᕐᖓᓵᒃᑯᑦ ᐊᕐᓇᓗᓐᓂ ᐊᑎᖅᑕᓕᓐᓂᑦ 
ᑎᓯᖓᓃᖔᖅᐸᓪᓕᐊᔪᓂᒃ ᑲᖏᖅᑐᒨᖅᑐᓂᑦ. ᑕᒪᓐᓇ ᐃᓯᕆᐊᖃᕈᓐᓃᖅᑎᑕᐅᓯᒪᔪᖅ 
ᐳᓚᕋᖅᑎᓄᑦ ᐊᑦᑕᓇᖅᑐᒦᖁᓇᒋᑦ ᐸᕝᕕᓴᑦᑕᐅᖁᓇᒋᓪᓗ ᓇᓄᐃᑦ ᑕᐃᒪᐃᑎᓪᓗᒋᑦ.

ᖃᐅᔨᒋᐊᖅᑳᕐᓗᑎᑦ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒥ ᐃᖅᑲᓇᐃᔭᖅᑎᖓᓐᓄᑦ 
ᒫᓐᓇ ᒪᑐᓯᒪᒻᒪᖔᑕ ᐅᓪᓗᖏᓐᓂᓪᓘᓐᓃᑦ.

ᐃᖏᕐᕋᓲᑦ ᐃᓯᕆᐊᖃᓐᖏᑦᑐᑦ
ᐃᖏᕐᕋᓲᕐᓂᑦ ᐃᓯᖅᑐᖃᕆᐊᖃᓐᖏᑦᑐᖅ ᑲᓇᑕᐅᑉ ᒥᕐᖑᐃᖅᓯᕐᕕᖏᓐᓄᑦ ᑭᓯᐊᓂ 
ᐱᔪᓐᓇᐅᑎᖃᕐᓗᓂ ᐊᒃᓵᔪᒃ ᐊᖅᑯᑎᖓᓐᓄᑦ, ᐱᖓᓐᓇᖓᓄᑦ ᐸᓐᓂᖅᑑᖅ (ᐸᓐᓂᖅᑑᕈᓗᒃ) 
ᐊᒻᒪᓗ ᑯᐊᕈᓇᐃᓴᒥᑦ ᐊᒻᒪᓗ ᒪᒃᑕᒃ (ᑕᐃᒃᑯᐊ ᑭᖑᓪᓖᒃ ᒪᕐᕉᒃ ᐱᒻᒪᕆᐅᒻᒪᑎᒃ ᐃᓄᓐᓄᑦ 
ᒪᑐᓯᒪᑐᐃᓐᓇᕆᐊᖃᕐᒥᔫᒃ ᐱᖅᑯᓯᑐᖃᕐᓂᑦ ᖃᓄᐃᓘᖅᑐᖃᖅᑎᓪᓗᒍ). ᐳᓚᕋᖅᑏᑦ 
ᐊᖏᖅᑕᐅᓯᒪᔪᑦ ᑭᓯᐊᓂ ᐃᖏᕐᕋᓲᕐᒥᑦ ᐊᑐᕐᓗᑎᑦ ᓚᐃᓴᔅᓯᖃᖅᑐᒥ ᐊᐅᓪᓚᕈᔾᔨᔨᖃᕐᓗᑎᑦ 
ᐱᔪᓐᓇᖅᑐᑦ.

ᓂᐅᕐᕈᐊᑦ ᐅᒥᐊᕐᔪᐊᖏᓐᓄᑦ ᐊᑐᖅᑕᐅᒋᐊᓖᑦ
ᓇᒥᑐᐃᓐᓇᖅᑕᐅ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑐᓄᑦ, ᐅᒥᐊᕐᔪᐊᑦ ᓂᐅᕐᕈᐊᓂᑦ ᐅᓯᔪᑦ  
ᐃᓕᓐᓂᐊᖅᑎᑕᐅᖅᑳᕆᐊᖃᕐᒥᔪᑦ ᐃᓯᓚᐅᓐᖏᓐᓂᖏᓐᓂ ᑲᓇᑕᐅᑉ ᒥᕐᖑᐃᖅᓯᕐᕕᖏᓐᓄᑦ 
ᐊᒻᒪᓗ ᓂᐅᕐᕈᐊᓂᑦ ᐅᓯᔪᓂᑦ ᓂᑦ ᐊᐅᓚᑦᑎᔩᑦ ᓚᐃᓴᔅᓯᖃᕆᐊᖃᕐᒥᔪᑦ 
ᐊᐅᓚᑦᑎᖃᑕᐅᓂᐊᕐᓗᑎᑦ ᑲᓇᑕᐅᑉ ᒥᕐᖑᐃᖅᓯᕐᕕᖏᓐᓂ. ᖃᓪᓗᓈᖅᑕᐅᑏᑦ ᐅᒥᐊᕐᔪᐊᒥ 
ᐳᓚᕋᖅᑏᑦ ᐊᑐᕈᓐᓇᖅᑐᑦ ᑲᓇᑕᒥ ᒥᕐᖑᐃᖅᓯᕐᕕᖓᓐᓂ ᐳᓚᕋᕐᕕᒻᒧᑦ ᐳᓛᕆᐊᕐᓗᑎᑦ 
ᐸᓐᓂᖅᑑᒥ ᕿᑭᖅᑕᕐᔪᐊᒥᓗ.

ᐃᓯᖅᑕᐅᒋᐊᖃᓐᖏᑦᑐᑦ

ᐊᔾᔨᓕᐅᕆᓯᒪᔪᖅ: ᒪᐃᑯ ᑕᐃᕕᔅ

ᐊᔾᔨᓕᐅᕆᓯᒪᔪᖅ: ᒥᕐᖑᐃᖅᓯᕐᕕᒃ ᑲᓇᑕᒥ

ᐊᔾᔨᓕᐅᕆᓯᒪᔪᖅ: ᐹᑉ ᐳᕆᑕᓐ



22ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᐳᓚᕋᖅᑏᑦ ᑐᑭᓯᒋᐊᕈᑎᖏᑦ

ᑎᑎᕋᖅᓯᒪᔪᑦ ᓇᔅᓴᕐᓂᐊᖅᑕᑎᑦ

ᑐᑭᓯᒋᐊᕐᕖᑦ
ᑐᑭᓯᒋᐊᕈᓐᓇᖅᑐᑎᖅ ᐊᐅᔪᐃᑦᑐᖅ ᑲᓇᑕᒥ 
ᒥᕐᖑᐃᖅᓯᕐᕕᖓᑕ ᐃᖅᑲᓇᐃᔭᖅᑎᖓᓐᓄᑦ 
ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᓗᑎᑦ ᐅᕗᖓ: 
www.parks.canada.ca/auyuittuq

ᐸᓐᓂᖅᑑᑉ ᐊᓪᓚᕕᖓ
ᐅᖄᓚᐅᑎᖓ: 867-473-8820

867-473-8962
ᖃᕋᓴᐅᔭᒃᑯᑦ ᑐᕌᕈᑎᖓ: nunavut.info@pc.gc.ca

ᕿᑭᖅᑕᕐᔪᐊᑉ ᐊᓪᓚᕕᖓ
ᐅᖄᓚᐅᑎᖓ: (867) 927-8834
ᖃᕋᓴᐅᔭᒃᑯᑦ ᑐᕌᕈᑎᖓ: nunavut.info@pc.gc.ca

ᖃᖓᑦᑕᓲᕐᒥᑦ ᐃᓂᔅᓴᓕᐅᓚᐅᓐᖏᓂᓐᓂᑦ: 
•	 ᐅᖃᓕᒫᕐᓗᒋᑦ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕕᒻᒧᑦ ᑐᑭᓯᒋᐊᕈᑏᑦ 

(ᑭᒃᑯᑐᐃᓐᓇᕐᓅᖓᔪᑦ).

•	 ᐅᖃᓕᒫᕐᓗᒋᑦ ᐊᑦᑕᓇᖅᑕᐃᓕᒪᓂᐅᔪᑦ ᓇᓄᖅᑕᓕᒻᒥ ᐅᖃᓕᒫᒐᕋᓛᑦ.

•	 ᖃᐅᔨᒋᐊᕐᕕᖃᕐᓗᑎᑦ ᐊᐅᔪᐃᑦᑐᖅ ᑲᓇᑕᒥ ᒥᕐᖑᐃᖅᓯᕐᕖᑦ ᐃᖅᑲᓇᐃᔭᖅᑎᖁᑎᖓᓐᓂ:

•	 ᐊᐱᖅᓱᕐᓗᒋᑦ ᐊᐅᓪᓚᖅᓯᒪᓂᐊᕐᓂᓐᓂᑦ ᐅᖃᓕᒫᒐᒃᑯᑦ ᑐᑭᓯᕕᔅᓴᖅᑕᖃᕐᓂᖏᑉᐸᑦ;

•	 ᐊᖅᑯᑎᒋᓂᐊᖅᑕᐃᑦ ᐅᖃᐅᓯᕆᓗᒍ ᐊᓯᐊᒎᕐᓂᐊᕐᓂᕈᕕᓪᓘᓐᓃᑦ ᐊᒃᓵᔪᒃ 
ᐱᓱᕝᕕᖓᒍᑦ; ᐊᒻᒪᓗ

•	 ᐃᓂᔅᓴᓕᐅᕐᓗᑎᑦ ᕿᒥᕐᕈᑎᑕᐅᓂᐊᕐᓂᓐᓂ ᐊᑎᓕᐅᕐᓗᑎᓪᓗ ᐸᓐᓂᖅᑑᒥ 
ᕿᑭᖅᑕᕐᔪᐊᒥᓘᓐᓃᑦ. ᑕᒪᓐᓇ ᐃᑲᕐᕌᓐᓄᒃ ᒪᕐᕈᓐᓅᒐᔪᑦᑐᖅ, ᐱᕕᖃᑦᑎᐊᕋᓱᐊᕐᓗᑎᑦ 
ᓄᓇᓕᓐᓂ ᑲᓇᑕᐅᑉ ᒥᕐᖑᐃᖅᓯᕐᕕᖓᑕ ᒥᔅᓵᓄᑦ ᐃᓕᓐᓂᐊᖄᕐᓗᑎᑦ ᐊᒻᒪᓗ 
ᐃᖅᑲᐅᒪᓂᐊᖅᑯᑎᑦ ᐃᓛᓐᓂᒃᑯᑦ ᓯᓚ ᐱᔾᔪᑎᒋᓪᓗᒍ ᑭᖑᕙᕆᐊᖅᑕᐅᓲᖑᒻᒪᑕ 
ᖃᖓᑕᓲᑦ ᑕᐃᒪᐃᒐᔪᑦᑐᑎᓪᓗ ᐅᑭᐅᖅᑕᖅᑐᒥ.

•	 ᐱᔪᓐᓇᐅᑎᑖᕆᐊᖃᕈᕕᑦ ᐊᓯᖏᓐᓂ ᐃᓄᒋᐊᓐᓂᓯᓐᓂ ᐱᓯᒪᔮᖅᑕᐅᑎᒋᓇᓱᐊᕐᓗᓯ ᓲᕐᓗ: 
ᖃᖓᑕᓲᖅ ᒥᕝᕕᔅᓴᖓᓄᑦ ᐱᔪᓐᓇᐅᑎᖃᕆᐊᖃᕐᓂᖅ, ᑐᖅᑯᖅᑕᐅᓯᒪᔪᑦ ᑐᐱᕐᕕᓄᓪᓗ 
ᐱᔪᓐᓇᐅᑏᑦ, ᑕᕐᕆᔭᓕᐅᕐᓂᖅ ᐊᔾᔨᓕᐅᕆᓂᕐᓘᓐᓃᑦ ᐱᔪᓐᓇᐅᑎᖃᕆᐊᓖᑦ,  
ᐅᕝᕙᓘᓐᓃᑦ ᖁᑭᐅᑎᓂᑦ ᓴᓐᓂᕈᐊᖅᓯᒪᓐᖏᑦᑐᓂᑦ ᓴᓐᓂᕈᐊᖅᓯᒪᔪᓂᓪᓗ 
ᐱᔪᓐᓇᐅᑎᖃᕆᐊᖃᕐᒥᔪᑎᑦ.

•	 ᐊᐅᓪᓚᕈᔾᔨᔨᒥᑦ ᖃᐅᔨᒋᐊᕐᓗᑎᑦ ᐃᖏᕐᕋᕕᔅᓴᐅᒐᓗᐊᕐᒪᖔᖅ ᑲᓇᑕᐅᑉ 
ᒥᕐᖑᐃᖅᓯᕝᕕᖓᓐᓄᑦ ᓄᓇᓕᓐᓂ ᐊᑐᐃᓐᓇᖅᑕᖃᕐᒪᖔᖅ.

•	 ᖃᐅᔨᒋᐊᕐᓗᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᖏᖅᑕᐅᓯᒪᒋᐊᖃᕐᓂᓐᓂᑦ 
ᐊᖅᑯᑎᒋᓂᐊᖅᑕᕐᓂᑦ ᐃᓄᐃᑦ ᓄᓇᖁᑎᖏᓐᓂ. 

•	 ᐱᔪᓐᓇᑦᑎᐊᕋᓗᐊᕐᒪᖔᖅᐱᓪᓗ, ᐊᑐᖅᓯᒪᔭᑦᑎᓪᓗ, ᖃᐅᔨᒪᓂᑦᑎᓪᓗ ᓱᓇᒃᑯᑖᑎᓪᓗ 
ᐊᐅᓪᓚᖅᓯᒪᓂᕆᓂᐊᖅᑕᕐᓂᑦ ᓈᒻᒪᒃᑲᓗᐊᕐᒪᖔᑕ.

•	 ᖃᐅᔨᒪᓇᓱᐊᕆᑦ ᐊᐅᓪᓚᖅᓯᒪᖃᑎᑎᑦ ᒪᓕᒐᓗᐊᕐᒪᖔᑕ ᒐᕙᒪᒃᑯᑦ ᓄᓇᕗᒻᒥ 
ᐱᓕᕆᕕᖓᑕ ᐋᓐᓂᐊᖃᕐᓇᖏᑦᑐᓕᕆᔩᑦ ᐊᑐᐊᒐᓕᐊᖏᓐᓂᑦ ᓄᓇᕗᒻᒦᓐᓂᖏᓐᓂ.

ᑲᓇᑕᒥ ᒥᕐᖑᐃᖅᓯᕐᕕᒻᒥ 
ᐊᑎᓕᐅᕆᐊᓖᑦ ᕿᒥᕐᕈᒋᐊᖃᖅᑐᑎᓪᓗ 
ᐃᓂᔅᓴᓕᐅᖅᓯᒪᒋᐊᓖᑦ ᐃᒫᒃ:

ᐅᓪᓗᖓ: ____________________________

ᓯᕿᓐᖑᔭᖅ: _________________________

ᓇᒥ: _______________________________

ᐊᔾᔨᓕᐅᕆᓯᒪᔪᖅ:  ᒪᐃᑯ ᒫᑎᓐ

ᐃᖅᑲᐅᒪᓂᐊᖅᑯᑎᑦ ᐊᑎᓕᐅᕆᐊᖃᕐᒥᒐᕕᑦ ᐊᓂᓕᕈᕕᑦ! ᐃᑲᕐᕋᑦ 24-ᓂᑦ ᒥᕐᖑᐃᖅᓯᕐᕕᒻᒥ 
ᐊᓂᓯᒪᓕᖅᑎᓪᓗᑎᑦ, ᐳᓛᕆᐊᕐᓗᑎᑦ ᐅᖄᓚᐅᑎᒃᑯᓪᓘᓐᓃᑦ ᑲᓇᑕᐅᑉ ᒥᕐᖑᐃᖅᓯᕐᕕᖓᑕ ᐊᓪᓚᕕᖓᓐᓄᑦ 
ᐸᓐᓂᖅᑑᒥ ᕿᑭᖅᑕᕐᔪᐊᒥᓘᓐᓃᑦ ᐊᑎᓕᐅᒃᑲᓐᓂᕆᐊᖃᖅᑐᑎᑦ.


